
1. SARRERA

Eskuliburu hau zurekin pentsatuta egin dugu, ikasle. Liburuxka hau zure eskuetara
iritsi bada, mundu akademikoan sartu zaren seinale. Eta mundu akademikoan sartu bazara,
horko egiteko moduak zein diren ikasi beharrean zara. ldaztea oinarrizko trebetasuna izan
arren, eremu bakoitzak bere idazteko arauak izan ohi ditu, eta eremu akademikoan ere hori
gertatzen da. Unibertsitatearen esparruan sortu beharreko testuak idazten ikasten lagundu

nahi luke eskuartean duzun honek.

Eskuliburu hau zurekin pentsatuta ere egin dugu, unibertsitateko irakasle. Nola
irakatsi ikasleei eginarazten dizkiegun lan akademikoak egiten? Nola trebatu gure ikasleak
eremu akademikoko idazteko moduetan? lkasleek etengabe ekoitzi behar izaten dituzte
idatzizko lanak beren unibertsitateko ibilbidean. Unibertsitateko irakasleon kasuan, ikertzaile
lanetan ere aritzen garenez, balirudike esparru akademikoan idazteko dauden arauak
ezagutzen ditugula; baina gero ez da hain erraza ikasleak horretan trebatzea eta hori nola

egin asmatzea. Horretan lagundu nahi luke eskuartean duzun honek.

Sortu dugun materiala «Komunikazio Gaitasunaren Garapena» irakasgaian
pentsatuta egin da. Irakasgai horren helburuen artean dago era koherentean, zuzenean eta
egokian alor akademikoko komunikazio-ekintzak garatzea. Hori kontuan hartuta, bi helburu
lortu nahiko lituzke: batetik, irakasgai horretako irakasleak erabiltzeko baliabidea izatea; eta,
bestetik, ikasleei ere baliabideak eskaintzea modu autonomoan lana egin ahal izan dezaten.
Alfabetatze akademikoa eta generoetan oinarritutako metodologia oinarri hartuta, oinarrizko
idazketa akademikoa garatzea helburu duten jarduera praktikoz osatuta dago eskuliburu
hau. Jarduera horiek diseinatzeko oinarri hartu dugun genero akademikoa artikulua izan da.

Ikaslearen ezagutzetatik abiatu eta pixkanaka ezagutza berriak eraikitzen joango gara.

Lehenik eta behin, gure proposamena alfabetatze akademikoaren markoan kokatuko
dugu. Segidan, eskuliburu honen helburuak eta bertan proposatutakoak egiteko erabiliko
dugun metodologiaren berri emango dugu. Horrek guztiak bide emango dio jarduera
praktikoen atalari. Atal honek bi zati izango ditu: ikaslearen eskuliburua, batetik; eta
irakaslearen edo modu autonomoan ikasi nahi duen ikaslearen eskuliburua, bestetik. Hor
bildu ditugu oinarrizko idazketa akademikoa garatzeko jarduerak eta horiek eskola-saioetan
edo modu autonomoan erabili ahal izateko beharrezko informazioa. Lanari amaiera emateko,
beste hiru atal erantsi ditugu: ondorio orokorrak, gure ekoizpenentzako egiaztatze-zerrenda

(checklista), eta gai honi buruzko informazio osagatrria.






2. MARKO TEORIKOA: ALFABETATZE
AKADEMIKOA

Goi-mailako Hezkuntzaren Europako Esparruak (GHEE) eta Bolonia Planak
unibertsitateko irakaskuntza-sistemaren eguneratzea ekarri zuten. Ezarritako sistema
berriaren arabera eta GHEEra egokitutako graduak diseinatzeko hausnarketak biltzen
dituzten Liburu Zurietan® ere jasota dagoenez, ikasleek, euren ezaguera-esparruaren
berezko kontzeptuaz gain, eremu profesionalean jarduteko gaitasun desberdinak ere
barneratu behar izango dituzte. Eskuliburu honetan, gaitasun horien guztien artean, idazteko

gaitasuna jarri nahi dugu gure begi-miran.

Horrela, atal honetan, alfabetatze akademikoaren kontzeptuan eta jatorrian
sakonduko dugu. Horrez gain, alfabetatze honen barneratze-prozesuan zehar gertatzen
diren faseak aztertuko ditugu. Azkenik, idazketaren eta irakurketaren arteko erlazioari

buruzko gogoeta proposatuko da.

Alfabetatze akademikoa eta kultura akademikoa: kontzeptua
eta jatorria

lkasleek, euren heziketa osoan zehar idazten ikasi arren, errealitate berri bati aurre
egin behar diote unibertsitatera iristen direnean. Orain, diziplinaz diziplina aldatzen den
kultura diskurtsibo berri batean parte hartzen ikasi behar dute, baita ezaguera berriak
dakartzaten testuak aztertzen eta erabiltzen ere. Hots, heziketa-etapa honetara iritsitakoan,

berriro idazten ikastea egokitzen zaie.

Testuinguru honetan sortu zen idazketa akademiko edota alfabetatze akademiko
kontzeptua. Aurreko hamarkadetan hala uste izan bazen ere, idazten ikastea ez da behin eta
betiko lortzen den trebetasuna. Behinola, uste zen idazketa unibertsitatera iritsi baino lehen
lortu behar izango zuten abilezia zela. Gaur egungo ikerketek diote, aldiz, idazketaren
ikaskuntza goi-mailako hezkuntzan jarraitzen duen prozesua dela (Carlino, 2003). Gainera,
gai honen inguruan gauzatu diren ikerketen arabera, unibertsitatera iristerakoan, ikasleek
zailtasun ugari adierazten dituzte oraindik hainbat arlotan: ortografiatik hasi (Morales eta
Hernandez, 2004; Sanchez, 2007) eta maila diskurtsibora arte (Arnoux, Nogueria eta
Silvestri, 2006).

Y ikusi: http://www.aneca.es/Documentos-y-publicaciones/Libros-Blancos



http://www.aneca.es/Documentos-y-publicaciones/Libros-Blancos

Baina, zergatik alfabetatu? Heziketa-urteetan zehar, unibertsitateko ikasleari
konplexutasun handiko eta izaera anitzeko testuak gauzatzea eskatuko diote: laburpenak,
erreseinak, ikerketa-lanak, etab.; genero akademiko deritzenak. Genero akademiko
bakoitzaren ezaugarriak ezagutzea ez da zeregin erraza. Generoen atalak, estiloa, luzera
eta helburuak ezagutu beharko dituzte. Gainera, genero horiek hizkuntza batetik bestera
aldatzen direnez, bakoitzaren ezaugarriak identifikatu beharko dituzte.

Testu horiek, gainera, idaztetik harago doazen zereginak egitea dakarte, hala nola,
bilaketa bibliografikoa, datuen interpretazioa edo eduki-eskemen sorrera. Beraz, idaztea ez
da izango, jada, era automatikoan garatzen den zeregina, baizik eta trebetasun kognitibo
desberdinak abiaraztea eskatzen duen jarduera. Bereiter-en eta Scardamalia-ren hitzetan
(1992), idazleak bi taldetan banatuko dira idaztean darabiltzaten prozesu kognitiboen
erabilera-arrakastaren arabera: adituak eta hasiberriak. Alde batetik, «adituek» idazketa-
prozesuan martxan jartzen diren prozesu kognitiboak identifikatuko dituzte, eta egoera
komunikatibo desberdinei dagozkien joeren arabera jokatuko dute. Bestetik, «hasiberriek»
iturrietan transmititutako informazioa era zehatzean erreproduzitu besterik ez dute egingo,
eta zailtasunak izango dituzte genero zehatz baten ezaugarrien arabera testuak

planifikatzeko.

Alde horretatik, kontuan hartu behar da idazketa epistemiko kontzeptua. Horren
arabera, gai jakin bati buruz testuak idazteak lagundu egiten du gai horren kontzeptuen
ikaste-prozesuan. Testu akademiko bat idazten dutenean, arlo horretan sortutako
planteamenduak egiaztatu behar dira; teorien arteko antzekotasunak aurki ditzakete, eta
jaso izan dituzten ikuspegietatik berri bat sortu beharko dute. Hortaz, kontzeptuak ulertu,

prozesatu eta erabiltzea lortu behar dute.

Arrazoi horiengatik guztiengatik, logikoa dirudi ikasleen alfabetatze-prozesua
unibertsitateko lehen urtetik hasteak. Horrela, atalak, hartzaileak edo helburuak erraz
identifikatzen diren testuekin idazten hasiko dira. Hori garrantzitsua da, batez ere, testuek
eskatzen dituzten trebetasunen entrenamendua erabakigarria izango delako konplexutasun
handiagoko testuak idatzi beharko dituztenean; Gradu Amaierako Lana (GRAL)

idazterakoan, esate baterako.

Bestalde, eremu akademikoan idatzizko testuak ekoizten ez jakiteak kultura
akademikoaren parte ez izatea ekar dezake. Izan ere, ikasleen heldutasun komunikatiboak

komunitate diskurtsibo berrietan parte hartzea baldintzatuko du.

Kultura akademikoari buruz hitz egiten dugunean, ezin izango dugu kultura bakarra

izan buruan. Alor bakoitzaren ezagutzak adieraztean alor horren pentsamendu-eskemak



islatzen diren heinean, idazte-forma desberdinak erabili beharko dira. Hortaz, praktika
diskurtsiboetan alfabetatuta egotea beharrezko baldintza da komunitate baten parte izateko
(Carlino, 2005).

Barneratze-prozesua

Esan bezala, gaurko ikerketek adierazi dute gaitasun horren domeinua ez dela
lortzen ez automatikoki, ez intuizioaren bidez. Aitzitik, instrukzioa beharrezkoa izango da

ikasleak, progresiboki, kultura akademiko berri horren parte izateko.

Horretarako, ikasleak, lehendabizi, testu akademiko eta zientifikoak ekoizteak
eskatzen dituen eskakizunak kudeatzen ikasi beharko du. Eskakizun horiek hiru multzotan
antola daitezke (Castello, 2009):

- ldazterakoan hainbat erabaki hartu behar dira egoera komunikatiboaren aldagai
desberdinen arabera: testuaren helburua, irakurleak, gaiaren aurre-ezagutzak,
kanala, etab. Ondorioz, egileak, egoera komunikatiboaren arabera, informazioa
ikustatu eta eraldatu beharko du.

- ldazleak kontrolatu behar izango ditu testu akademikoko konposizio-prozesuan parte
hartzen duten jarduera desberdinak. Bere helburua izango da prozesuko une
desberdinak eta fase bakoitzean idazteko beharrezkoak diren era desberdinak
kudeatzea. Jardueren artean, honako hauek nabarmentzen dira: osagarrizko
irakurgaiak bilatzea eta irakurtzea, informazioa berrantolatzea, prozesua zuzentzea,

etab.

- Azkenik, testu akademikoak idazteak komunitate zientifikoa ezagutzea eskatzen du:
komunitate  horren egile nagusiak, kontzeptu esanguratsuenak, teoria
garrantzitsuenak, etab. Ikasleak gogoratu behar du bere testua testuinguru sozial eta
historiko baten barruan kokatuko duela eta testuinguru horretan sortutako beste

testuekin harremanetan egon behar duela.

Baina, nori dagokio idazten erakustea? Carlinoren (2002, 2005) arabera, idazten
ikasteko testuingururik onena graduko irakasgaiak dira. Komunikazio-gaitasuna (irakurmena
eta idazmena) helburu duten irakasgaiak lagungarriak izaten dira barneratze-prozesuan
aurrera egiteko. Aitzitik, komunikazio-testuinguru erreal baten barruan hobeto barneratuko

dituzte testu zientifikoen berariazko ezaugarriak.



Irakasleek kontuan izan behar dute kasu batzuetan ikaslearen arrakasta ez dagoela
irakasgaiaren kontzeptuen ezagutzaren menpe. Aldiz, ikasle batzuen zailtasuna ideiak
transmititzeko trebetasunean datza. Hori horrela izanik, irakasleei dagokie egoera hori
aurreikustea, eta, ideiez gain, ideiak adierazteko moduak irakatsi beharko dituzte (Carlino
eta Martinez, 2009).

Zorionez, ugariak dira ikasleen idazteko zailtasunak analizatzea helburu izan duten
lanak, bereziki unibertsitateko lehen urteei begira egin izan diren ikerketak. Zailtasun
horietako bat genero eta estilo akademikoen existentziaren berri ez izateagatik gertatzen da.
Horren ondorioz, ikasleek aurreko heziketa-etapetan ikasi duten idazketa formalaren
ezaugarriekin uztartzen dute edozein testu akademikoren idazketa. Bestalde, irakurleek
(kasu honetan, irakasleek) ez dakite zer ebaluatuko duten edo zer espero behar duten.
Irakasgaiarekin lotutako ideiak berresan behar dituztela ulertzen da, baina ez dakite
protokolo jakin batzuen arabera egin behar dutela (aipuak erabiliz, adibidez).

Alde horretatik, garrantzitsua da aipatzea ikasleek idaztea ulertzen dutela azkeneko
produktu baten eraikuntza bezala. Ez dituzte berrikuspenak egiten testua ekoizten duten
bitartean, baizik eta testua amaituta dagoenean. Zenbaitetan, joera horiek gertatzen dira
plangintzarako, idazketarako eta berrikusketak egiteko estrategiak ezagutzen ez dituztelako.
Azkenik, identitate-arazo bat ere badago. Testu profesionalak idatzi arren, kontrolatzen ez
duten gai baten inguruan idazten ari direla sentitzen dute ikasleek. Euren ardura bakarra
irakasgaiaren kalifikazioa izaten da. Gainera, ez dira komunitate profesional horretako parte
sentitzen, trebetasunik gabeko ikasle huts gisa ikusten baitute beren burua (Bafales,
Castell6 eta Vega, 2016).

Gauzak horrela, bai ikasleek eta bai irakasleek kontuan izan beharko dituzte ikerketa

horietan lortutako emaitzak, idazketa lantzeko sistemak aurrera eramaten dituztenean.

Idazketaren eta irakurketaren arteko erlazioa

Alfabetizazio akademikoari buruz hitz egiten dugunean, kontuan izan behar dugu
irakurketaren eta idazketaren artean erlazio estua dagoela. Izan ere, aipaturiko komunitatean
ekoitzitako testuak irakurtzea ezinbestekoa izango da komunitate zientifiko horren idazteko
moduak barneratzeko. Beraz, ikasleek euren eremu akademikoaren berezko praktikak

ezagutu, identifikatu eta ulertu behar dituzte.

Idatzitako testu akademikoaren ulermena ezinbesteko baldintza da monografia,

eskuliburu, artikulu edota liburu-kapituluetatik informazioa ateratzeko. lkasleek hiru zeregin



izango dituzte testuak irakurtzean: ulertu, analizatu eta baloratu. Baina, irakurketa hori
gauzatu ahal izateko eta beharrezko informazioa aukeratzen jakiteko, gai izan behar dute
testuaren konbentzio formalak identifikatzeko: indizeak, edukiaren garrantzia eta

informazioaren antolamendua edo lexiko espezifikoa, beste batzuen artean.

Eremu profesionaletako testuen irakurketak beste testu mota batzuek baino
irakurketa sakonagoa eskatzen du. Ez da nahikoa informazioa era orokor batean ulertzea;
hura materiako mugetan prozesatzea dute helburu. I1zatez, kasu askotan, aurreko ezaguerak

beharrezkoak izango dira irakurketa era egokian egin ahal izateko.

Horrela, adituen esanetan (Regueiro eta Saez, 2013), irakurgai mota horrek ulermen-

estrategia desberdinak behar ditu:

- Aurreirakurketa: edukiak identifikatu eta bilatzeko.

- Irakurketa analitikoa: osagarriak diren kontsultekin: hiztegiak, glosarioak, etab.

- Baloraziozko irakurketa: funtsezko ideiak aukeratzeko trebetasuna, paragrafo-
banaketa ulertzea, etab.

- Eduki-eskemak: lortutako informazioa ikusarazteko eta erlazionatzeko.

3.HELBURUAK ETA METODOLOGIA

Eskuliburu honetako edukiekin sartu aurretik, komenigarria da bere helburuak zein
diren eta proposatutako jardueretan erabiliko den metodologia zein izango den jakitea. Hori

azalduko dugu jarraian datozen lerroetan.

Eskuliburu honen helburuak

Eskuliburu hau «Komunikazioaren Gaitasunaren Garapena-l» irakasgaiari begira
sortu da. Euskal Herriko Unibertsitateko Hezkuntza Fakultateetan ematen da «Komunikazio
Gaitasunaren Garapena» irakasgaia. Zehatzago esateko, irakasgaiaren lehen zatia graduko
lehen urtean ematen da, eta irakasgaiaren bigarren zatia graduko bigarren urtean.
Lehenengo mailan ematen den irakasgaiaren fokua unibertsitateko ikaslea bera da, eta
unibertsitateko ikasle den heinean kontsumitu eta ekoitzi beharko dituen testuak kudeatzeko
gaitasunak garatzea du helburu, besteak beste. Hona hemen «Komunikazio Gaitasunaren
Garapena I»? irakasgaiaren irakaskuntza-gidak dioena:

Unibertsitateko lehen kurtso honetan ikasleek beste diskurtso-kultura batean parte
hartzen eta garatzen ikasiko dute. Horrela, irakasgai honek Komunikazio Gaitasunean
orokorrean sakontzen lagunduko die, eta batik bat, alor akademikoko testu motak eta
diskurtso-generoak landuko dituzte, hartzaile nahiz ekoizle izango dira ahoz eta idatziz.
Zentzu honetan, oinarrizko baliabidea izanik, irakasgaiak garrantzia hartzen du bi norabidetan:
batetik, unibertsitatean egiten den ikaskuntzaren etekinerako eta hobekuntzarako izango da,
eta, era berean, alor eta diziplina guztietan eragina izango du; bestetik, etorkizuneko

irakaslanera zuzenduta egongo da.

Hori horrela izanda, eskuliburu honek bi helburu izango lituzke: batetik, «Komunikazio
Gaitasunaren Garapena Euskaraz eta Gaztelaniaz (l)» irakasgaia aurrera eraman behar
duen irakaslearen bidelagun izango den tresna izatea; eta, bestetik, ikasleek modu

autonomoan lan egiten hasi eta gaian sakondu ahal izateko baliabideak eskaintzea.

Hezkuntza Fakultateko irakasle-lanetan arituta, ikasleen alfabetatze akademikoak
daukan garrantziaz jabetu gara. lkasleek beren unibertsitateko ibilbidean testu akademikoak
ekoitzi behar dituzte, eta «Komunikazio Gaitasunaren Garapena» deiturikoa da horretan

trebatzeko aukera ematen duen ikasgaietako bat. Baina ikasgai hori ematea egokitu

2 «Komunikazio Gaitasunaren Garapena I» irakasgaiko irakaskuntza-gida, hemen: https://goo.gl/QTTPMz

zaigunean, konturatu gara ikasleen alfabetatze akademikoa garatzeko materialak urriak
direla, eta euskarazko materialei buruz hitz egiten hasten bagara, urriak ez ezik egon ere ez
daudela. Beraz, hutsune hori betetzeko ale bat jartzea du helburu eskuliburu honek.

Ikasleei modu autonomoan lan egiteko aukera emateari dagokionez, hori ere
ezinbestekoa iruditzen zaigu, pedagogia aktiboen erabilera bultzatzearen aldeko garen
heinean. Gaur egungo irakaskuntza-sisteman garrantzi handia ematen zaio ikasleek beren
kabuz ikasten irakasteari, eta iruditzen zaigu berebiziko garrantzia daukala Hezkuntza
Fakultateetara datozen ikasleei horretarako aukerak emateak. Horretarako bideak ematea
da eskuliburu honen xedeetako bat.

Metodologia: generoetan oinarritutako irakaskuntza

Eskuliburu hau osatzen duten jarduera praktikoak diseinatzeko, generoetan
oinarritutako metodologia izan dugu oinarri. XX. mendearen azken hamarkadetan, Australian
hasi ziren generoetan oinarritutako alfabetatzearen pedagogia erabiltzen (Rose, 2011, 2015,
2018; Rose eta Martin, 2012). Generoetan oinarritutako metodologiak komunitate eta
testuinguru zehatzetan behar komunikatibo ezberdinetarako ekoizten diren genero

diskurtsiboen ezaugarrien berri ematen digu.

Generoak dira ezaugarri beretsuak dauzkaten testu sortak izan eta hiztun-
komunitateak izaera propioa onartu dieten horiek (Bakhtin, 1979; Hyland, 2003). Esate
baterako, iritzi-artikuluak, berriak, monografiak, txostenak, eskuliburuak, aktak, katalogoak,
kontratuak, eleberriak eta beste hainbat. Diskurtsoaren forma estereotipatuak dira,
komunikazio-egoera batzuetan erabili izan direnak eta forma egonkor bat izatera iritsi

direnak.

Generoetan oinarritutako metodologiak aukera eman nahi die ikasleei testuinguru
sozial jakinetan hizkuntza nola erabili ikasteko, eta baita alfabetatzearen irakaskuntzan alea
jartzeko ere (Hyland, 2003): «Genre theory seeks to (i) understand the ways individuals use
language to orient to and interpret particular commnicative situations, and (ii) employ this
knowledge for literacy education» (22. or.). Eta metodologia horrek dauzkan ezaugarrien

artean, hauek nabarmentzen ditu (Hyland, 2007):

- Idaztea jarduera sozial bat da.
- Beharrak asetzeari begira ikasten da idazten.
- Argi azaldu behar da espero dena zer den.

- Idazten ikastea jarduera soziala da.

- ldazten ikasteko beharrezkoa da hizkuntza erabiltzen ikastea.

Hortaz, metodologia horrek testu-genero desberdinen konbentzio soziokulturalen,
egiturazkoen eta linguistikoen interpretazioa aurrera eramatea du helburu. Horrek generoen

ekoizpena erraztuko du (Arias, 2013).

Eskuliburuaren zatirik mardulena izango den horretan aurkeztuko dira artikulu
zientifikoaren atalak eta bere ezaugarri diskurtsiboak lantzeko jarduera praktiko zehatz eta
xehatuak, atal horiek nola garatu irakatsi-ikasteko baliabideak eskainiz. Lan akademikoen
atal gisa, honako hauek zehaztu ditugu: izenburua, abstracta, gako-hitzak, marko teorikoa,
metodologia, emaitzak, ondorioak eta erreferentzia bibliografikoak. Horietako atal
bakoitzarentzako proposamen didaktikoak atalez atal antolatuta aurkeztuko dira.

Proposamen didaktikoak diseinatzerako orduan, prozesu honetan parte hartzen duten
bi subjektuak hartu nahi izan ditugu kontuan: ikasleak, batetik; eta irakasleak, bestetik.
Liburuxkaren lehen zatia ikasleei proposatutako jarduerek osatzen dute. Jarduera horiek
diseinatzerakoan, ikaslearengan zentratutako pedagogia aktiboak izan ditugu oinarri. Eta
ikaslearentzat esanguratsuak diren ezagutzak modu mailakatuan antolatzea eta helaraztea
izan da gure nahia. Liburuxkaren bigarren zatia irakasleei begira sortu dugu. lkasleentzat
proposatzen diren jarduera horiek eskola-saioetan egin ahal izateko, irakaslearentzat

lagungarri izan daitekeen informazioa eman dugu bigarren zati horretan.

4. JARDUERA PRAKTIKOAK: IKASLEENTZAKO
JARDUERAK

Eskuliburuaren atal praktiko honetan, modu akademikoan idazten trebatzeko jarduerak
proposatzen dira. Irakasleek beren ikasleekin egin ditzaketenak edo ikasleek beren kabuz
ikasteko erabil ditzaketenak. Hurrengo atalean aurkezten dira jarduera hauen gakoak.

4.1. MURGILTZEN JOATEKO

Atal honetan, idazketa akademikoaren berezitasunekin hasi aurretik, genero
akademikoak zer diren eta genero akademiko bakoitzaren ezaugarri nagusiak zein diren
ezagutuko dugu. Ondoren, genero zehatz baten testuak —artikulua, hain zuzen ere— nola

bilatzen diren ikasteko jarduerak egingo ditugu.

4.1.1. Genero akademikoak identifikatzen

Jarraian, zenbait testuren hasierako paragrafoak ikusiko dituzu.

Horietako zein uste duzu direla testu akademikoak? Zergatik?

Testua Bai | Ez | Zergatik

1 ironia

iz. Zerbaitez edo norbaitez iseka egiteko era, adierazi
nahi denaren kontrakoa esatean datzana; zerbait esatean

erabiltzen den isekazko moldea.

San Frantziskoko Afrika Txikia da berriz ere gure
igarle-detektibearen ibileren lekuko. Aurreko bere
bizimodu hondatua konpontzeko asmoz, bere betiko
harremanak berreskuratzen hasten da (Sa Kene, Osman,
Aliou, Xihab). Gogorra da paperik gabekoen eguneroko
bizimodua amestutako "Paradisoan”, klandestinitatera
kondenatuta, ihesi ateratzeko aukerarik gabe. Mantenua
eta etxea bermatzeko lehian bitartekoak falta dituzte,
eta xenofobia sobera dute inguruan. Horri erantsi behar
zaio poliziak ez harrapatuak izateko paranoia,
deportazioa ekarriko bailuke berehala, esperantza bila
irten ziren leku berberera, alegia txirotasunik
handienerako itzulia. Gauza bat bakarra dago
beltzagoa: koakzioa. Indarrez poliziaren laguntzaile
bihurtzea, inguruan bera bezalako egoeran dabiltzanak

salatzera behartuko dutelako.

Zentsura eta Literatura Biltzarra abiatu zen atzo
Donostiako Miramar jauregian hainbat gonbidaturen
hitzaldiekin, eta jarraipena izango du gaur. Parte-
hartzaileen artean izango da Ismael Manterola,
zentsurak artean izan duen eragina aztertuz. Era berean,
Koldo Mitxelenan ikusgai dagoen erakusketa baten
zuzendaritza darama Alexander Gurrutxagarekin
batera. Gerra garaitik ia gaur eguneraino doan ibilbidea,

zentsuraren marraren gainean egina.

Ferdinand de Saussure (fegdind do so'sy:¥) (Geneva,
1857ko azaroaren 26a — Vufflens-le-Chateau 1913ko
otsailaren 22a) suitzar hizkuntzalaria izan zen,
estrukturalismoa sortu zuena. Bere lanak
hizkuntzalaritzaren oinarriak aldarazi eta irauli zituen
behin betiko. Hala ere bere lanik entzutetsuena
Hizkuntzalaritza Orokorreko lkastaroa, ez zuen inoiz
liburu moduan argitara eman eta bera hil eta hiru urte
geroago, 1916an, kaleratu zuten bere ikasle izandakoek
Saussurek Genevako Unibertsitatean emandako

apuntetan oinarrituta.

Informazioaren eta Komunikazioaren Teknologien
(IKT) erabilera asko handitu da XX. mendeko azken
hamarkadatik gaur arte. IKTen iraultza honek inpaktu
handia izan du gure bizitzaren alderdi guztietan, baita
ikaskuntza-irakaskuntza prozesuan ere (Vidal, 2006).
Aldaketa honek unibertsitateko irakaskuntza-
metodologiak Bolognako plana hurbiltzen lagundu du.
Plan horrek konpetentzia-eskuratzean oinarritutako
aldaketa pedagogikoa bultzatzen du, zein belaunaldi
berrietako digital-minded ikasleetara hobeto moldatzen
baita (Andone et al., 2007; Prensky, 2010; Rosenberg
et al., 2001; Ruipérez-Garcia et al., 2017).

Liburu zail bezain txundigarria begitandu zitzaidan Eric
Dicharryren Errudun (Maiatz, 2016). Ortzadarreko
txoko honetan genioen kolpean edo efektuan
oinarritzen zuela bere poesia bizia, hon poesia zen
errepikapena, letania, prosa, publizitatea, telebista,
ingelesa, frantsesa, dena. Betetasun hura kasik absurd
bihurtu zen liburu hartan. Edo amets osterantzean. Edo

lilura.

4.1.2. Genero akademikoak bereizten

Genero batzuk akademikoak dira eta beste batzuk ez. Zerrenda honetatik, zein uste duzu
direla genero akademikoak?

aldizkari ) entziklopedia baten
aktak _ _ tesiak
dibulgatzaileak sarrera

Gradu Amaierako

dokumentu ofizialak berriak liburuak
Lanak (GRAL)
_ sarrerak _ S Master Amaierako
eskutitz formala _ _ artikulu zientifikoak
(hiztegietan) Lana (MAL)
4.1.3. Genero akademikoak ezagutzen

Hona hemen genero akademikoen zerrenda bat. Eman dizkizuegun esteketan, zein genero
akademikotako dokumentuak daude? Esleitu testu bakoitzari genero bat, eta esan

dokumentu bakoitzak zein ezaugarri dauzkan (luzera...).

Generoak:

1- Akta

2- Artikulu zientifikoa

3-Tesia

4- Gradu-amaierako lana (GRAL)

Testuak:
a) https://goo.gl/sLpWR7
b) https://goo.gl/cKsvKa

c) https://goo.gl/mvagKl
d) https://goo.glivVRH7Xc

Orain, bilatu zuek genero bakoitzeko beste adibide bat:
-

- Artikulu ZIentifiKoa: ... ...
S = =
- Gradu-amaierako lana (GRAL):

4.1.4. Generoen ezaugarriak identifikatzen

Dagoeneko, aurreko ariketan ikusi dituzue hainbat generoren adibideak. Bete ezazue

jarraian daukazuen taula orain arte irakurri dituzuen testuekin:

Ezaugarriak
Generoa

Luzera Non argitaratzen da Nori zuzenduta dago

Gradu-amaierako lana
(GRAL)

Tesia

Akta

Artikulua

@» Genero askok ezaugarri bertsuak izan ohi dituzten arren, artikulua izango
dugu ardatz eskuliburu honetan. Genero hori ezagutzen joateko jarduerak

egingo ditugu.

4.1.5. Artikuluen zatiak identifikatzen

Jarri binaka eta irakurri artikulu hauek:

- 1. artikulua: http://www.ehu.eus/ikastorratza/20 alea/4.pdf

Mucil tika 1 1 haliahid esperientzia

praktikoa
Unal Martin Garro
Euskal Herriko Unibertsitatea/ Universidad del Pais Vasco
umartin011@ikasle.chu.eus
Laburpena

Lan honen helburu nagusia musika, matematika lantzeko baliabide metodologiko bezala
Lehen biltzea izan da. Hau ko asmoz, esku hartze bat burutu da
zenbaki bakoiti eta bikoitien arteko ezberdintzea lantzeko. Lan prozesua lehenengo
mailako ikas talde batekin surrera eramana da. Musikarekin konektatzea eta talde
koordinaketa lortzeko erreferentzia egokiak eskaini eta ohitura bultzatzea oinarrizkoa

izan da. Erritmoa Jjarduera p abiatuz, P
ulermenera iristea posible izan da. Proiektua burutu ondoren, musika adierazpen
Jjarduerek, ika lantzeko P onura

ondorioztatu da.

Hitz gakoak: Lehen Hezk ka, espe musika adierazp

erritmoa.

- 2. artikulua: http://www.ehu.eus/ikastorratza/19 alea/4.pdf

Itsasoari buruzko alfabetizazio zientifikoa DBHKo ikasle eta
etorkizuneko DBHKo irakasl Pr didaktikoa

{5 P

Ana de Lara
A Multi v Medi .
Rua Manuel Murguia, 27780 Foz, Lugo.

anadlararuiz@gmail.com

Arantxa Txintxurreta
Marabieta-bidea 2, Igeldo,
Deonostia-San Sebastian, 20008 Gipuzkoa

Unai Ortega

T Didaktika Sail
Hezkuntza eta KirolFakultatea (Irakasleen Eskola),
Euskal Herriko Unibertsitatea (UPV/EHU).

Joserra Diez
eta Zientzia i Didaktika Saila,
Bilboko Irakasleen Unibertsitate Eskola, Euskal Herriko Unibertsitatea
(UPV/EHU).
" ie2@

Resumen

Se han diado los 1mi ¥ las princi, dificultades que
presentan acerca del mar, tanto futuros profesores y profesoras de ESO como estudiantes
de 4° curso de ESO, por medio de dibujos y de un cuestionario. Hemos comprobado que
los grupos 1 un imi escaso acerca del mar. Por otro lado,
hemos disefiado e implementado una secuencia didactica para promover el conocimiento
acerca del océano y corregir los errores conceptuales entre el alumnado de ESO. Asi, se
visitd el Aquarium de Getxo, ¥ los y las alumnas realizaron individualmente un trabajo
descriptivo de los ecosistemas marinos valiéndose de TIC. Tal y como demostro la
evaluacion de estos trabajos, esta actividad ¥ fue efectiva para L 16n del

conocimiento acerca del mar y i sobre los errores

Zein atal bereiz ditzakegu artikulu horietan? Zeri buruz hitz egiten da atal bakoitzean?
Osatu taulak:

1. artikulua

Atalak Azpiatalak Nolako informazioa agertzen da atal honetan?

2. artikulua

Atalak Azpiatalak Nolako informazioa agertzen da atal honetan?

Antzekotasunak eta ezberdintasunak aurkitu al dituzue? Non?

4.1.6. Bilaketak: autoebaluatu eta kontzientziatu

Zein da zure ohiko praktika, bilaketak egiterakoan?

Erantzun taulan agertzen diren galderei:

Gehienetan | Batzuetan | Inoiz ez

1. Interneten bilaketak egiteko ezaguna den

bilatzailea erabili ohi dut beti.

2. Bila ari naizen informazioaren araberako

bilatzaileak erabiltzen ditut.

3. Nire bilaketak planifikatu egiten ditut, eta emaitza

hobeak lortzeko estrategiak pentsatzen ditut.

4. Aurkitutako iturri bakoitzaren erabilgarritasuna

apuntatu egiten dut.

5. Bilaketarekin hasi aurretik, zein gako-hitz erabili

pentsatzen dut.

6. lzan datu zehatzak aurkitzeko edo izan
informazio orokorra aurkitzeko, beti modu berean

egiten ditut bilaketak.

7. Metabilatzaileak erabiltzen ditut informazio

gehiago eskuratzeko.

8. Emaitzen zerrenda luzea denean, nire bilaketa

beste modu batean egiten dut.

9. Aurkitutako emaitzen zerrendan, lehenengo 3

edo 5 emaitzak bakarrik begiratzen ditut.

10. Aurkitu nahi dudan informazioaren arabera,

informazio-iturri batzuk edo besteak erabiltzen ditut.

Denon artean, komentatu emandako erantzunak.

4.1.7. Bilatzaile motak

Bilaketak egiteko hainbat motatako bilatzaileak daude: direktorioak, bilaketa motorrak,
metabilatzaileak eta bilaketetarako agente inteligenteak.
Ba al dakizu zer den horietako bakoitza? Ezagutzen al duzu adibideren bat?

Banatu 8 taldetan, eta bi taldek aurki dezatela bilatzaile mota bakoitzari buruzko informazioa

(zer den eta adibidea):

BILATZAILE ZER DA? ADIBIDEA
MOTA

Direktorioa

Bilaketa motorra

Metabilatzailea

Bilaketetarako
agente

inteligenteak

Komentatu emaitzak denon artean, eta sortu wiki bat.

4.1.8. Arazoak eta konponbideak

Sarean bilaketak egiten direnean, hainbat arazo sor daitezke; esate baterako, hauek:

Ez dugu ezer aurkitu edo oso emaitza gutxi aurkitu ditugu.
Emaitza gehiegi aurkitu ditugu.
Emaitzen zerrendako elementu bat bera ere ez da egokitzen eskatu dugun horretara.

Emaitzen zerrendako 0so gutxi dira gure interesekoak.

a > 0w

Bilaketa oso motela da, emaitzak agertzeko denbora asko igarotzen da.

Hona hemen aipatutako arazoentzako konponbide posible batzuk. Lotu ezazu konponbide

sorta bakoitza arazo batekin:

ARAZOA KONPONBIDE POSIBLEA
a)

- Gako-hitza zabalegia da: pentsatu hori fintzeko moduren bat.

- Agian, bila ari zaren toki hori ez da egokiena aurkitu nahi duzun
informazioa aurkitzeko.

- Saiatu bilaketa aurreratuen bidez informazioa filtratzen.

b)

- Bilaketa formulatzerakoan, izan espezifikoagoa. Gako-hitzak esanahi
edo erabilera zabalegia dauka.

- Bilatzaileari hitz esanguratsuenak ager daitezen eskatu, agian,
bilaketa aurreratuen aukerak erabilita.

- Zeure buruari galdetu ea leku egokian ari zaren bila.

c)

- Saihestu bilaketak egiteko hitz edo adiera ohikoenak.

- Silaba gutxi dauzkaten hitzak erabili (artikuluak, preposizioak...).

- Azken aukera moduan, beste bilatzaile bat erabili edo bilaketa beste
momentu batean egin; agian, bilatzailean datuak eguneratzen ari dira
edo gainkarga dauka.

d)

- Agian, termino hori beste modu batean indexatuta dago. Errebisatu
erabilitako gako-hitzak eta erabili sinonimoak.

- Begiratu idatzitako hitz edo gako-hitzen ortografia zuzen dagoen.

- Agian, emaitza gehiago lor daitezke honako hauek eginda: hitza
pluraletik singularrera aldatu, hizki guztiak minuskulaz idatzi, hitzak
gaztelaniara edo ingelesera itzuli.

e)

- Baliteke terminoa gaizki idatzita egotea, edo erabiltzen ari zaren
moduan beste esanahi bat edukitzea.

- Agian, erabilitako gako-hitza ez da egokia, eta beste bat erabiltzea
komeni da.

4.1.9. Webguneen kalitatea frogatzen

Begiratu webgune hauek:

http://izparringia.net/

https://eibar.org/blogak/luistxo/blog view?year=2017&month=6

https://aldizkaria.elhuyar.eus/erreportajeak/auto-autonomoak-bidean/

A 0w DN PR

http://blogs.deia.eus/ikasle-eta-irakasle/2018/05/31/isiltasuna-eskolan/

Zer moduzko kalitatea daukatela iruditzen zaizue?

Hona hemen egiaztatze-zerrenda bat. Erabili zerrenda hori, eta egiaztatu emandako
webguneek zer kalitate daukaten.

1. webgunea:

DOKUMENTUAREN KALITATEA

Irakurtzeko eta ulertzeko erraza izatea.

Informazioa modu argian egituratuta edukitzea.

Ortografia zuzena edukitzea.

EDUKIAREN KALITATEA

Informazioa zorrotza, sinesgarria eta fidagarria

izatea, autorearen edo argitaratzen duenaren ospe

onak bematutakoa.

Edukia kontrastatu ahal izatea beste iturri

batzuekin.

Informazioa modu objektiboan emanda egotea,

iritzirik eman gabe.

Informazioa eguneratuta eta osatuta egotea.

2. webgunea:

DOKUMENTUAREN KALITATEA

Irakurtzeko eta ulertzeko erraza izatea.

Informazioa modu argian egituratuta edukitzea.

Ortografia zuzena edukitzea.

EDUKIAREN KALITATEA

Informazioa zorrotza, sinesgarria eta fidagarria
izatea, autorearen edo argitaratzen duenaren ospe

onak bematutakoa.

Edukia kontrastatu ahal izatea beste iturri

batzuekin.

Informazioa modu objektiboan emanda egotea,

iritzirik eman gabe.

Informazioa eguneratuta eta osatuta egotea.

3. webgunea:

DOKUMENTUAREN KALITATEA

Irakurtzeko eta ulertzeko erraza izatea.

Informazioa modu argian egituratuta edukitzea.

Ortografia zuzena edukitzea.

EDUKIAREN KALITATEA

Informazioa zorrotza, sinesgarria eta fidagarria
izatea, autorearen edo argitaratzen duenaren ospe

onak bematutakoa.

Edukia kontrastatu ahal izatea beste iturri
batzuekin.

Informazioa modu objektiboan emanda egotea,

iritzirik eman gabe.

Informazioa eguneratuta eta osatuta egotea.

4. webgunea:

DOKUMENTUAREN KALITATEA

Irakurtzeko eta ulertzeko erraza izatea.

Informazioa modu argian egituratuta edukitzea.

Ortografia zuzena edukitzea.

EDUKIAREN KALITATEA

Informazioa zorrotza, sinesgarria eta fidagarria
izatea, autorearen edo argitaratzen duenaren ospe

onak bematutakoa.

Edukia kontrastatu ahal izatea beste iturri

batzuekin.

Informazioa modu objektiboan emanda egotea,

iritzirik eman gabe.

Informazioa eguneratuta eta osatuta egotea.

4.1.10. Bilaketak egiten: nola jakin aurkitutakoak
fidagarriak direla?

Zer da CRAAP?

Begiratu hemen: https://www.csuchico.edu/lins/handouts/eval websites.pdf eta erantzun.

Talde bakoitzak atal bat itzuli behar du, eta denon artean bateratutako dokumentu bat sortu.

Zer zentzu aurkitzen diozue? Zertarako izan litekeela uste duzue?

4.1.11. Aurkitutakoen fidagarritasuna frogatzen

Aplikatu CRAAP 1.3. jardueraren bukaeran aurkitu dituzuen testuei.

- Artikulu zientifikoa:

- Gradu-amaierako lana:

4.1.12. Aldizkari zientifikoen datu-baseak

Hainbat datu-basetan aurki daitezke aldizkari zientifikoak.
Hona hemen datu-base horietako batzuk:

- scielo: http://www.scielo.org/php/index.php?lang=es

- dialnet: https://dialnet.unirioja.es/

- google scholar: https://scholar.google.es/
- sci-hub: https://sci-hub.tw/

- worldwidescience: https://worldwidescience.org/

- microsoft academics: https://academic.microsoft.com/

- refseek: https://www.refseek.com/

Jarri taldeka, talde bakoitzak arakatu datu-base bat, eta erantzun egindako galderei:

- Zein hizkuntzatan daude idatzita datu-base horretako artikuluak?

4.1.13. Aldizkari zientifikoen bila

Hona hemen bilaketak egiteko proposamen batzuk. Proposamen bakoitzerako bi artikulu
aurkitu behar dituzue:

- Dislexia Lehen Hezkuntzan. 2017 urtearen ondoren argitaratuta.

Orain, partekatu beste ikasle batekin bilaketa nola egin duzun.

- Sistema berdina erabili duzue?

- Datu-baseak berdinak izan dira?

- Aurkitutako testuek ezarritako baldintza guztiak betetzen dituzte?

)» Gaur egun, badaude euskarazko aldizkari zientifikoak ere. Hona hemen
zenbait euskal aldizkari zientifiko: Tantak, lkastorratza, Fontes Linguae
Vasconum, Senez: itzulpen aldizkaria, Lapurdum: euskal ikerketen aldizkaria,
Euskalingua, Oihenart, Uztaro: giza eta gizarte-zientzien aldizkaria, BAT

soziolinguistika aldizkaria.

4.2. IZENBURUA

Idatzizko lan bat esku artean hartzen dugunean, izenburua da irakurtzen dugun
lehenengo gauza. Izenburuak lan horretan aurkituko dugunaren pista bat ematen digu;
lehenengo galbahe-lana egingo du. Baina, zein dira lan akademiko batentzat egokia den
izenburuaren ezaugarriak? Horiek identifikatzen saiatuko gara atal honetako jardueren
bidez.

4.2.1. Izenburuen egokitasuna

Hona hemen zenbait lanen izenburuak:

6 urteko haurrei ortografia irakasteko metodoa.
Dislexia.

Haur Hezkuntzako haurrek batera barneratzen dituzte euskara eta gaztelania.

AP w DN PR

HB1B-ko ikasleen ezaugarriak.

Izenburu horiek egokiak iruditzen al zaizkizue? Zergatik?

4.2.2. Izenburu egokien ezaugarriak

Hona hemen lan akademikoentzat egokiak izan daitezkeen izenburuen adibideak:

- «0-2 urteko haurren eskolatzea. Egokitzea ala etxekotzea?»
- «Haur-sexualitatea eta hezkuntza sexuala Haur Hezkuntzako bigarren zikloan
lantzearen interesa».

- «Familia-eredu berriak Haur Hezkuntzan. Ikastetxe konfesional baten analisia».

- «Zaintzen garrantzia Haur Hezkuntzako lehenengo zikloan».

- «Sozializazioaren hastapenak lehenengo haurtzaroan: 1-2 urteko haurren arteko
harremanen behaketa jolas librean».

- «lkas-komunitatea Haur Hezkuntzan: konpetentzien garapena Talentuz proiektuan».

- «Musika Haur Hezkuntzan: talde-ekimenerako bidea».

Irakurri adibideak eta hausnartu: zein dira testu akademikoen izenburuen ezaugarriak?

)) Lan akademiko baten izenburuak lanaren edukiaren berri eman behar du,
ahalik eta modurik zehatzenean, ez modu orokorrean. Bat etorri behar du
edukiaren gaiarekin eta lan motarekin. Eta saihestea komeni dira laburdurak,
sinboloak edo akronimoak. Hemendik aurrera, hori lantzeko balio dezaketen zenbait

jarduera aurkeztuko ditugu.

4.2.3. Izenburu hau egokia ote?

Hona hemen zenbait aldizkari zientifikoren webguneak:

- Tantak: http://www.ehu.eus/ojs/index.php/Tantak

- lkastorratza: http://www.ehu.eus/ikastorratza/

Betetzen al dira ikusi ditugun baldintzak? Ikusi al duzu aldatu beharrekoa iruditzen zaizun

zerbait?

4.2.4. Izenburuetan hitzak ordenatzen

Hau jolas bat da:

Guk emandako zerrendan artikuluen izenburuak daude, baina izenburu bakoitzeko hitzak

desordenatuta daude.

Jarri binaka, eta 10 minutu dauzkazue izenburuak zuzen idazteko.

Denbora-tarte hori amaitzean, izenburu gehien ondo jarri dituen bikoteak irabazten du jolasa.

Hona hemen izenburuak, hitzak desordenatuta:

oinarritutako praktikak: / hausnarketa partekatuan / practicumean / egoera errealen /
irakasleen prestakuntzako / azterketa

Ordena zuzena:

azterketa / ahozkotasunaren balio / Koldo Amestoy / pragmatikoa / ipuin-kontaketan: /
kontalariaren / zenbait ipuinen

Ordena zuzena:

zubi / hezkuntza-jardunbideen / eta / bilakaeraren / gizarte justuagoen / Hezkuntza
eta Eskola: / arteko

Ordena zuzena:

kanpo-espazioan: / diseinuaren kalitatea / haurraren / jolasa / eta / berrikuntza / Haur
Hezkuntzako /

Ordena zuzena:

marketin arloan / oinarritutako / ikaskuntza aktiboan / eredu baten / aplikazioa

Ordena zuzena:

- Unibertsitateko irakasleen / baterantz: / azterketa / profesionalizazio / teorikoa

Ordena zuzena:

4.2.5. Izenburuetan hitzak ordenatzeko jolasa prestatzen

Dagoenekoz ezagutzen dituzue zenbait aldizkari zientifikoren helbideak. Jarri binaka eta
aukeratu aldizkari zientifiko horietako artikulu batzuen izenburuak. Aldatu izenburu horien

hitz-ordena eta txertatu desordenatutako izenburu guztiak wiki batean.

Eta segi jolasean!

4.3. ABSTRACTA

Abstracta edo laburpena artikulu akademikoen behar-beharrezko atala da. Irakurleak
abstractari esker jakingo du aurkitu nahi duen informazio hori testu horretan ote dagoen.
Abstracta irakurritakoan erabakiko du testua osotasunean irakurri ala ez.

Atal honetan ikusiko dugu abstractak zein funtzio daukan, zein azpiatalez osatuta

dagoen, eta egin ohi diren akatsak zein diren.

4.3.1. Abstracta, zer eta zertarako da?

Hona hemen bi aldizkari zientifikoren webguneak:

- Ekaia: http://www.ehu.eus/ojs/index.php/ekaial/issue/archive

- Fontes Linguae  Vasconum: http://www.culturanavarra.es/eu/fontes-linguae-

vasconum

Artikuluaren barruan, non kokatzen da abstract bat? Zein da genero horren luzera? Zein da
bere helburua? Sartu aldizkari zientifikoen webgune horietan, irakurri bakoitzean bi abstract,

eta erantzun galdera horiei:

- Artikuluaren barruan, non kokatzen da abstract bat?

4.3.2. Abstracten atalak identifikatzen (1)

Ikusi abstracten bi adibide:
1. adibidea:

Eskuen garbiketa ezinbestekoa da eskolan gaixotasun infekziosoen hedapena ekiditeko.
Baieztapen hau eta lehendik egindako zenbait ikerketa aintzat hartuz, ikerketa bat
aurkezten da. Ikerketa garatzeko, galdetegi bat prestatu da ikastetxe bateko 3. zikloko
ikasleei bideratuta. Galdetegi honek, ikasle horien eskuak garbitzeko ohiturak eta
mikroorganismoen munduaren inguruko ezagutzak batzen ditu. Emaitzak bat datoz
lehenik egindako ikerketekin, eskuen garbiketa ohitura eta mikroorganismoekiko ezagutza
eskasa erakutsiz. Hori dela eta, beharrezkoa da eskolen inplikazio handiagoa, eskuen
garbiketa ohiturak bultzatzeko eta mikroorganismoekiko ezagutzan sakontzeko eta, horrez
gain, sentsibilizazio kanpainak egitea fenomeno honen garrantziaren inguruan

kontzientziazio lana bultzatzeko.

Hormaetxea, Z. (2017). Eskuen garbiketa ohituren inguruko azterketa Lehen Hezkuntzan.
IKASTORRATZA. e-Revista de Didactica, 18, 1-19. Hemendik hartua:
http://www.ehu.eus/ikastorratza/18 alea/1.pdf

2. adibidea:

Prosodiaren bitartez informazio paralingustikoak transmititu daitezke, besteak beste,
jarrerak. Lan honetan, hiru jarreraren (ironia, errieta eta enpatia) bost tasun akustiko
aztertzen dira (Xf0, Hf0, Xdb, Hdb eta iraupena). Horretarako Euskal Herriko zazpi
probientzietako berrogei neska gazteri esaldi neutro baten hiru jarrera simulatzeko
eskatzen zaie. Behin datuak praat programaren bidez aztertuta, SPSS programa erabili da
emaitzak ateratzeko. Ondorioetan irakur daitekeenez, tasun diskriminatzaileena Xf0 da eta

indar gutxien duena iraupena.

Gaminde, I., Iglesias, A., Eguskiza, N. eta Etxebarria A. (2017). Tasun akustikoen eragina
jarreren bereizkuntzan. IKASTORRATZA. e-Rebista de Did4ctica, 19, 126-149. Hemendik
hartua http://www.ehu.eus/ikastorratza/19 alea/6.pdf

Zein zati bereizten dituzue abstract horietan?

4.3.3. Abstracten atalak identifikatzen (11)

Irakurri hurrengo abstracta eta erantzun:

- Atal prototipiko guztiak aurkitzen dituzu?

Euskararen eta gaztelaniaren erabilera ingeleseko irakaskuntza-saioetan

Elizabet Arocena Egafa

Ikerketa honek H1 eta H2k H3ko ikasgelan duten presentzia eta jokatzen duten rola
aztertzen ditu, kode-alternantzia oraindik hizkuntza-jabekuntzarako kaltegarritzat jotzen
den garaiotan. Ikerketa testuinguru eleaniztun batean egin zen, Euskal Herrian hain zuzen,
non hizkuntzak bereiztearen aldeko iritzi eta usteak sakon sustraiturik dauden. Gero eta
ikerketa gehiagok nabarmentzen dute atzerriko hizkuntzaren irakaskuntzan H1 modu
sistematiko eta funtzionalean erabiltzea onuragarria izan daitekeela; hala ere, testuinguru
eleaniztunetan, hizkuntzen irakaskuntzari dagokionez bere horretan diraute hainbat urtez
nagusi izan diren elebakartasunean oinarritutako irizpideak. Ikerketa honetarako datuak
biltzeko, astebetez behaketak egin ziren ingelesa atzerriko hizkuntza gisa ematen den
klaseetan eta ingelesa irakats-hizkuntza den klaseetan, eta, horrez gain, ingeleseko
irakasleei elkarrizketak egin zitzaizkien. Bestalde, galde-sorten bidez ikasleei buruzko
oinarrizko informazio orokorra bildu zen. Parte-hartzaileak bi ikastetxetako bigarren
hezkuntzako irakasleak eta haien 134 ikasleak izan ziren. Datuen analisiak erakusten
duenez, hala irakasleek nola ikasleek H1 eta H2 erabiltzen dituzte, neurri batean, H3ko
ikasgelan, helburu eta funtzio jakin batzuekin. Emaitzek agerian uzten dute, halaber,
irakasleak, beren esperientziaren argitan, elebakartasunaren hesiak apurtzearen onurak
antzematen hasiak direla.

Arocena, E. (2018). Euskararen eta gaztelaniaren erabilera ingeleseko irakaskuntza-
saioetan. Tantak, 30 (1), 37-55.

4.3.4. Abstractak ordenatzen

Honako esaldi hauek abstract bat osatzen dute, baina ez daude ordena zuzenean. Ordenatu

itzazu:

a) Horretarako, Bilboko Irakasleen Unibertsitate Eskolako 2015-2016 ikasturteko Lehen
Hezkuntzako laugarren mailako ikasleez osatutako lagin batek astronomia kontzeptu basikoei
buruzko inkesta bat osatu du.

b) Jasotako emaitzetan oinarrituz, laginaren prestakuntzari buruzko ebidentziak emateaz

gain, etorkizunean aipaturiko prestakuntza hori hobetzeko ildoak proposatzen dira.

c) Ikerketa lan honetan, Lehen Hezkuntzan lantzen den zientzia-adar bat hartuko da
aztergai, astronomia, formazioan diharduten irakasleek honen inguruan dituzten prestakuntza

eta ikuskera alternatiboak antzematen ahaleginduz.
d) Iltemak, aurretik egindako beste inkesta batzuetatik ateratakoak dira, era honetan,

laginaren formazioa eta honen ordezko ikuskerak beste ikasleenekin bat datozen ikusteko eta

horrela ez izatekotan, konparaketak ahalbidetzeko.

4.3.5. Abstractak ordenatzeko jarduera sortzen

3.4 jarduera bezalakoak sortu behar dituzue.

Joan aldizkari zientifikoen webguneetara, aukeratu abstract batzuk, eta prestatu jarduerak.

Sortutako jarduerekin txapelketa bat egingo dugu.

4.3.6. Abstractetako ohiko akatsak

Irakurri taulako lehenengo zutabea. Bertan, abstract-etan egin ohi diren akatsen adibide

batzuk aurkituko dituzue.

Akatsen adibideak Akats

motak

1. «lkerketa honen emaitzak 4 eta 5 tauletan ikus daitezke».

2. «Dauden metodorik onenak erabili dira ikerketa honetan».

3. lzenburua: «Haur Hezkuntzako ikasleen elikadura-ohiturak eta horrek
daukan eragina ikasle horien garapen motorrean». Testuaren hasiera:
«lkerketa honen gaia da Haur Hezkuntzako ikasleen elikadura-ohiturak eta

horrek ikasleen garapen motorrean daukan eragina...»

4. «lkerketa hau Van Dijk-en eta Kintsh-en (1983) lanetan oinarritzen da».

5. «The students must go to the library» = «Los estudiantes han de ir a la

libreria» = “lkasleek liburu-dendara joan behar dute».

6. «Ondorioztatzen dugu ikasgelan irakasteko modua aldatu egin behar

delax.

7. Testu zabalean agertzen ez den informazioa ematea.

8. «The main target is the well-being of the students» = «La principal
tarjeta es el bienestar de los alumnos» = «Txartel garrantzitsuena ikasleen

ongizatea da».

9. Informazioa paragrafo desberdinetan aurkeztea.

Zergatik iruditzen zaizue horiek akatsak direla?

Hona hemen abstractetan egin ohi diren akatsen zerrenda:

a) Diskurtsoaren modalizazioan akatsak.

b) Zehaztasun falta itzulpenetan.

c) Tabla edo irudiei erreferentzia egitea.

d) Aipu bibliografikoei erreferentzia egitea.

e) Abstract eta edukien arteko inkoherentziak.

f) Informazioa paragrafo desberdinetan aurkeztea.

g) lzenburua errepikatzea.

Zein da goiko adibide bakoitzari dagokion akats-hizkia?
(Akats berbera egokitu dakioke adibide bati baino gehiagori)

4.3.7. Puzzlearen piezak

Abstract batek lau atal izan ohi ditu: sarrera, metodologia, emaitzak eta ondorioak. Atal

bakoitza puzzlearen pieza bat izango da.

Azaldu zein den atal bakoitzak ematen duen informazioa eta eman adibideak (aldizkari

zientifikoen webguneetatik hartuta), taula osatuz:

Atala Edukia Adibideak
Sarrera
Metodologia
Emaitzak
Ondorioak
4.3.8. Abstracta berreraikitzen

Jarraian, abstract baten ideiak aurkituko dituzu era eskematiko batean. Hortik abstract bat

sortu behar duzu. Bukatutakoan, alderatu idazleek jatorrizko testuan egindakoarekin.

Antzekoak ote dira?

Gaur egun, bestelako eskola-ereduak loratzen ari dira.

Ikasleak ez du irakasleak erakusten diona bakarrik irakasten.

Aurkeztu Azkoitiko Bizilore eskolan bizitako esperientzia.

Aurkeztu Azkoitiko Bizilore eskolan egindako hausnarketa.

Bizilore eskolan erabili dira behaketa parte-hartzailea, irakasle eta gurasoen
elkarrizketak eta dokumentazioa.

Gaiaren inguruan erreferentziazko autore eta esperientziekin emaitzak alderatu
Ondorioak: haurraren ongizatean oinarritutako eskola aktibo baten oinarri

pedagogikoak identifikatu eta praktikara eramateko aukerak aztertu

4.3.9. Gure abstracta sortu

Honako informazio sorta bakoitzarekin abstract bat sortu behar duzue. Falta den informazioa

asma dezakezue.

a)
- Gaia: Biologia ikasgaia ingelesez ematea.
- Ikerketaren helburua: Lehen Hezkuntzako ikasleen pertzepzioak ezagutzea.
- Metodologia: informazioa lortzeko erabilitako tresnak eta lagina (asmatu).

- lkerketaren emaitzak eta ondorio nagusiak (asmatu).

b)
- Gaia: elikadura eta haurren garapen motorra.
- lkerketaren helburua: Haur Hezkuntzako ikasleen elikadurak beren garapen
motorrean eragiten duen ikustea.
- Metodologia: informazioa lortzeko erabilitako tresnak eta lagina (asmatu).

- Ikerketaren emaitzak eta ondorio nagusiak (asmatu).

4.4, GAKO-HITZAK

Jadanik ezagutzen ditugu artikulu zientifikoetan agertzen diren izenburu eta abstracten
ezaugarriak, baina, zer dira abstracten azpian agertzen diren hitzak? Zergatik esaten dugu

gako-hitzak direla? Zertarako balio dute?

Atal honetan, galdera horien erantzunak aurkitzen ahaleginduko gara.

4.4.1. Zer dira gako-hitzak?

Zer ikusten duzue argazki honetan?

Eman zuen erantzuna gako-hitzen bitartez:

Sartu aurreko erantzuna emateko erabili dituzuen gako-hitzak sareko bilatzaile batean.

Argazki hau ateratzen al da?

Zein hitz sartu beharko dituzue argazki hau atera dadin?

Horiexek dira gako-hitzak.

a7



4.4.2. Gako-hitzak aukeratu

Hona hemen bost gako-hitz multzo:

a) Haur Hezkuntza, irakurketarako prestasuna, irakurtzeko gaitasuna, gaitasunen

garapena, pedagogia-praktika.

b) Unibertsitate-hezkuntza, irakasleen hasierako formazioa, practicum, hausnarketa

partekatua, tutorearen laguntzak, ikaskuntza-komunitatea.

¢) Hezkuntza-jardunbideak, hezkuntza eta eskola, justizia soziala, bigarren hezkuntza,

ikerketa narratiboa.

d) Ipuina, kontaketa, bolumena, intonazioa, abiada, etenak, komunikazio-estrategiak,

balio pragmatikoa.

e) Esku-idazketa, testu-sorkuntza, neurogarapeneko ikuspuntua, idazketa.

Eta hona hemen bost abstract.

Zein gako-hitz multzo dagokio testu bakoitzari?

1)

Haurrei ipuinak kontatzea 0so garrantzitsutzat jo izan da, baita hezkuntza formalean
ere. Lan honetan ipuinak kontatzean edota irakurtzean erabiltzen diren ahozko
teknikak ikertu dira, hurbilpen teoriko-praktikoa eginez eta grabatutako ipuinen
corpusa aztertuz. Corpus hori osatu da Koldo Amestoy ipuin kontalari ezagunaren
hiru ipuinekin, eta bertan erabiltzen dituen abiada, eten kopurua, bolumena eta
intonazioa aztertu dira. Horiek irizpide teoriko batzuen arabera corpusean aurresan
dira. Ondoren, entzunaldien bitartez, azaldu da irizpide horiekin bat etorri den edo ez;
bat etorri ez diren kasuetan komunikazio estrategien bidez deskribatuz. Horrela,
irakasleak estrategiak ipuin kontaketan erabil ditzake, ipuin kontaketa askoz

esanguratsuago bihurtuz.

2)

Irakurtzeko gaitasuna testu idatziak deskodetzea, ulertzea, erabiltzea, haietaz gogoeta
egitea eta haiekin konprometitzea suposatzen du. Hori ez da irakurketa sistemaren
ikaskuntza formalarekin hasten, haurtzaroan ipuin baten kontaketarekin hasten eta
garatzen da. Artikulu honetan Haur Hezkuntzan irakurtzeko gaitasuna garatzeko
landu behar diren abilezien, prozesuen eta jarreren azterketa teorikoa egiten da
ikuspegi soziokultural eta psikolinguistikotik. Horrela, irakurketa egintza sozialean
bilakatzeko estrategiak analizatzen dira eta irakurketaren iragarleak edo eragileak
diren abilezia psikolinguistikoak zehazten dira. Ondoren, bi ikuspegi teorikoen
ekarpenak oinarri hartuta, esperientzia baikorrak sustatzeko eta irakurketaren gaineko
interesa pizteko proposamenak bideratzen dira eta irakurketaren arrakastarekin

erlazionatzen diren abilezia aitzindariak garatzeko jarduerak proposatzen dira.

3)

Letrak eskuz idaztearen hil-kanpaiak jo zituzten Estatu Batuetan 2010. urteaz geroztik
eta Finlandian 2016. urteaz geroztik. lzan ere, letrak eskuz egiten irakastea
curriculumean soilik Lehen Hezkuntzako lehenengo mailara arte aurreikusten dute,
ondorengo ikasturteetan teklatua sustatuz egingo dute (HW21 Community, 2014;
Tubia, 2014). Erabaki horrek eraginak izan ditzake beste herrialde batzuetan, gurean
kasu. Eta agian eskuz idaztearen hil-kanpaiak azkarregi jotzea baino interesgarriagoa
da nazioartean modu sistematikoan aztertu den haurren idazketa azaleratzea,
eskuidazketaren onuren inguruan egin diren aurkikuntzak plazaratzea eta
curriculumarekiko proposatu diren zenbait zertzelada ematea. Gainera, euskaraz
eskuz idazten jarri ditugu Lehen Hezkuntzako haurrak eta nazioartean ingelesez,
txineraz eta portugesez aurkitu dutena frogatzen saiatu gara. Literaturaren errepasoa
eginda eta gure ikerketa azalduta, esku-idaz ke taren inguruan hausnartzea eta hura

berrenfokatzea bilatzen da.

4)

Gaur egungo gizartearen aldaketa iraunkorrak eskolan ez ezik, irakasleen
eginkizunean ere eragiten du, haiengandik espero duguna zein haien rola aldatuz.
Gizarte honek bere garapen ekonomiko, sozial eta kulturala baldintzatzen duten
erronka ugariri aurre egin behar dio, injustizia sozialak areagotua. Hain zuzen ere,
bidegabekeria horiek saihesteko, gobernu askok kalitatezko heziketa lortzea dute
helburu nagusietako bat. Alde horretatik, funtsezko xedea da hezkuntza-politikak
eskola-praktikekin kontrastatzea, irakasleen zeregina sakonean ezagutzeko eta ulertu
ahal izateko. Horretarako, hemen aurkeztu behar dugun galdera eragile izan dugu
hasieratik: Ba al da eskola injustizia sozialaren arazoak erreproduzitzen eta
areagotzen dituen erakundea? Erabilitako metodologiari dagokionez, kasu-azterketa
bat erabili dugu narratiba ikuspegi batekin. Ondorioz, gaur egungo gizartearen
konplexutasuna irakaskuntza-rolak eraldatzen ari dela ikusi dugu. Era berean,
sistemak irakasleek eta eskolak justizia sozial handiagoa lortzeko borrokatzen duten

aukerak ere mugatzen dituela dirudi.

5)

Jarraian aurkeztuko den berrikuntza esperientziak irakasleen formazio planaren baitan
ezagutza eraikitzeko hausnarketan oinarritutako testuinguruak sortzea du xede.
Batetik, irakasle graduko Practicumeko ikasleengan beraiek praktikan bizitako egoera
errealetan ardazturiko hausnarketa sustatuz; bestetik, irakasle-gai horien artean, eta
euren tutoreen laguntzaz, hausnarketa partekatuan oinarritutako formatuak egituratuz;
eta hirugarrenik, hausnarketa elkarlanean burutzen den jardueraren ondorioa izan

dadin bultzatuz.

)) UNESCOren thesaurusa
Hezkuntza, kultura, natura-zientziak, giza eta kultura-zientziak, komunikazioa eta
informazioaren eremuetako dokumentu nahiz argitalpenen bilaketak egin edo eremu
horietako gaiei buruzko azterketak egiteko erabil litezkeen terminoen zerrenda kontrolatu

eta egituratu bat da UNESCOren thesaurusa. Etengabe berritu eta eguneratzen da.

4.4.3. Gako-hitzak proposatu

Irakurri honako bi abstract hauek, eta bilatu 5 gako-hitz lan bakoitzerako.
Gogoratu! UNESCOk garatutako thesaurusa erabili behar duzu:

http://vocabularies.unesco.org/browser/thesaurus/en/

UNESCO Thesaurus.

1. abstracta:

Ezeztapenaren hurrenkera euskal egitura perifrastikoetan hurbilpen diakroniko-
tipologikoa
Iker Salaberri Izko
Lan honen helburua euskarazko ezezko perpausetako aditz nagusiak eta laguntzaileak
historian zehar izan duten hurrenkera aztertzea da. Hizkuntzaren historiako hainbat
testuren hitz-hurrenkerari begiratuz, aditz nagusia - ezezkoaren marka - aditz laguntzailea
ordena (ikusi ez zuen modukoa) perpaus nagusietan desagertzen eta mendekoetan
gordetzen dela erakusten da, eta, aldi berean, desberdintasun horri azalpen tipologikoa
emateko saioa egiten da. Ezeztapenaren hurrenkerari eragiten dioten zenbait faktoreren

inguruan ere (perpaus mota, euskalkia etab.) hausnarketa egiten da.

Gako-hitzak:

2. abstracta:

Euskarazko hedabideen kontsumoa Tolosaldean
Garikoitz Goikoetxea
Euskarazko komunikabideek Tolosaldean (Gipuzkoa) duten egoera aztertzea du helburu

lan honek. Eskualde horrek du, hain justu, euskal hedabideen eskaintza oparoenetakoa:

hedabide nazionalen eskaintza osoarekin batera, baditu tokiko prentsa, irratia eta telebista
ere. Euskara osasuntsuen dagoen eskualdeetako bat ere bada. Aurrerapausoak emateko
oinarria badago, hortaz. Baina zein da benetako egoera? Euskararen egoerak eta
hedabideen eskaintzak nolako eragina dute kontsumoan? Gisa horretako galderak dira
azterketaren abiapuntua. Beraz, asmoa da euskarazko hedabideen kontsumoaren argazki
ahalik eta osatuena egitea, hori bera lagungarri izango delakoan gaia gogoetara eramateko
eta kontsumoa igotzeko bidea jartzeko. Bereziki gazteen kontsumoa aztertu da: izan ere,
haiena da adin talderik euskaldunena, baina, askotan, modu ezkorrean hitz egiten da haiei

buruz.

Gako-hitzak:

4.4.4, Gako-hitzetatik abiatu eta testuak aurkitu

Bilaketa sistematiko bat egin behar duzula esan dizute, eta, hortaz, gako-hitz hauek dituzten
lanak aurkitu behar dituzu. Jarri hiru adibide, hitz bakoitzarentzat bana.

Erabili 1.12 ariketan aurkeztutako datu-baseak.

Hitzak:

- escritura creativa/creative writing:

- educacion especial/special education:

- inmigracién/inmigration:

52



4.4.5. Gako-hitzetan ohiko akatsak

Hona hemen gako-hitzak idaztean egin ohi diren zenbait akatsen adibideak:

1. Kardiopatiak, kirurgia ez-inbaditzailea, IM

2. lzenburua: Bilboko hiri-tribuen estatistika.
Deskribatzaileak: sozializazioa, gazteria, hirigintza

3. Gazte-interakzioa, modak, pribatutasuna SZ-tan Fcbk-en

4. IKTen eragina, zerbitzarien artean  komunikatzeko  teknologia,

konzeptualizazioa edo kategorizazioaren definizioa

5. Facebook, pribatutasuna sarean, modak, gazte-interakzioa

Zergatik iruditzen zaizue erakutsitako adibideak ez direla egokiak?

Hona hemen gako-hitzak idaztean egin ohi diren akatsen zerrenda.

a) Laburdura ezezagunak.

b) Laburdura zalantzagarriak.

c) Eduki semantiko gutxiko hitz gehiegi.
d) Desordena.

e) lzenburuagandik distantzia handia.

Goiko adibide bakoitzari zein akats-hizki dagokio?
(Adibide bati baino gehiagori egokitu dakioke akats berbera).

4.5. SARRERA

Lan akademiko bati sarrera ematea ez da lan erraza. Ideiak buruan ditugu, baina era
argi eta txukun batean aurkeztu behar ditugu. Sarreran, gure lanaren inguruan izan behar
duen informazio guztia aurkeztu behar diogu irakurleari: gaia, helburuak eta informazioa nola

antolatu dugun.

Atal honetan, sarrera atalaren ezaugarriak bereiziko ditugu, eta egiten ditugun ohiko

akatsak ezagutuko.

4.5.1. Sarreraren ezaugarriak

Irakurri «1. testua» eta erantzun galdera hauei:

- Nolako informazioa agertzen da sarrera batean?

1. testua:

Dardarkari bakunaren alofonoez testu irakurrietan

Sarrera

Lan honen helburu nagusia testu irakurrietako dardarkari bakunak eduki ditzakeen
alofonoak deskribatzea eta aztertzea da. Horretarako mendebaldeko 15 informatzaileren
testu irakurri bat erabili dugu abiadura bitan jaulkia. Era berean, alofonoen
deskripzioarekin batera euren arteko bereizkuntzan indize akustiko batzuk aztertuko

ditugu hauen garrantzia agirian uzteko.

Fonologikoki euskararen dardarkarien gainean egin diren deskripzioetan
dardarkari bi aipatu izan dira beti, bata anizkuna eta bestea bakuna. Hala gertatzen da
mendebaldeko aldaeren gainean egindako lanetan ere bai (Aranbarri, 1996; Arretxe, 1994;
Barrutia, 1996; Bilbao, 2002; Errazti, 1994; Etxebarria, 1991; Gaminde, 1992, 2001a,
2001b, 2003a, b, 2004, 2005, 2007; Gaminde et al., 2004, 2005, 2012; Gilisasti, 2003;
Hualde eta Bilbao, 1992; Legarra, 2011; Mugarza, 2006; Salazar, 2001; Txillardegi, 1980;
Uriarte, 1995).

Artikulazioaren ikuspuntutik dardarkariak kontsonante ahokari ahostunak dira eta
mihiaren mugimendu azkarrez egiten dira; batzuetan mihiak airearen ibilbidea itxi dezake
une labur batez eta beste batzuetan, ostera, ez da airearen ibilbidea guztiz ixten.
Anizkunaren eta bakunaren arteko bereizketa dardarkariak gauzatzeko egiten diren dardar
kopuruaren arabera egiten da. Horrela bada, dardara bakarra denean bakuna izango da eta
bat baino gehiago direnean anizkuna. Hegoaldeko aldaeretan eta horren ondorioz
mendebaldekoetan ere dardarkari biak albeolarrak izaten dira kasu gehienetan. Hualdek
(2003) adierazten duen bezala, Hegoaldeko hiztun askok ubularra egiten dute, nahiz
ebakera hau akastzat jotzen den.

Akustikoki mihiak albeoloetan ukitzen duen bakoitzeko, haizearen ibilbidea
guztiz ixten bada, herskariekin gertatzen den bezala, espektrograman zuriune bat ikusten
da. 1. irudiko espektrograman ikus daitezke [r]ren ixte une biak eta [r]ren kasuan bakarra.
Dardarkarien azterketa akustikoetan hainbat izaten dira lantzen diren indizeak:
formakinak, formakinen ondoko bokaletarako trantsizioak, hertsiguneen eta une
bokalikoen iraupenak eta energia, besteak beste (Massone, 1988; Quilis, 1993; Gaminde,
2006 e.a.).

Aurreko behar batzuetan (Gaminde, 2006 eta 2007) agirian jarri ziren
dardarkarien azterketa akustikoen zailtasun metodologiko batzuk. Zailtasun horiek
gertatzen dira gauzapen fonetiko asko izaten dituztelako; Navarro-k (1980), Blecua-k
(2001), Bradley-k eta Willis-ek (2011) eta Fernandez-ek (2013) espainolerako
erakutsitako moduan, gauzapen horiek guztiak artikulazioaren erlaxazioaren edo
indartzearen ondorioz gertatzen dira. Bestalde, lan honetan erakutsiko dugun bezala,
dardarkari bakunek herskarien antzera hertsiguneak eta leherketen zaratak eduki ditzakete;
hurbilkarien moduan formakinak eduki ditzakete, nahiz eta aldameneko bokalen
formakinen aldean hauek energia txikiagoa izan. Frikariekin gertatzen den bezala alofono
batzuek zarata dute. Azkenik, afrikatuetan bezala hertsigune bat izan dezakete eta beronen
ostean artikulazioaren erlaxatze unean zarata; hertsigunea eta zarata erdizka banatuta
agertzen dira. Dardarkarien artikulazioa 0so arin egiten denez gero, laburrak izaten dira
eta zaila izaten da aipatu berri ditugun ezaugarri horiek guztiak ondo bereiztea. Edozelan

ere, hemen aurkezten dugun lan honetan dardarkari bakunaren alofonoak deskribatu ez

ezik, eurak bereizteko indize akustiko batzuk aztertu ere egingo ditugu, alofonoen
bereizkuntzarako euren garrantzia nabarmenduz.

Lana lau atal nagusitan banatuta aurkezten dugu, sarrera honen osteko bigarren
atalean lana burutzeko erabili den metodologia aurkeztuko dugu, hirugarren atalean
datuen azterketaren emaitzak emango ditugu. Azkenik, laugarren atalean lortu ditugun
ondorio nagusiak laburbilduko ditugu.

Gaminde, 1., Romero, A., Eguskiza, N. eta Etxebarria, A. (2016). Dardarkari bakunaren
alofonoez  testu irakurrietan. Fontes Linguae Vasconum, 121, 121-140.
http://www.navarra.es/NR/rdonlyres/2DA1F5FD-2B0D-461D-8049-
4643CB749F97/391211/03Gaminde.pdf

Orain, irakurri «2. testua» eta erantzun beste galdera hauei:

- Lehen irakurri duzun sarreraren eta honen artean, zein antzekotasun eta

desberdintasun ikusten dituzu?

2. testua:

Oinarrizko emozioen ezaugarri akustikoez

Sarrera
Azken urteotan emozioen gauzapenen gaineko azterketek ikerlarien arreta erakarri dute,
baita Euskal Herrian ere. Hainbat dira ikuspuntu desberdinez burutu diren lanak eta

badirudi honekiko interesa zabalduz doala.

Orain arte egineko lanetan esparru honetako arlo batzuk landu dira; ikerketa batzuk
sintesiaren ikergunetik sortu dira (Navas eta lag., 2004a, 2004b, 2005, 2007; Saratxaga eta
lag., 2006; Sainz eta lag., 2008), beste batzuk azterketa linguistikoen esparrutik datoz
hizkuntzaren deskripzioa egiteko edo arlo honetan dagoen bariazioa azaltzeko (Gaminde,
2010; Gaminde eta lag., 2013), baita hizkuntzaren didaktikaren esparrutik sortutakoak ere
aurki ditzakegu (Garay eta lag., 2011a, 2011d, 2012).

Ikerketa gehienak hiztunen ekoizpenez arduratu dira; hala ere, badira pertzepzioaz
arduratu direnak ere (Gaminde, 2007a, 2007b; Garay eta lag., 2011b, 2011c, 2012).
Ikerketa batzuetan emozioen azterketa fonologikoa hartzen da oinarritzat eta beste
batzuetan azterketa fonetikoa; badira arlo bien garrantzia nabarmentzen dutenak ere.

Gure helburua oraingo honetan, iker-eremu berria izanik, oinarrizko emozioen ezaugarri
akustikoak aztertzea da. Era berean, informatzaileen ama hizkuntzaren eta jatorri
geografikoaren eraginak neurtu nahi izan dira.

Hiru dira honen moduko azterketetan lantzen diren izari akustikoak (Ambrus, 2000;
Mesut Meral eta lag., 2002; Seppéanen eta lag., 2003; Makarova eta Petrushin, 2003;
Liscombe, 2007) oinarrizko maiztasuna edo f0, iraupena eta energia. Gaminderen (2010)
lanean ebakitzen hasitako bidetik, fOren kasuan neurri bi hartu ditugu kontuan, fOren batez
bestekoa (Xf0) eta fOren ibiltartea (fOibi); energiarekin gauza bera egin dugu, esaldi
osoaren energia (Xdb) eta esaldiaren energiaren ibiltartea (dbibi).

Lana lau ataletan banatuta aurkezten dugu, sarrera honen ostean, bigarren atalean, lana
burutzeko erabili dugun metodologia aurkezten da; hirugarren atalean jaso ditugun datu
guztien analisia egiten da. Azkenik, laugarren atalean ondoriorik garrantzitsuenak

laburbiltzen dira.

Gaminde, |., Garay, U., Etxebarria, A. eta Romero, A. (2014). Oinarrizko emozioen
ezaugarri akustikoez. Fontes Linguae Vasconum, 46 (117), 101-120.

4.5.2. Sarreraren atalak

Aurreko ariketan ikusi duzuen moduan, artikulu zientifikoen sarrerak lau zatitan banatuta
egon ohi dira: zer, zergatik, zertarako eta antolaketa. Gehienetan, zati horietako
bakoitzarentzat paragrafo bat erabili ohi da, baina zergatik eta zertarako galderen
erantzunak paragrafo bakarrean ere joan daitezke.

Jarraian irakur ditzakezun hasiera hauek zein paragrafori dagozkiela esango zenuke?

a) «Azterketa honen helburu nagusiak bi dira. Lehenik eta behin, ikusi nahi da...»

«Hezkuntza Sailak azken hamarkadetan aurrera eramandako hezkuntza-erreformek

hainbat ondorio izan dituzte...»

«Lan hau lau kapitulu nagusitan egituratzen da. Lehenengo kapituluan alderdi

teorikoak aurkeztuko dira...”

«Gaur egungo ikerketek begi-miran daukaten gaietako bat da esku-hartze sozio-

hezitzaileen beharra daukaten ikasleen geroz eta kopuru handiagoa»

4.5.3. Formulak identifikatzen

Irakurri 5.1 jardueran emandako sarrerak eta identifikatu, koloreztatu eta idatzi taulan

paragrafo bakoitzaren hasierako esaldi-formulak:

ZER

ZERGATIK /
ZERTARAKO

ANTOLAKETA

4.5.4. Formula gehiago sortzen

Ikusi ahal izan duzunez, paragrafo bakoitzeko lehen esaldiak informazioa ematen dio

irakurleari paragrafo horretan aurkituko duenaren gainean. Pentsa itzazu paragrafo horietako

bakoitza hasteko formula gehiago:

ZER

ZERGATIK /
ZERTARAKO

ANTOLAKETA

Orain, partekatu sortu duzuen zerrenda beste ikasleekin. Denon artean, formulen datu-base

bat sortuko duzue.

4.5.5. Sarreretan ohiko akatsak

Hona hemen testu akademikoetako zenbait sarreratako hasierako zatiak.

Zati horiek ez daude guztiz zuzen; jakingo al zenuke horren zergatia esaten?

a)

Ikaskuntza-arazo esaten zaion hori 0so adiera generikoa da, eta bere baitan biltzen ditu
askotariko nahasmenen multzo heterogeneo bat. Horien artean daude ulertzeko, hitz egiteko,
irakurtzeko, idazteko, arrazoitzeko edo matematiketarako gaitasunen jabetzea eta
erabilerarekin lotutako zailtasunak. Nahasmen horiek norbanakoen berezko ezaugarriak dira,
ustez nerbio-sistemaren disfuntzio batek eragindakoak, eta bizitza guztian zehar jarrai
dezaketenak. Autoerregulazioa eta elkarrekintza sozialarekin lotutako jarreretan arazoak ager
daitezke, baina horiek, bere horretan, ez dira ikaskuntza-arazoak. Nahiz eta ikaskuntza-

arazoekin batera ager daitezkeen beste desgaitasun-egoera batzuk (adibidez, urritasun

b)

d)

sentsoriala, atzerapen kognitiboa, nahasmen emozional larriak) edo indar estrinseko batzuk
(adibidez, desberdintasun kulturalak, behar betekoa ez den edo desegokia den instrukzioa),
ikaskuntza-arazoak ez dira eragin horien ondorioz gertatzen (National Joint Committee on
Learning Disabilities, 1988).

Tabakoak urtean hiru milioi lagunen heriotza ekartzen du munduan (Alvarez et al, 2002, 27.
or.) eta uste da 2013. urterako hori izango dela heriotza-arrazoi nagusia, urtean 10 milioi
lagunen heriotza ekarriz (Tovar et al, 2002, 21. or.).

1970. urtean, gobernu frankistaren baitan sartu zen indarrean estatuko lehenengo hezkuntza
legetzat hartzen dena. «Hezkuntzako Lege Orokorra» izena jarri zitzaion. 20 urte igaro ziren
LOGSEK aurreko legea indargabetu eta hezkuntzaren organigramaren egituran eragina izan

zuten aldaketak ekarri zituen arte.

Gaur egun, bai Europan eta bai nazioarte mailan egiten diren ikerketen helburu nagusia hau
da: gaur egungo jendartean, gazteen jokabide-patroiak zein diren ezagutzeko metodo argi eta
eraginkorragoak aurkitzea. Horrela, asko dira errealitate hori aztertzeko oinarri zientifikoa

sortzea helburu duten lanak.

Orain, lotu aurreko paragrafoak akats motekin.

P w DD P

Zaharkitutako kontuei buruz aritzea.
Zabalegiak diren gaiekin hastea.
Garbi ez uztea zein gairi helduko zaion.

Hasiera entziklopedikoak, jakinduria unibertsala edo definizioen gisakoak.

Zer egingo zenukete, kasu bakoitzean, arazoa konpontzeko?

4.6. MARKO TEORIKOA

Aztertu nahi den gai horren inguruan orain arte egin denaren berri ematen du marko
teorikoak. Helburu nagusia da kontzeptuak argitzea eta kokatzea, egin behar dugun lana
testuinguruan kokatzea. Marko teorikoan agertzen den informazioa bi motatakoa izan
daiteke: marko teorikoa bera edo state of art. Batzuetan, bi atal desberdinetan ager daiteke;
beste kasu batzuetan, «marko teorikoa» izeneko atalaren barruan joango dira biak. Hona
hemen hori guztia lantzeko jarduera-proposamen batzuk.

4.6.1. Marko teorikoa zer da?

Artikulu zientifiko baten marko teorikoaren zati bat ikusiko duzue jarraian (Fernandez-

Lasarte, Gofii, Camino eta Antonio-Agirre, 2018, 114.-121. or). Irakurri eta erantzun:

Zer esango zenukete dela marko teorikoa? Jarri talde txikitan, eta sortu definizio bateratu bat

placemat activity teknika erabilita.

Testua:

Eskola-doikuntza: kontzeptua, adierazleak, ereduak, neurketa, aldakortasuna

eta hari lotutako aldagaiak

Oihane Fernandez-Lasarte, Eider Gofii Palacios, Igor Camino Ortiz de Barrén, Iratxe

Antonio-Agirre

1 ESKOLA-DOIKUNTZAREN KONTZEPTUA

Bronfenbrenner-en (1979) ikuspegi ekologikoaren arabera, gazteen garapen kognitibo,
sozial eta afektiboa gazteak dauden testuinguruetan gertatzen da: eskolan, familiartean
eta komunitatean. Beraz, eskolaren testuinguruan doikuntza funtsezkoa da ikasleak

erabat garatu ahal izateko.

Eskola-doikuntzari buruz gehien onartu den definizioetako batek eskolako
testuinguruko lanei edo beharrei aurre egiteko ikasleek behar dituzten gaitasunak ditu
oinarritzat, edo, bestela esanda, eskolako testuinguruetako behar kognitibo eta
pertsona artekoetara egokitzeko gaitasuna (Ladd, 1989). Ladd-en (1989) eskola-
doikuntzaren eredua Brofenbrenner-en (1979) ikuspegian oinarritzen da, eta prozesu
konplexutzat hartzen du eskola-egokitzapena, faktore askoren mende dagoena: eskola,

familia eta komunitatea. Zehatz-mehatz, honako hauen arteko loturaren emaitza gisa

azal daiteke eskola-doikuntza: ezaugarri pertsonalak —generoa eta adimena—,
trebetasun akademiko eta sozialak, laguntzak eta estres-eragileak —eskolan, familian
eta komunitatean—, eta eskola-beharrak (1. irudia).

Eskolako giroari dagokionez, garrantzitsua da kontuan hartzea aurrez izan den eskola-
esperientzia, eskolan izandako parte-hartzea, itxaropenak eta irakasleen eskutik
jasotako laguntza, ikaskideekiko izandako onarpen edo baztertze-harremanak;
familiaren testuinguruan, berriz, eragina dute familia-bizitzan jazotakoek eta gurasoen
parte-hartzeak eskolan; komunitatean, garrantzitsuak dira lagunak eta harreman-sarea.
Aipatutako guztiak dira prestatzen eta laguntzen duten esperientziak. Azkenik,
eskolako beharren ildoan, hezkuntza-etapa desberdinetan sartu eta aurrera egin ahal
izateak kide- eta irakasle-talde berriek onartu behar izatea dakar, eskolako
testuinguruan egokitzea lortzea eta lanetan arrakasta lortzeko trebetasunak garatzea.
Ikasleen jokabide-eredua ikasgelako kideekin eta irakasleekin dituzten harremanen
mende dago; jokabide eta harreman horiek eragina dute eskola-doikuntzan (Ladd,
Kochenderfer-Ladd, eta Rydell, 2011).

Ezaugarri perisonalak

Trebetasun akademiko
cia sozialak

Dokuntzaren
emailzak

Laguntzak cla esires-
cragileak

1. irudia
Ladd-en (1989) eskola-doikuntzaren eredua

Gaur egun, doikuntzaren kontzeptuak egokitzapenarekin lotuta egoten jarraitzen du,
baita gaitasun sozialarekin ere, pertsona garatuz doan heinean jokaera egokiak
hautatzea ahalbidetzen baitu aurki daitezkeen zereginen aurrean (Rodriguez-
Ferndndez, Ramos-Diaz, Madariaga, Arrivillaga, eta Galende, 2016). Gauzak horrela,
hezkuntza-sistemaren eskakizun eta ezaugarrietara sozialki zenbateraino egokitzen den
erakusten duen adierazlea da eskola-doikuntza, hots, ikasleek eskolan duten
gogobetetasun-, integrazio- eta konpromiso-maila neurtzeko (Azpiazu, Esnaola, eta
Ros, 2014).

2 ESKOLA-DOIKUNTZAREN ADIERAZLEAK ETA EREDUAK

Errendimendu akademikoak, hezkuntza-itxaropen handiek eta Kide eta irakasleekiko
jokaera egokiak erakusten dute ikasleak nola egokitzen diren eskola-sistemara
(Rodriguez-Fernandez, Droguett, eta Revuelta, 2012). Hainbat egilek ikertu dute
ikasle nerabeek hezkuntzan dituzten itxaropenek zer-nolako lotura duten eskola-
doikuntzarekin (Kiuru, Aunola, Vuori, eta Nurmi, 2007). Gerora izango duten ibilbide
akademikoarekin lotutako itxaropenak, hau da, prestakuntza akademikoarekin
jarraitzeko edo ez jarraitzeko itxaropenak, antzekoak dira talde bereko kideen artean,
eta eskola-doikuntzarekin daude lotuta. Zehatzago azaltzeko, hezkuntza-itxaropenek
lorpen akademikoekin eta jokaera egokitu gabeekin dute zerikusia, alegia, zenbat eta
hezkuntza-itxaropen handiagoa izan, orduan eta lorpen akademiko gehiago eta arazoak
sortzen dituzten jokabide gutxiago izango dira. Aldiz, zenbat eta hezkuntza-itxaropen
gutxiago izan, arazoak sorrarazten dituzten are jokaera gehiago eta errendimendu

akademiko baxuagoa izango da.

Era berean, eskola-doikuntza ebaluatzeko hiru adierazle daude: lorpen akademikoa,
eskolarekiko gogobetetasuna eta eskolako inplikazioa. Eskolara behar bezala
egokitzen diren ikasleek irakaskuntza balioesten dute, konprometitzen dira, irakasleen
eta kideen artean harreman onak izan ohi dituzte eta ez dute jokaera disruptiborik

izaten (Kiuru, Nurmi, Aunola, eta Salmela-Aro, 2009).

Eskola-doikuntza hiru faktore hauek ere definitzen dute: eskola-errendimendu onak,
ikasketekin jarraitzeko eta horiek amaitzeko itxaropen handiek eta eskolan
integratzeko arazo ezak (Moral de la Rubia, Sanchez- Sosa, eta Villarreal-Gonzélez,
2010).

Azkenik, errendimendu edo gaitasun akademikoaz gainera, aipatzen da integrazio
soziala eskolan, irakasle-ikasleen arteko harremanen kalitatea eta familiaren
inplikazioa ere garrantzitsuak direla (Cava, Povedano, Buelga, eta Musitu, 2015).

Oro har, 1. taulan ikus daitekeen moduan, kontuan hartu diren dimentsioak,

interakzioak eta ikasleengan eragina dutenak, hainbat ikerketatan errepikatzen dira.

1. taula

Eskola-doikuntzaren adierazleak

Egileak eta urtea Eskola-doikuntzaren
adierazleak

Estévez, Murgui,
Ruiz, Moreno eta
Musitu (2007)

Eskola-porrota
Integrazio arazoak
Itxaropen negatiboak
Indarkeriazko jokaera
Pertsonarteko arazoak
Biktimizazioa

Kiuru, Aunola,
Vuori eta Nurmi
(2007)

Ikasleen hezkuntza-
itxaropenak Lorpen edo
errendimendu
akademikoa Jokaera
egokitu gabeak

Kiuru, Aunola,
Nurmi, Leskinen
eta Salmela-Aro
(2008)

Burnout-a eskolan

Kiuru, Nurmi,
Aunola eta
Salmela-Aro
(2009)

Lorpen akademikoa
Eskolarekiko
gogobetetasuna
Inplikazioa eskolan

Moral de la Rubia,
Sanchez-Sosa eta
Villarreal-
Gonzélez (2010)

Errendimendua eskolan
Itxaropen akademikoak
Integrazioa eskolan

Rodriguez-
Fernandez,
Droguett eta
Revuelta (2012)

Errendimendua eskolan
Itxaropen akademikoak
Integrazioa eskolan

Cava, Povedano,
Buelga eta Musitu
(2015)

Errendimendu eta
gaitasun akademikoa
Integrazioa eskolan
Ikasleen eta irakasleen
arteko harremanak
Familiaren inplikazioa

Literatura zientifikoan konstruktuaren kontzeptualizazioaren inguruan adostasunik
aurkitu ez bada ere, gaur egun, eskola-doikuntzaren egitura dimentsio-anitza dela
egiaztatu da. lIkertzaile batzuek faktore kognitiboei, jarrerazkoei eta jokaerazkoei
ematen diete garrantzia eskola-doikuntzan (Harrison, Clarke, eta Ungerer, 2007).
Halaber, proposatu da eskola-doikuntza zenbaterainokoa den jakiteko errendimendu
akademikoa, eskolako egokitzapena, eskolako inplikazioa eta jarrerak hartu behar
direla kontuan (Madariaga, Arribillaga, eta Zulaika, 2014). Era berean, eskola-
doikuntzaren lau dimentsio proposatzen dira —akademikoa , soziala, eskolakoa eta

jokaerazkoa— eta horien adierazle moduan honako hauek: errendimendu akademikoa,

kideekiko eta kide-irakasleen arteko elkarrekintza soziala, ikasketekiko jarrera,
eskolako inplikazioa eta indarkeriazko jokaerek eta jokaera disruptiboek dakartzaten
arazoak (Martinez-Ferrer, 2009).

Jarraian, aztertutako proposamen gehienetan ageri diren eskola-doikuntzaren
adierazleak azalduko dira teorikoki: eskola-errendimendua, itxaropen akademikoak eta
eskolako integrazioa.

2.1 Errendimendua eskolan

Eskola-errendimendua esaten zaio diziplina baten inguruko ezagutzari, adina eta
eskolako batezbestekoa erreferentziatzat jota (Torres eta Rodriguez, 2006).
Errendimendu aproposa izatea ikaskuntza onarekin dago lotuta, eta irakasgaietan
lortutako kalifikazioen bidez adierazten da. Halaber, errendimendu altua duten
ikasleak hobeto egokitu ohi dira eskolan: autoritatea onartzen dute, kideekin eta
irakasleekin arazo gutxiago dauzkate eta erantzukizun handiagoa hartzen dute
(Rosério et al., 2012).

Literatura zientifikoaren arabera, errendimendu akademikoan eragina duten aldagaiak
faktore pertsonal, sozial eta testuingurukoetan sailkatu daitezke (Lee eta Shute, 2010;
Suérez-Alvarez, Fernandez-Alonso, eta Mufiiz, 2014). Hain zuzen ere, hona hemen
eskolako errendimenduan esku hartzen duten zenbait faktore: ikasleak eta haien
ezagutza, irakasleak eta ikasketen programazioa, familia eta seme-alaben eskola-
jardueraren segimendua, administrazioa eta hezkuntza-sistemaren kalitatea eta
gizartean zentroek duten eraginkortasunaren balorazioa (Adell, 2006). Alabaina,
irakasleen irakaskuntza konstruktibistan, ikasleen errendimendu akademiko
handiagoarekin lotzen dena, eragina dute ikasgelan ikasle-kopuru txikiagoa izateak,
irakasleen esperientziak, prestakuntza jarraituak eta ikasleekiko harreman pertsonalak
(Rosério, Nufez, Valle, Paiva, eta Polydoro, 2013). lldo horretan, nabaria da
errendimendu akademikoaren eta ikasleei dagozkien hainbat aldagairen arteko lotura
(Nuhez, Vallejo, Rosario, Tuero, eta Valle, 2014): aurretiazko ezagutzak, eskolara
joatea, ikasketa-maila, gurasoek dituzten itxaropenak eta, batik bat, irakasleen

irakaskuntza-ikuspegia.

Laburbilduz, errendimendu akademikoa konstruktu konplexu bezala definitzen da,

elkarrekin erlazionatzen diren faktore ugarik zehazten dutena.

Eskola-errendimendua azaltzeko ereduak

A) AUTOKONTZEPTUA, MOTIBAZIOA, ITXAROPENAK ETA MAILA
SOZIOEKONOMIKOA ERRENDIMENDU AKADEMIKOA AURREIKUSTEKO
Nerabeez osaturiko lagin batean, enpirikoki frogatu da errendimendu akademikoak
lotura duela autokontzeptu akademikoarekin, adierazle sozioekonomiko eta
kulturalarekin (faktore bitartekaria), itxaropen akademikoekin eta motibazioarekin
(Suéarez-Alvarez et al., 2014). Aldagai horiek guztiek errendimendua %70era arte
azaltzen dute (2. irudia).

Autokontzeptua

Itxaropen Maila
akademikoak soziockonomiko
eta kulturala
Moibazioa

2. irudia

Egitura-ekuazioen eredua errendimendu akademikoa aurreikusteko

B) PERTSONALITATEAREN ETA ERRENDIMENDU AKADEMIKOAREN
FAKTORE BIKO EREDUA

Eredu hau pertsonalitatearen eredua ebaluatzean datza, errendimendu akademikoa
aurreikusteko (McAbee, Oswald, eta Connelly, 2014). Errendimendua definitzean,
kalifikazioez beste, kontuan hartzen dira jokabide intelektualak, pertsonartekoak eta
intrapertsonalak ere. Hain zuzen ere, hiru eremutan sailkatzen diren hamabi dimentsio
ezartzen dira. Jokabide intelektualak esaten zaie ezagutzari eta ongi jakiteari,
ikaskuntza jarraituari eta balorazio artistiko eta kulturalari. Pertsonarteko jokabidetzat
hartzen dira aniztasunaren balorazioa, lidergoa, komunikazioa eta gizarte eta herritar
erantzukizuna. Azkenik, jokabide intrapertsonalen artean daude osasun fisiko eta
psikologikoa, ikasketen orientazioa, egokitzapena, pertseberantzia, etika eta

integritatea.
C) ERRENDIMENDU AKADEMIKOAREN EREDU KOGNITIBO SOZIALA
Norberaren eraginkortasuna da ikasleen errendimendu akademikoan gehien eragiten

duen konstruktu nagusietako bat (Valle et al., 2015). Hainbat ikerketaren arabera,

norberaren eraginkortasunak errendimendua aurreikusten du (Zuffiano et al., 2013).

Beste batzuek (Zalazar-Jaime, Cupani, eta De Mier, 2015), aldiz, Bandura-k (1997)
proposatutako norberaren eraginkortasunaren lau iturrietako egitura faktoriala
ebaluatzen dute —maisutza-esperientzia, pertsuasio sozialak, egoera fisiologiko eta
emozionalak eta ikaskuntza bikarioa— errendimenduan eragin baitezake.
Errendimendu akademikoaren eredu kognitibo sozialak aipatutako elementu guztiak
barnean hartzen ditu (Lent, Brown, eta Hackett, 1994) eta errendimendu akademikoa
azaltzeko oinarria dauka pertsonaren (norberaren eraginkortasuna), giroaren (laguntza
soziala) eta jokabidearen (helburuak) arteko interakzioa. Norberaren eraginkortasuna
esaten zaio ekintzak behar bezala burutzeko gaitasunean sinesteari; emaitzen
itxaropenei, jokabideen ondorioei buruzko iritziari; helburuei, jardueretako parte-

hartzeari; eta interesei, motibazioari (3. irudia).

MNorberaren
craginkonasuna

Emaitzen
ixaropeni

Maisutza-esperientzia

Pertsuasio sonala ) )
Emendimendua

(Interesak eta
Helburuak)

Egoera fisiologikoak
eta emozionalak

Ikaskuntza bikarioa

3. irudia

Errendimendu akademikoaren eredu kognitibo soziala

2.2. ltxaropen akademikoak

Bandura-ren (2001) teoria sozial-kognitiboaren arabera, norberaren itxaropen
akademikoak ikasleek nahi dituzten emaitzak lortzeko euren eraginkortasunaren
inguruan dituzten sinesteak dira. Emaitzen itxaropen horiek lorpena aurreikusten dute,
eragina dutelako pentsamendu optimistan eta motibazioa direlako oztopoen aurrean

ekiterakoan.

Hezkuntza-sisteman helburuak lanez eta ahaleginez lortzeko ikasleak dituen asmoak
bezala ere definitzen dira itxaropen akademikoak (Kiefer eta Ryan, 2008). Beraz,
itxaropenek etorkizun akademikoari egiten diote erreferentzia; hots, ikasketekin
jarraitzeko asmoa erakusten dute. Horregatik guztiagatik, eskola-ibilbidean dauden
itxaropenek erantzukizunak hartzea dakar, eta eskola-egokitzapenarekin lotuta egoteaz
gain, arrakasta akademikoa aurreikusten du horrek (Suarez-Alvarez et al., 2014).

Itxaropenak oso garrantzitsuak dira etorkizuneko ibilbidea sustatzen dutelako eta

itxaropen horietan kide, irakasle eta gurasoek eragina dutelako (Nurmi, 2004). Alde
batetik, gurasoen itxaropenek seme-alaben barne-motibazioan eragin positibo
handiagoa dute seme-alabek berek dituzten itxaropenek baino, eta lorpena
aurreikusten dute epe luzera (Froiland eta Davison, 2016). Bestetik, irakasleek
ikasleen itxaropenetan ere badute eragina, norberak betetako profezia (Hargreaves,
1978) izan daiteke eta era berean eragin ikasleen autokontzeptuan, errendimenduan eta
lorpenean.

Itxaropen akademikoak azaltzeko ereduak

A) ITXAROPEN-BALIOAREN EREDUA (ECCLES ETA WIGFIELD, 2002)

Motibazio-teoria bat da, itxaropenean oinarritzen dena eta Bandura-ren (1997, 2001)
itxaropenetan oinarritzen dira. Ereduaren arabera, lanen balioak eta itxaropenek
zuzenean eragiten dute errendimenduan, iraunkortasunean eta jardueraren hautaketan.
Aldagai kognitibo eta sozialak dira, pertsonak berak besteengandik eragina jasotzen
duelako, era berean. Hau da, faktore psikologiko, sozial eta kulturaletara daude lotuta
itxaropenak eta balioak, eta eskola-doikuntzan laguntzen dute.

Gurasoen
craginkortasun
akademikoa

Seme-alaben
eraginkortasun
akademikoa

Seme-alaben

lorpen
akademikoak

itxaropen
akademikoak

4. irudia

Itxaropen akademikoen eragin soziokognitiboen egitura-eredua

B) ITXAROPEN AKADEMIKOETAKO ERAGIN SOZIOKOGNITIBOEN
EGITURA-EREDUA (BANDURA, BARBARANELLI, CAPRARA, ETA
PASTORELLI, 2001)

Egitura-eredu honek dio familiaren maila sozioekonomikoak eragina duela
hautematen den eraginkortasunean eta gurasoek dituzten itxaropen akademikoetan; era
berean, zerikusia du seme-alaben eraginkortasunarekin, itxaropen akademikoekin eta

eskola-lorpenekin (4. irudia). Hots, familiak zenbat eta maila sozioekonomiko

altuagoa izan, orduan eta handiagoak izango dira gurasoen hezkuntza-itxaropenak, eta

horiek seme-alaben itxaropen akademikoekin eta eskola-lorpenekin lotzen dira.

2.3. Integrazioa eskolan

Eskolako ingurunera egokitzeari esaten zaio eskola-integrazioa (Rodriguez-Fernandez
et al., 2012). Ildo horretan, eskolara behar bezala egokitzeko kontuan hartu behar da,
errendimenduaz gainera, eskolan eta ikasgelan dagoen integrazio sozial maila;
horretarako, ikasleen arteko eta irakasleekiko harremanen kalitatea aztertu behar da.
Eskola-doikuntza eskasak egokitzeko zailtasunekin du zerikusia, baita bestelako
faktoreekin ere, hala nola, ikaskide eta irakasleekiko arazoekin, indarkeriazko
jokabideekin, jokabide disruptiboekin, eskolara ez agertzearekin eta eskola uztearekin
(Cava, Povedano, Buelga, eta Musitu, 2015). Labur esanda, integrazioa ezinbestekoa
da hezkuntzaren testuinguruan; eta kideekin zein irakasleekin izan litezkeen arazoek
planteatutako helburuak lortzea zaildu dezakete (Alvarez-Garcia, Nufiez, Rodriguez,
Alvarez, eta Dobarro, 2011).

Gogoratu: zer esango zenukete dela marko teorikoa?

Jarri talde txikitan eta sortu definizio bateratu bat placemat activity teknika erabilita

Hona hemen irakurri duzun marko teorikoaren zati bat (114. or.). Zein irizpide jarraitzen dira

atal honetako ideiak aurkezteko?

Eskola-doikuntzari buruz gehien onartu den definizioetako batek eskolako
testuinguruko lanei edo beharrei aurre egiteko ikasleek behar dituzten gaitasunak ditu
oinarritzat, edo, bestela esanda, eskolako testuinguruetako behar kognitibo eta
pertsona artekoetara egokitzeko gaitasuna (Ladd, 1989). Ladd-en (1989) eskola-
doikuntzaren eredua Brofenbrenner-en (1979) ikuspegian oinarritzen da, eta prozesu
konplexutzat hartzen du eskola-egokitzapena, faktore askoren mende dagoena: eskola,
familia eta komunitatea. Zehatz-mehatz, honako hauen arteko loturaren emaitza gisa
azal daiteke eskola-doikuntza: ezaugarri pertsonalak —generoa eta adimena—,
trebetasun akademiko eta sozialak, laguntzak eta estres-eragileak —eskolan, familian

eta komunitatean—, eta eskola-beharrak (1. irudia).

4.6.2. State of art, zer da?

Artikulu zientifiko bateko state of art atalaren zati bat ikusiko duzue jarraian (Arocena, 2018,
37.-39. or). Irakurri eta erantzun: Zer esango zenukete dela state of art? Jarri talde txikian

eta sortu definizio bateratu bat Pplacemat activity teknika erabilita.

Euskararen eta gaztelaniaren erabilera ingeleseko irakaskuntza-saioetan

Elizabet Arocena Egafa

Mundu osoan zeharreko hainbat ikerketak erakutsi dute testuinguru eleaniztunetan

irakasle eta ikasleek beren H1 eta H2 erabiltzen dituztela atzerriko hizkuntzako eskola-

orduetan (Levine, 2011; Littlewood & Yu, 2011; Costa, 2011; Lin, 2015). Sarritan, code-
switching edo kode-aldaketa gisa erabiltzen dira hizkuntzak, komunikatzeko eta besteekin
harremanak izateko. Alabaina, beste hizkuntzen erabilera mugatua da oraindik atzerriko
hizkuntzako irakaskuntza-saioetan, Cummins-ek (2014, 9. or.)«monolingual instructional
assumptions» deitzen dituen uste aski hedatuen eragina dela-eta. Elebakartasunean
oinarritutako irizpideak honako hauek dira: (1) atzerriko hizkuntza soilik erabiltzea, (2)
Hlen eta atzerriko hizkuntzaren arteko itzulpenik ez egitea, eta (3) bi hizkuntzak zorrotz
bereiztea.

Murgiltze-eskola elebakarren bidez ikasleak elebidun edo eleaniztun bihurtuko
direlakoan Hlen erabilera mugatu nahi izateak eragozten du ikaskuntza-prozesuan
ikasleen H1 beste baliabide eraginkor bat izatea. Hizkuntzen bereizketa bai ingelesa
ikasteko murgiltze-eskoletan bai ingelesa irakats-hizkuntza (EMI-English Medium
Instruction) den eskoletan gertatzen da. Kanadan, frantseseko murgiltze-eskoletan H1 ez
erabiltzea erabaki zen, hain zuzen, H2ren jabekuntza oztopa zezakeela iritzi zitzaiolako
(Ballinger, 2015). EMI eskolek Europan, Asian eta Latinoamerikan duten arrakastaren
gakoetako bat da zenbait herrialdetan ikasleek ingelesarekiko esposizio mugatua dutela
eta hizkuntza hori erabiltzeko aukera murritza. Irakaskuntza-metodologia horrek ingelesa
ikasteko hizkuntza horrekiko esposizio-denbora areagotzea sustatzen du. Printzipio hori
oinarri harturik, EMI metodologiaren defendatzaileak H1 eta/edo H2 erabiltzearen
aurkakoak dira, ikasleek ez dutelako xede-hizkuntzaren inputa jasotzen eta xede-

hizkuntzaren outputa sortzera behartuta ez daudelako (Loewen, 2014).

Hizkuntzen bereizketa zurrunaren aldeko politikak duen babesaren eraginez,
hezkuntzako eta eskoletako arduradun, irakasleen prestatzaile, argitaratzaile eta irakasle
askok xede-hizkuntza ez den beste edozein baztertzen dute, jardunbide egokiena hori dela
sinetsita. Ondorioz, irakasle askok nekez onartzen dute beren klaseetan code-switching
edo kode-aldaketa baliatzen dutenik edo beste hizkuntzaren bat erabiltzen dutenik,

praktikan hori egin arren (Lin, 2006).

Kode-aldaketa ikasgela eleaniztunean

Ikerketa-esparru honetan code-switching delakoaren ikuspegi desberdinak dauden eta
askotariko definizioak eman diren arren, artikulu honetan code-switching edo kode-
aldaketa esaten zaio «elebidunek (edo eleaniztunek) diskurtsoan bi hizkuntza edo gehiago
nahasteari, sarritan solaskidea edo gaia aldatu gabe ere» (Poplack, 2001, 2062. or.).

Hizkuntzen nahasketa egitura linguistikoaren edozein mailatan gerta daiteke, baina

ikerketa honetan hizketaldi bakar batean gertatzen denaz arituko gara.

Ikertzaile ugarik aztertu dute Hlen erabilera H2ko murgiltze-eskoletan. Ikerketa
horiek irakasleen kode-aldaketari buruzkoak dira batez ere, eta askoz gutxiago aztertu da
ikasleek nola nahasten dituzten hizkuntzak. Littlewood eta Yuk (2011) dioten moduan,
ikasleen kode-aldaketa aztertzea ez da zeregin erraza, ahal bezain laster beren H1
erabiltzen dutelako eta, horrenbestez, zaila delako kode-aldaketa guztiak jasotzea. Ez dira
gauza bera talde txikietan lan egitean gertatzen den kode-aldaketa eta ikasgela osoa
elkarrekin lanean ari dela gertatzen dena. Beste ikerketa batzuek erakusten dute irakasle
eta ikasleek oso gutxi edo batere ez dutela erabiltzen H1, eta ikasleek H2n duten gaitasuna
areagotu ahala gutxituz doala erabilera hori (Lo, 2015; MacMillan & Turnbull, 2009).

Zenbait ikerketak (Swain & Lapkin, 2000; Storch & Aldosari, 2010, Ghorbani, 2011)
ikasleen Hlen erabilera eta funtzioak aztertu zituzten bikote/talde jardueretan. Swain eta
Lapkin-ek (2000), frantseseko murgiltze-eskoletan Hlen (ingelesa) erabilera aztertzen
zuen ikerketa batean, ondorioztatu zuten ikasleek, irakasleek uste zutenaren kontra, H1
gutxi erabiltzen zutela bikotekako jardunean, eta batez ere lanean ari ez zirenean
erabiltzen zutela. Gisa berean, Storch eta Aldosarik (2010) ere ondorioztatu zuten ikasleek
gutxitan erabiltzen zutela H1 bikote/talde jardueretan, eta itxura batean jarduera-motak

eragin handiagoa zuela Hlen erabileran.

Ikerketen arabera, ikasleek besteekin hitz egiteko eta elkarlanean jarduteko erabili ohi
dute batez ere beren H1 (Swain & Lapkin, 2000; Costa, 2011; Storch & Aldosari,
2010).Irakasleen hizkuntza-erabilera aztertzean, ikertzaileak ez dira ados jartzen atzerriko
hizkuntzaren irakaskuntzan H1 erabili beharko litzatekeen, eta, erabili behar bada, nola.
Littlewood eta Yuk (2011) adierazi moduan, atzerriko hizkuntzako eskola-orduetan H1
eta xede-hizkuntza erabiltzearen inguruko eztabaidak luze iraungo du, xede-hizkuntza
ahalik eta gehien erabiltze aldera hizkuntzak bereizi behar direlako usteak sustrai sakonak
baititu. Bigarren hizkuntzaren jabekuntzan H1 kode-aldaketa gisa erabiltzeko joera luze
eta zabal aztertu da (Levine, 2011; Macaro, 2005, 2009; Swain & Lapkin, 2000; Lewis,
Jones & Baker 2013; Lin, 2013), baina ez hainbeste CLIL (Content and Language
Integrated Learning) edo EMI eskolen testuinguruan. CLIL eskoletako Hlen erabilerari
buruzko zenbait ikerketak (Gierlinger, 2015; Costa, 2011) agerian utzi dute kode-aldaketa
0so baliagarria izan daitekeela baliabide pedagogiko eta/edo ikaskuntzaren bultzagarri
gisa. Gierlingerrek (2015) iradoki duenez, ikerketa-eremu garrantzitsua izan liteke CLIL
eskoletako irakasleen kode-aldaketari buruzko usteak eta erabilerak aztertzea, eskola

horietako kode-aldaketaren ezaugarrietan aurkitu diren antzekotasunek aditzera ematen

74



baitute baliabide hori ez dela akaso halabeharrez erabiltzen. Lasagabasterrek (2013),
Kolonbian 35 CLIL irakaslegairekin egindako ikerketa batean, aurkitu zuen irakasleek
kode-aldaketa erabiltzen zutela, hain zuzen, ikasleek bereziki zailak ziren gramatikaren
zenbait alderdi eta ezagutzen ez zituzten hitzak ulertzen zituztela ziurtatzeko, eta orobat

diziplina ezartzeko.

Alabaina, CLIL ikasgeletan kode-aldaketa eta jardun eleaniztunak sarritan ez dira
abegi onez hartzen. Xede-hizkuntzarekiko hartu-eman handiagoa bermatzearen printzipioa
oinarri harturik, EMI metodologiaren defendatzaileak H1 eta/edo H2 erabiltzearen aurka
agertu ohi dira, ikasleek ez dutelako xede-hizkuntzaren inputa jasotzen eta maiz ez

daudelako xedehizkuntzaren outputa aktiboki sortzera behartuta (Loewen, 2014).

Euskal Herrian, ikasgelan hizkuntzak nahastearen aurkako usteak sendoak dira
oraindik irakasleen eta eskola-arduradunen artean. Ingeleseko ikasgelan xede-hizkuntza
soilik erabiltzeko joeran eragin nabarmena dute irakasleek beren lanbide-ikastaroetan
garatzen dituzten usteek, zeinek sarri askotan elebakartasuna izaten baitute oinarri
(Arocena, Cenoz & Gorter, 2015). Areago, kontuan hartuz euskal ikasleek ikasgelatik
kanpo ingelesarekiko hartu-eman murritza eta hizkuntza hori erabiltzeko aukera gutxi
dituztela, irakasleak nahiko zorrotzak izan ohi dira atzerriko hizkuntzako ikasgelan xede-

hizkuntza soilik erabiltzearen inguruan (Arocena & Popma, 2014).

Gogoratu: zer esango zenukete dela state of art?

Jarri talde txikian eta sortu definizio bateratu bat placemat activity teknika erabilita.

Hona hemen state of art atalaren zati bat. Zein irizpide jarraitzen dira atal honetako ideiak

aurkezteko?

Zenbait ikerketak (Swain & Lapkin, 2000; Storch & Aldosari, 2010, Ghorbani, 2011)
ikasleen Hlen erabilera eta funtzioak aztertu zituzten bikote/talde jardueretan. Swain eta
Lapkin-ek (2000), frantseseko murgiltze-eskoletan Hlen (ingelesa) erabilera aztertzen
zuen ikerketa batean, ondorioztatu zuten ikasleek, irakasleek uste zutenaren kontra, H1
gutxi erabiltzen zutela bikotekako jardunean, eta batez ere lanean ari ez zirenean
erabiltzen zutela. Gisa berean, Storch eta Aldosarik (2010) ere ondorioztatu zuten
ikasleek gutxitan erabiltzen zutela H1 bikote/talde jardueretan, eta itxura batean jarduera-
motak eragin handiagoa zuela Hlen erabileran. Ikerketen arabera, ikasleek besteekin hitz
egiteko eta elkarlanean jarduteko erabili ohi dute batez ere beren H1 (Swain & Lapkin,
2000; Costa, 2011; Storch & Aldosari, 2010).

4.6.3. Marko teorikoa eta state of art: edukiak

Demagun artikulu bat idazten ari zaretela. Izenburua honako hau izango da: «Ingelesez

idazteko Haur Hezkuntzako ikasleek erabiltzen dituzten teknikak eta trebetasunak».

Begiratu gai-zerrenda honi:

- ldazketa atzerriko hizkuntzan.

- Haur Hezkuntzako ikasleek idazteko erabiltzen dituzten estrategiak.
- ldazketa Haur Hezkuntzako curriculumean.

- ldazteko teknikak eta trebetasunak.

- Zenbait zentrotako ikasleen ingelesaren barneratze-prozesua.

- ldazketaren barneratze-prozesua.

- Haur Hezkuntzako ikasleen idazketaren ezaugarri orokorrak.

Non iruditzen zaizu joan beharko lukeela eduki horietako bakoitzak, marko teorikoan ala

state of art atalean? Eztabaidatu gelakideekin.

Marko teorikoa State of art

4.6.4. State of art eta marko teorikoa bereizten

6.1 jardueran irakurritako testuan, lan akademiko baten marko teorikoa irakurri duzu. Imajina
ezazue lan horren state of arta egin behar duzuela. Zer nolako informazioa jarriko zenukete?

6.2 jardueran irakurritako testuan, berriz, lan baten state of arta irakurri duzue. Zer nolako
informazioa jarriko zenukete lan horren marko teorikoan?

4.6.5. State of art eta marko teorikoa identifikatzen

Hona hemen zenbait testu zati.

Zer iruditzen zaizue direla testu zati horiek, state of art ala marko teorikoa?

State of Marko
art teorikoa

Eredu idealista-idiosinkratiko deituriko jokabidea gertatu zen
nagusi euskararen normalizazio-prozesua hasi zenean joan den
mendearen azken herenean (Mitxelena, 2011 [1981]). Eredu
horrek hitz-ordenari buruz planteatzen dituen irizpide nagusi
batzuk honela formula daitezke: 1) erranaldietan galdegaia izaten
da informazio elementurik garrantzitsuena eta hura jartzen da
aditzaren aitzin-aitzinean; 2) aditza erranaldiaren amaieran jarri
behar da; 3) menpeko perpausak aditz nagusiaren aurretik jarri
behar dira; 4) menpekotasuna adierazteko elementuak mendeko
perpausaren amaieran jarri behar dira (ikus Maia, 2015b).

Maia-Larretxea, J. (2017). Erranaldiko elementuen ordena
euskaraz: Lehen Hezkuntzako irakasle-gaiek zer hobetsi duten eta
zergatik. Tantak, 29 (2), 69-97.
http://dx.doi.org/10.1387/tantak.19159

Ikerketa ildo honetan dagoeneko badira lan batzuk eginak. Badira
konparazioak eginak ikusteko nolako irizpideak baliatzen dituzten
kolektibo desberdin batzuek. Alde batetik, bada azterketa bat
egina ikusteko zer joera erakusten dituen aditu talde batek, 8
kidez osatua eta goi-mailako gaitasunekoa prosa logiko-
diskurtsibo idatzian (hemendik aitzinera, talde horretakoei
hizkuntzalari adituak deituko diegu); bertzetik, berriz, arakatu
izan da nolako jokabidea baliatzen duten ikasle batzuek, ari
direnak euskaraz ikasten Lehen Hezkuntzako Gradua
unibertsitatean. Bi azterketa horien emaitzak konparatuta ikusten
da unibertsitateko ikasleen taldeak askoz ere joera handiagoa
duela atzerakarga handiko hurrenkerak hobesteko, eta
horrenbertzez iduri du jarrera idealista-idiosinkratikoaren isla
indartsu nabari dela haien jardunean (edo zehazkiago errateko,
haien irizpideetan). Aldiz, hizkuntzalari adituen kasuan,
atzerakarga txikiagoko hurrenkerek harrera franko hobea jaso
dute (ikus Maia & Larrea, 2013; Maia, 2015a, 2015b). Hori
koherentea da lehen aipatu dugun norabidearekin, interpretazio-
bide hau baliatuta: ikerketetako datu konparatuak ikusita pentsa
liteke gure ikerketako hizkuntzalari  adituek irizpide
«eguneratuagoaks» bide dituztela erranaldiko elementuen ordenari
buruz. Hau da, aditu horientzat jarrera idealista-idiosinkratikoaren
eragina txikiagoa litzateke ezen ez azterturiko ikasle

unibertsitarioentzat.

Maia-Larretxea, J. (2017). Erranaldiko elementuen ordena
euskaraz: Lehen Hezkuntzako irakasle-gaiek zer hobetsi duten eta
zergatik. Tantak, 29 (2), 69-97.
http://dx.doi.org/10.1387/tantak.19159

Ipuina gertakizun sinpleak dituen kontaera laburra da, eta bere
funtzioen artean norbere kultura ezagutzen laguntzea eta
orokorrean mundua ulertzea daude (Jiménez, Gomez, Aguado eta
Ballesteros, 2001). Ipuingintza (kontalaritza), bere aldetik, «kontu
edo ipuin bat jendaurre batean eta momentu jakin batean, bere
burua kontalaritzat duen baten eskutik eta ahoz gauzatzen den
hizkuntza» jarduera bat da (Diaz de Gerefiu, 2005:32), eskola-
maila eta adin guztietan erabiltzeko baliagarria dena (Bryant,
1984).

Garcia-Arriola, E.A. (2017). Ahozkotasunaren balio pragmatikoa
ipuin kontaketan. Koldo Amestoy kontalariaren zenbait ipuinen
azterketa. Tantak, 29 (2), 119-144. DOI:
http://dx.doi.org/10.1387/tantak.18011

Ipuinen kontaketaren egiturari dagokionez, hiru elementu nagusi
daude: istorioa bera, kontalaria eta entzuleak (ikus 1. irudia).
Ondo aukeratutako istorioak, kontalari on batek kontatuta, umeen
arreta lortzen du, baldin eta hiru elementuak harmonian baleude
(Raines eta Isbell, 2000).

Garcia-Arriola, E.A. (2017). Ahozkotasunaren balio pragmatikoa
ipuin kontaketan. Koldo Amestoy kontalariaren zenbait ipuinen
azterketa. Tantak, 29 (2), 119-144. DOl:
http://dx.doi.org/10.1387/tantak.18011

Ikuspegi soziokulturaletik aztertu den beste gaietako bat izan da
ingurune  kulturalak  zein  sozioekonomikoak irakurketa
garapenean duten eragina. Horretarako, maila sozioekonomiko
ezberdinen familia-interakzioak eta narrazio momentuak aztertu
dira. lkerketa horietatik ondorioztatzen da ingurune kaltetuetan
interakzio urriagoak ematen direla eta horien bitartekaritza maila
baxuagoa dela (Korat, Klein eta Segal-Drori, 2007). Horrek
guztiak maila sozioekonomiko baxuko haurren irakurketa
garapenaren arrakastari eragiten dio, ematen diren interakzio
urriek alfabetatze lasterraren hiru abilezia nagusien garapena
atzeratzea eragiten dutelako; ahozko hizkuntza, ezagutza
alfabetikoa eta prozesatze fonologikoa (Beltran et al., 2006;
Snowling, 2013). Hala ere, kontutan hartu behar da maila
sozioekonomiko eta kultural desberdineko haurrek islatzen
dituzten aldeen arrazoiak askotarikoak eta konplexuak izan
daitezkeela (Snowling, 2013). Alde batetik, ingurune kaltetuetan
dauden baliabideak kontuan hartu behar dira, eta bestetik,
gurasoek alfabetatze jarduerei buruz dituzten usteak zein baloreak

(Harris, 2003) beren seme-alaben alfabetatzean eragiten dutela.

Romero, A., Tejada, E. eta Garay, U. (2017). Irakurtzeko
gaitasuna Haur Hezkuntzan. Teoriatik praktikara. Tantak, 29 (2),
99-118. DOI: http://dx.doi.org/10.1387/tantak.17708

Prozesatze fonologikoak ahozko hizkuntza edo idatzizkoa
prozesatzeko egiten dugun soinu edo fonologia-informazioaren
erabilerari egiten dio erreferentzia (Torgesen eta Burgess, 1998).
Melvi-Lervag, Lyster eta Hulme (2012) autoreek bi motatako
prozesatze fonologikoak bereizten dituzte: a) inplizitua, oroimen
fonologikoa eta izendatze automatiko arina abileziak barne
hartzen dituena eta b) esplizitua, kontzientzia fonologikoa barne

hartzen duena.

Romero, A., Tejada, E. eta Garay, U. (2017). Irakurtzeko
gaitasuna Haur Hezkuntzan. Teoriatik praktikara. Tantak, 29 (2),
99-118. DOI: http://dx.doi.org/10.1387/tantak.17708

4.6.6. Informazioa txertatzeko moduak ordenatzen:
zehatzetik abstraktura

Testu akademikoetan erreferentziak erabiltzen dira jatorrizko iturriak aipatzeko. Ordenatu
itzazu honako testu zati hauek erreferentzia egiteko moduaren arabera: modurik zuzen eta

zehatzenetatik, erreferentziarik abstraktuenetara.

a) Behin baino gehiagotan jarri izan dira auzitan gaztelania hizkuntzaren barneko
aldaerek sortzen dituzten arazoak, bereziki hizkuntzaren batasunari edo nazionalismo
linguistikoari dagokionez. Hala ere, horrek ez du isla handirik eduki praktikan.

(Francisco Moreno Fernandez, 1992)

b) Gaur egun, gaztelania hizkuntza atzerriko hizkuntza moduan (hemendik aurrera
G/AH) irakasten diharduten zenbait aditurentzat, preposizioen erabilera izango
litzateke gaztelania bigarren hizkuntza (H”) gisa ikasten ari direnentzat menderatzeko
zailenetakoa den alderdia. Hortik dator hezkuntza-programetan arazo honi behar

bezala heltzeko beharra. (Jesls Fernandez Vallejo, 1994)

¢) Hornstein-en analisiak zenbait gabezia nabarmen dauzka, eta ez naiz hemen hasiko
hori xehetasunez aztertzen. Nabarmentzea merezi du Hornsteinek elementu jakin
batzuk zedarritzen dituela (1 motako zenbatzaile izendatzen dituenak), eta elementu
horiek izen propio gisa funtzionatu ohi dute Modu Logikoan: beren ezkerrera dauden
izenordainez koindizatuta ager daitezke, edo, beste kasu batzuetan, ez dirudi
mugitzeko arauen arabera funtzionatzen dutenik. Modu horretakoak dira
gaztelaniazko un edo cierto edo ingelesezko any, non, beste adierazle batzuekin
batera, modu independentean interpreta baitaitezke; alegia, «son relativamente
insensibles a sus entornos l6gicos en lo que concierne a su interpretacion»
(Hornstein, 1984, 26. or.). (Manuel Leonetti, 1990)

d) Ordena liberal-demokratikoak legearen neutraltasuna eskatzen du, eta azken horrek
bere orokortasuna. Legearen orokortasuna ezinbesteko oinarria da berdintasun
zibilarentzat. Aurreiraultza garaiko Frantzian, zeharkako formula baten bidez
adierazten zen hori: pribilegioen abolizioa. Sieyes-ek honela definitzen ditu
pribilegioak: «pribilegio guztien helburua da, inolako bereizketarik egin gabe, legez

kanpokoa ez den zerbaiti eskubide esklusibo bat ematea». Pribilegioen abolizioak

berdintasun zibila dakar, legea aplikatu egingo baita kontuan hartu gabe hiritarraren
egoera espezifikoak. (Alvaro Delgado-Gal, 1996)

e) Gaur egun, «funtzionalismo konputazional»aren ordezkari garrantzitsuenetakoa den
J. Fodor-ek 1968rako dagoenekoz baieztatzen zuen Turing-en probak, behar bezala
interpretatuta, ez dituela behar besteko baldintzak betetzen gizakion jarrera
kognitiboak simulatzeko. Posible izango bailitzateke proba hori makina batzuek
gainditzea, nahiz eta makina horiek gauza ez izan gizakion ohiko gaitasunarekin

egiteko gauza garen hainbat jarduera. (Pedro Chacén, 1996)

4.6.7. Informazioa antolatzeko moduak

Jarraian datozen bi testuetan, nola dago antolatuta informazioa? Zein irizpideren arabera

antolatu da informazio hori?

Irakurri testuak, egin ideia nagusien eskema, eta ikusi zein izan den informazioa antolatzeko
irizpidea.

1. testua:

Eskola-doikuntza: kontzeptua, adierazleak, ereduak, neurketa, aldakortasuna eta

hari lotutako aldagaiak

Oihane Fernandez-Lasarte, Eider Gofii Palacios, Igor Camino Ortiz de Barron, Iratxe
Antonio-Agirre

1 ESKOLA-DOIKUNTZAREN KONTZEPTUA

Bronfenbrenner-en (1979) ikuspegi ekologikoaren arabera, gazteen garapen kognitibo,
sozial eta afektiboa gazteak dauden testuinguruetan gertatzen da: eskolan, familiartean eta
komunitatean. Beraz, eskolaren testuinguruan doikuntza funtsezkoa da ikasleak erabat

garatu ahal izateko.

Eskola-doikuntzari buruz gehien onartu den definizioetako batek eskolako
testuinguruko lanei edo beharrei aurre egiteko ikasleek behar dituzten gaitasunak ditu
oinarritzat, edo, bestela esanda, eskolako testuinguruetako behar kognitibo eta pertsona
artekoetara egokitzeko gaitasuna (Ladd, 1989). Ladd-en (1989) eskola-doikuntzaren
eredua Brofenbrenner-en (1979) ikuspegian oinarritzen da, eta prozesu konplexutzat
hartzen du eskola-egokitzapena, faktore askoren mende dagoena: eskola, familia eta
komunitatea. Zehatz-mehatz, honako hauen arteko loturaren emaitza gisa azal daiteke
eskola-doikuntza: ezaugarri pertsonalak —generoa eta adimena—, trebetasun akademiko
eta sozialak, laguntzak eta estres-eragileak —eskolan, familian eta komunitatean—, eta
eskola-beharrak (1. irudia).

Eskolako giroari dagokionez, garrantzitsua da kontuan hartzea aurrez izan den eskola-
esperientzia, eskolan izandako parte-hartzea, itxaropenak eta irakasleen eskutik jasotako
laguntza, ikaskideekiko izandako onarpen- edo baztertze-harremanak; familiaren
testuinguruan, berriz, eragina dute familia-bizitzan jazotakoek eta gurasoen parte-hartzeak
eskolan; komunitatean, garrantzitsuak dira lagunak eta harreman-sarea. Aipatutako
guztiak dira prestatzen eta laguntzen duten esperientziak. Azkenik, eskolako beharren
ildoan, hezkuntza-etapa desberdinetan sartu eta aurrera egin ahal izateak kide- eta
irakasle-talde berriek onartu behar izatea dakar, eskolako testuinguruan egokitzea lortzea
eta lanetan arrakasta lortzeko trebetasunak garatzea. lkasleen jokabide-eredua ikasgelako
kideekin eta irakasleekin dituzten harremanen mende dago; jokabide eta harreman horiek
eragina dute eskola-doikuntzan (Ladd, Kochenderfer-Ladd, eta Rydell, 2011).

Ezaugarri perisonalak

Trebetasun akademiko
cia sozialak 1

Dokuntzaren
emailzak

Laguntzak cla esires-
cragileak

l.irudia
Ladd-en (1989) eskola-doikuntzaren eredua

Gaur egun, doikuntzaren kontzeptuak egokitzapenarekin lotuta egoten jarraitzen du,
baita gaitasun sozialarekin ere, pertsona garatuz doan heinean jokaera egokiak hautatzea
ahalbidetzen baitu aurki daitezkeen zereginen aurrean (Rodriguez-Fernandez, Ramos-
Diaz, Madariaga, Arrivillaga, eta Galende, 2016). Gauzak horrela, hezkuntza-sistemaren
eskakizun eta ezaugarrietara sozialki zenbateraino egokitzen den erakusten duen
adierazlea da eskola-doikuntza, hots, ikasleek eskolan duten gogobetetasun-, integrazio-

eta konpromiso-maila neurtzeko (Azpiazu, Esnaola, eta Ros, 2014).

2 ESKOLA-DOIKUNTZAREN ADIERAZLEAK ETA EREDUAK

Errendimendu akademikoak, hezkuntza-itxaropen handiek eta kide eta irakasleekiko
jokaera egokiak erakusten dute ikasleak nola egokitzen diren eskola-sistemara
(Rodriguez-Fernandez, Droguett, eta Revuelta, 2012). Hainbat egilek ikertu dute ikasle
nerabeek hezkuntzan dituzten itxaropenek zer-nolako lotura duten eskola-doikuntzarekin
(Kiuru, Aunola, Vuori, eta Nurmi, 2007). Gerora izango duten ibilbide akademikoarekin
lotutako itxaropenak, hau da, prestakuntza akademikoarekin jarraitzeko edo ez jarraitzeko
itxaropenak, antzekoak dira talde bereko kideen artean, eta eskola-doikuntzarekin daude
lotuta. Zehatzago azaltzeko, hezkuntza-itxaropenek lorpen akademikoekin eta jokaera
egokitu gabeekin dute zerikusia, alegia, zenbat eta hezkuntza-itxaropen handiagoa izan,
orduan eta lorpen akademiko gehiago eta arazoak sortzen dituzten jokabide gutxiago
izango dira. Aldiz, zenbat eta hezkuntza-itxaropen gutxiago izan, arazoak sorrarazten

dituzten are jokaera gehiago eta errendimendu akademiko baxuagoa izango da.
Era berean, eskola-doikuntza ebaluatzeko hiru adierazle daude: lorpen akademikoa,

eskolarekiko gogobetetasuna eta eskolako inplikazioa. Eskolara behar bezala egokitzen

diren ikasleek irakaskuntza balioesten dute, konprometitzen dira, irakasleen eta kideen

artean harreman onak izan ohi dituzte eta ez dute jokaera disruptiborik izaten (Kiuru,
Nurmi, Aunola, eta Salmela-Aro, 2009).

Eskola-doikuntza hiru faktore hauek ere definitzen dute: eskola-errendimendu onak,
ikasketekin jarraitzeko eta horiek amaitzeko itxaropen handiek eta eskolan integratzeko
arazo ezak (Moral de la Rubia, Sdnchez- Sosa, eta Villarreal-Gonzélez, 2010).

Azkenik, errendimendu edo gaitasun akademikoaz gainera, aipatzen da integrazio
soziala eskolan, irakasle-ikasleen arteko harremanen kalitatea eta familiaren inplikazioa
ere garrantzitsuak direla (Cava, Povedano, Buelga, eta Musitu, 2015).

Oro har, 1. taulan ikus daitekeen moduan, kontuan hartu diren dimentsioak,
interakzioak eta ikasleengan eragina dutenak, hainbat ikerketatan errepikatzen dira.
ltaula

Eskola-doikuntzaren adierazleak

Egileak eta urtea Eskola-doikuntzaren
adierazleak
Estévez, Murgui, Ruiz, Moreno eta Eskola-porrota
Musitu (2007) Integrazio arazoak

Itxaropen negatiboak
Indarkeriazko jokaera
Pertsonarteko arazoak

Biktimizazioa
Kiuru, Aunola, VVuori eta Nurmi Ikasleen hezkuntza-
(2007) itxaropenak
Lorpen edo errendimendu
akademikoa

Jokaera egokitu gabeak

Kiuru, Aunola, Nurmi, Leskinen Burnout-a eskolan
eta Salmela-Aro (2008)

Kiuru, Nurmi, Aunola eta Salmela- Lorpen akademikoa
Aro (2009) Eskolarekiko
gogobetetasuna

Inplikazioa eskolan

Moral de la Rubia, Sanchez-Sosa Errendimendua eskolan
eta Villarreal-Gonzalez (2010) Itxaropen akademikoak
Integrazioa eskolan

Rodriguez-Fernandez, Droguett eta Errendimendua eskolan
Revuelta (2012) Itxaropen akademikoak
Integrazioa eskolan

Cava, Povedano, Buelga eta Musitu Errendimendu eta gaitasun
(2015) akademikoa Integrazioa
eskolan

Ikasleen eta irakasleen
arteko harremanak
Familiaren inplikazioa

Literatura zientifikoan konstruktuaren kontzeptualizazioaren inguruan adostasunik
aurkitu ez bada ere, gaur egun, eskola-doikuntzaren egitura dimentsio-anitza dela
egiaztatu da. Ikertzaile batzuek faktore kognitiboei, jarrerazkoei eta jokaerazkoei ematen
diete garrantzia eskola-doikuntzan (Harrison, Clarke, eta Ungerer, 2007). Halaber,
proposatu da eskola-doikuntza zenbaterainokoa den jakiteko errendimendu akademikoa,
eskolako egokitzapena, eskolako inplikazioa eta jarrerak hartu behar direla kontuan
(Madariaga, Arribillaga, eta Zulaika, 2014). Era berean, eskola-doikuntzaren lau
dimentsio proposatzen dira —akademikoa , soziala, eskolakoa eta jokaerazkoa— eta
horien adierazle moduan honako hauek: errendimendu akademikoa, kideekiko eta kide-
irakasleen arteko elkarrekintza soziala, ikasketekiko jarrera, eskolako inplikazioa eta
indarkeriazko jokaerek eta jokaera disruptiboek dakartzaten arazoak (Martinez-Ferrer,
2009).

Jarraian, aztertutako proposamen gehienetan ageri diren eskola-doikuntzaren
adierazleak azalduko dira teorikoki: eskola-errendimendua, itxaropen akademikoak eta

eskolako integrazioa.

Fernandez-Lasarte, O., Gofii, E., Camino, I. eta Antonio-Agirre, I. (2018). Eskola-
doikuntza: kontzeptua, adierazleak, ereduak, neurketa, aldakortasuna eta hari lotutako
aldagaiak. Tantak, 30 (1), 113-133. DOI: http://dx.doi.org/10.1387/tantak.19830

2. testua:

Euskararen eta gaztelaniaren erabilera ingeleseko irakaskuntza-saioetan

Elizabet Arocena Egafa

KODE-ALDAKETA IKASGELA ELEANIZTUNETAN

Ikerketa-esparru honetan code-switching delakoaren ikuspegi desberdinak dauden eta
askotariko definizioak eman diren arren, artikulu honetan code-switching edo kode-
aldaketa esaten zaio «elebidunek (edo eleaniztunek) diskurtsoan bi hizkuntza edo gehiago
nahasteari, sarritan solaskidea edo gaia aldatu gabe ere» (Poplack, 2001, 2062. or.).
Hizkuntzen nahasketa egitura linguistikoaren edozein mailatan gerta daiteke, baina

ikerketa honetan hizketaldi bakar batean gertatzen denaz arituko gara.

Ikertzaile ugarik aztertu dute Hlen erabilera H2ko murgiltze-eskoletan. lkerketa horiek
irakasleen kode-aldaketari buruzkoak dira batez ere, eta askoz gutxiago aztertu da
ikasleek nola nahasten dituzten hizkuntzak. Littlewood eta Yuk (2011) dioten moduan,
ikasleen kode-aldaketa aztertzea ez da zeregin erraza, ahal bezain laster beren H1
erabiltzen dutelako eta, horrenbestez, zaila delako kode-aldaketa guztiak jasotzea. Ez dira
gauza bera talde txikietan lan egitean gertatzen den kode-aldaketa eta ikasgela osoa
elkarrekin lanean ari dela gertatzen dena. Beste ikerketa batzuek erakusten dute irakasle
eta ikasleek 0so gutxi edo batere ez dutela erabiltzen H1, eta ikasleek H2n duten gaitasuna
areagotu ahala gutxituz doala erabilera hori (Lo, 2015; MacMillan & Turnbull, 2009).

Zenbait ikerketak (Swain & Lapkin, 2000; Storch & Aldosari, 2010, Ghorbani, 2011)
ikasleen Hlen erabilera eta funtzioak aztertu zituzten bikote/talde jardueretan. Swain eta
Lapkin-ek (2000), frantseseko murgiltze-eskoletan Hlen (ingelesa) erabilera aztertzen
zuen ikerketa batean, ondorioztatu zuten ikasleek, irakasleek uste zutenaren kontra, H1
gutxi erabiltzen zutela bikotekako jardunean, eta batez ere lanean ari ez zirenean
erabiltzen zutela. Gisa berean, Storch eta Aldosarik (2010) ere ondorioztatu zuten ikasleek
gutxitan erabiltzen zutela H1 bikote/talde jardueretan, eta itxura batean jarduera-motak
eragin handiagoa zuela Hlen erabileran. Ikerketen arabera, ikasleek besteekin hitz egiteko
eta elkarlanean jarduteko erabili ohi dute batez ere beren H1 (Swain & Lapkin, 2000;
Costa, 2011; Storch & Aldosari, 2010).

Irakasleen hizkuntza-erabilera aztertzean, ikertzaileak ez dira ados jartzen atzerriko

hizkuntzaren irakaskuntzan H1 erabili beharko litzatekeen, eta, erabili behar bada, nola.

Littlewood eta Yuk (2011) adierazi moduan, atzerriko hizkuntzako eskola-orduetan H1
eta xede-hizkuntza erabiltzearen inguruko eztabaidak luze iraungo du, xede-hizkuntza
ahalik eta gehien erabiltze aldera hizkuntzak bereizi behar direlako usteak sustrai sakonak
baititu. Bigarren hizkuntzaren jabekuntzan H1 kode-aldaketa gisa erabiltzeko joera luze
eta zabal aztertu da (Levine, 2011; Macaro, 2005, 2009; Swain & Lapkin, 2000; Lewis,
Jones & Baker 2013; Lin, 2013), baina ez hainbeste CLIL (Content and Language
Integrated Learning) edo EMI eskolen testuinguruan. CLIL eskoletako Hlen erabilerari
buruzko zenbait ikerketak (Gierlinger, 2015; Costa, 2011) agerian utzi dute kode-aldaketa
0so baliagarria izan daitekeela baliabide pedagogiko eta/edo ikaskuntzaren bultzagarri
gisa. Gierlingerrek (2015) iradoki duenez, ikerketa-eremu garrantzitsua izan liteke CLIL
eskoletako irakasleen kode-aldaketari buruzko usteak eta erabilerak aztertzea, eskola
horietako kode-aldaketaren ezaugarrietan aurkitu diren antzekotasunek aditzera ematen
baitute baliabide hori ez dela akaso halabeharrez erabiltzen. Lasagabasterrek (2013),
Kolonbian 35 CLIL irakaslegairekin egindako ikerketa batean, aurkitu zuen irakasleek
kode-aldaketa erabiltzen zutela, hain zuzen, ikasleek bereziki zailak ziren gramatikaren
zenbait alderdi eta ezagutzen ez zituzten hitzak ulertzen zituztela ziurtatzeko, eta orobat

diziplina ezartzeko.

Alabaina, CLIL ikasgeletan kode-aldaketa eta jardun eleaniztunak sarritan ez dira abegi
onez hartzen. Xede-hizkuntzarekiko hartu-eman handiagoa bermatzearen printzipioa
oinarri harturik, EMI metodologiaren defendatzaileak H1 eta/edo H2 erabiltzearen aurka
agertu ohi dira, ikasleek ez dutelako xede-hizkuntzaren inputa jasotzen eta maiz ez

daudelako xede-hizkuntzaren outputa aktiboki sortzera behartuta (Loewen, 2014).

Euskal Herrian, ikasgelan hizkuntzak nahastearen aurkako usteak sendoak dira oraindik
irakasleen eta eskola-arduradunen artean. Ingeleseko ikasgelan xede-hizkuntza soilik
erabiltzeko joeran eragin nabarmena dute irakasleek beren lanbide-ikastaroetan garatzen
dituzten usteek, zeinek sarri askotan elebakartasuna izaten baitute oinarri (Arocena, Cenoz
& Gorter, 2015). Areago, kontuan hartuz euskal ikasleek ikasgelatik kanpo ingelesarekiko
hartu-eman murritza eta hizkuntza hori erabiltzeko aukera gutxi dituztela, irakasleak
nahiko zorrotzak izan ohi dira atzerriko hizkuntzako ikasgelan xede-hizkuntza soilik

erabiltzearen inguruan (Arocena & Popma, 2014).

KODE-ALDAKETAREN FUNTZIOAK

Zenbait egilek kategoriatan eta funtzioen arabera aztertu eta sailkatu dute Hlen erabilera

atzerriko hizkuntzaren ikasgelan. Ikerketa honetan —zeina doktore-tesi argitaragabe baten

89



zatia baita—, alde batetik, Gierlingerrek (2015), Lok (2015) eta Littlewood eta Yuk
(2011) identifikatutako funtzioak ikertu eta aztertu ditugu, hain zuzen ere, edukiak
ingelesez irakasten ziren EMI eskoletan egin zituztelako beren ikerketak, eta, bestetik,
Linek (2006) eta Lewis, Jones eta Bakerrek (2013) identifikatutakoak, beren kode-
aldaketari buruzko ikerketak programa elebidunetan egin zituztelako.

Egile horiek identifikatutako kategorien eta funtzioen arteko antzekotasun eta
desberdintasunei buruzko gure ikerketan oinarrituta, 1. taulan jasotako sailkapen-eskema
sortu genuen (taularen lanketari eta iturriei buruzko zehaztasun gehiago nahi izanez gero,

ikus doktore-tesi argitaragabea).

1. taula

Kode-aldaketa arautzaile/hezitzailearen eskema

Kategoria Azpikategoria Funtzioa

Jokabideen/ikasgelaren | Diziplina mantentzea, jakinarazpenak
kudeaketa egitea eta jarraibideak ematea.
Arautzailea

Hizkuntza-antsietatea murriztea, giro
Soziala eta afektiboa goxo eta atseginagoa sortzea eta
ikasleekin harreman ona garatzea.

Hitzen itzulpen azkarra eta ikasgaiari
Lexikoaren transmisioa | buruzko terminologiaren itzulpen
paraleloak.

Hezitzailea

Kontzeptu zailen azalpenak eta
Edukiaren transmisioa | dagokion gaia kontzeptualki ulertzen
dela ziurtatzeko itzulpenak.

1 taulan ageri denez, bi kategoria nagusiak kode-aldaketa arautzailea eta hezitzailea dira.
Lehenengo kategorian, kode-aldaketa arautzailean, jokabideak eta ikasgela oro har
kudeatzeko erabiltzen da, alde batetik, kode-aldaketa; hau da, H1 erabiltzen da diziplina
ezartzeko, ikasgelari dagozkion jakinarazpenak egiteko eta jarraibideak emateko. Bestetik,
kode-aldaketa sozial eta afektiboa ere sartzen da kategoria honetan. Kasu horretan,
hizkuntza-antsietatea murrizteko, giro goxo eta atseginagoa sortzeko eta ikasleekin

harreman ona garatzeko erabiltzen da H1. Oro har, H1 ikasgelan ikasteko ingurune egokia

mantentzeko erabiltzean datza kode-aldaketa arautzailea. Bigarren kategoria nagusia,
kode-aldaketa hezitzailea, H1 helburu pedagogikoekin erabiltzean datza. Horrenbestez,
H1 erabiltzen da, besteak beste, lexikoa transmititzeko, normalean hitzen itzulpen
azkarrak edo ikasgaiari buruzko terminologiaren itzulpen paraleloak eginez. Kategoria
honetan sartzen da, halaber, H1 erabiltzea edukia transmititzeko, kontzeptu zailen
inguruko azalpenak emanez edo dagokion gaia kontzeptualki ulertzen dela ziurtatzeko
itzulpenak eginez.

Arocena, E. (2018). Euskararen eta gaztelaniaren erabilera ingeleseko irakaskuntza-
saioetan. Tantak, 30 (1), 37-55. DOI: http://dx.doi.org/10.1387/tantak.19825

Informazioa antolatzeko zein irizpide jarraitu da horietako bakoitzean? Erantzun iezaiezu

egiten zaizkizun galderei:

1. testua

Ideia nagusien eskema:

Informazioa antolatzeko erabilitako irizpidea(k):

Informazioa zer moduz dagoela antolatuta iruditu zaizu? Beste moduren batean antolatzea

egokiagoa zatekeela iruditzen al zaizu? Nola?

2. testua

Ideia nagusien eskema:

Informazioa zer moduz dagoela antolatuta iruditu zaizu? Beste moduren batean antolatzea

egokiagoa zatekeela iruditzen al zaizu? Nola?

)» Atal teorikoa edo state of art atala idatzi aurretik, ideiak aurkezteko
jarraituko duzuen ordena erabaki behar duzue. Kronologikoki? Ideiaka?
Metodologiaren arabera? Tokiaren arabera?

Irakurri dituzun testu guztien informazioa eskura azkarrago izateko, lagungarria

izaten da informazioa tauletan antolatzea. Hona hemen proposamen batzuk:

- lkerketa desberdinak irakurtzen ditugunean:

Erreferentzia Lanaren Ikerketa mota Emaitzak Ahulguneak
helburua

- Teoria desberdinak aurkitzen ditugunean:

Alde teorikoa
Egilea(k) Teoria 1 Teoria 2 Teoria 3
4.6.8. Informazio bera irizpide desberdinen arabera
antolatzen

Hona hemen gai berari buruz diharduten zenbait esaldi. Esaldiak ordenatu eta bi testu idatzi
behar dituzu. Emandako informazioa modu batean baino gehiagotan antola daiteke; antolatu
lehenengo irizpide baten arabera eta ondoren beste irizpide baten arabera. Hemen esaldiak:

(Ematen den informazioa ez da erreala, ariketa hau sortzeko asmatutakoa da).
a) Frantziako Okzitania eskualdeko ikastetxeen konfederazioa izan da nazioan aurrena

onartu duena neskak eta mutilak heziketa fisikoa elkarrekin egin dezaten, igeriketaren

kasuan izan ezik (Charpentier, 1969).

b) Alemaniako Schulbehérde eskola-kontseiluak honako lege hau onartu du:
neskentzako eskola erlijiosoetan ere nahitaezkoa izango da heziketa fisikoa
irakastea, gutxienez astean 2 orduz (Holmberg, 1955).

c) Lehenagoko pauso gehiago eman ondoren, Hanburgo izan da Alemaniako lehen hiria
ikastetxeetako heziketa fisikoaren baitako saioetan igeriketa ere sartu duena, eta
ikasle neska nahiz mutilak kirol hori elkarrekin egiteko aukera eman duena
(Wernicke, 1974).

d) Lehen aldiz, Frantziako Saint Emilion herrian hasi ziren ikastetxeko ikasle neskak

heziketa fisikoan galtzak janzteko aukera izaten (Girardon, 1958).

e) Frantziako Loubressac herriko guraso talde bat elkartu eta eskualdeko eskola-
kontseilu nagusian eskaera egin dute, beren alabek ere heziketa fisikoko eskola-

saioak jaso ditzaten (Fourneau, 1952).

f) Berlineko Hezkuntza Sailak erabaki du mutilen kiroltzat hartzen diren horietako

batzuetan neskek ere parte har dezaketela (Rohmer, 1965).

Informazioa antolatzeko 1. iNzpidea: .......ccoviiiiii i

BSaldien OrAeNa: ..o

1. testua:

Informazioa antolatzeko 2. iNzpidea: ........co.oiiiiiii i

[X=T= 1o 1= 0] (o 1] 0 = A

2. testua:

4.6.9. Informazioaren erabilera: plagioa identifikatzen

Gai bati buruz idatzizko lan bat egin behar dugunean eta horretarako jatorrizko testu batetik
ideiak hartu nahi ditugunean, jarraian aipatzen direnetatik, zein direla egokiak iruditzen

zaizu?

1. Testuko zenbait hitz eta esaldi aldatu, baina egitura orokorra eta hiztegia jatorrizko

testuan bezala mantendu.
2. Zenbait iturritatik esaldi motzak hartu, eta horiek guztiak elkartu zure hitz batzuekin.
3. Jatorrizko iturritik paragrafo bat zuzenean kopiatu, inolako aldaketarik egin gabe.

4. Paragrafo bat hartu eta kopiatu, aldaketa txiki batzuk eginez. Adibidez, hitz batzuk

antzerako esanahia daukaten beste hitz batzuekin aldatuz.

5. Testuliburu batetik edo aldizkari batetik artikulu bat kopiatu, eta zuk egindako lan bat

izan balitz bezala entregatu.

6. Paragrafo bat hartu eta erabili jatorrizko iturriko esaldi batzuk; beste esaldi batzuk

ordenaz aldatu, eta beste esaldiren bat kanpoan utzi.

7. Paragrafo bat parafraseatu: paragrafoa berridatzi aldaketa batzuk eginda hizkuntzan,
antolaketan eta xehetasunetan, eta zeure adibideak sartu.

8. Paragrafo bat komatxoen artean idatzi, eta iturria aipatu.

9. Beste idazle baten pasarte bat berridatzi, eta zeure lana izango balitz bezala

aurkeztu.

10. Testu batetik hitz edo esaldi bat hartu, modu horretara oso ondo adierazita

dagoelako.

11. Beste autore batek erabili duen antolaketa eta argudioak eraikitzeko modua erabili.

4.6.10. Zer eta zertarako dira aipuak?

Zer informazio ematen digute testuetan agertzen diren aipuek?

Irakurri honako paragrafo hauek eta hausnartu:

1) Kezka-ildo berean koka ditzakegu, halaber, hainbat egilek egin dituzten iradokizunak edo
proposamenak euskararen prosa garatzeko, nola-eta komunikazioaren ikuspuntutik efizientea
izanen den eredu baten arabera. Egile horietako batzuk aipatuak dira lehengo saio batean (Maia,
2014), eta, geroztik, gai horren inguruko lanen zerrenda handitzen ari da.
http://www.ehu.eus/ojs/index.php/Tantak/article/view/19159/17329

- Maia egilea ote da?

- Zer adierazi nahi du (Maia, 2014) horrek?

- Artikulua 2014an argitaratu zen?

2) Euskararen dialektoen historia hobeto ezagutzeak euskararen historia bera hobeto ezagutzea
dakar, eta Ogurak (1990) dynamic dialectology deitutako ikuspegi eta jardunbideak gero eta zale
gehiago ditu Euskal Herrian, Hualdek (2015) berriki aipatu duenez (...).

http://www.culturanavarra.es/uploads/files/separata%206.pdf

- Nork dio dynamic dialectology deitutako ikuspegiak gero eta zale gehiago dituela?

Noiz esan zuen?

3) Newtonen legeen ulertze-prozesuan, ikasleen kognizioan jartzen dute arreta askok (Pozo,

Sanz, Crespo, eta Limdn, 1991; Campanario, 2009).

- Noren ideia da aurrekoa?

- Nork esan zuen hori 1991n?

4) Modelatzearen teknikaren edo behaketaren bidezko ikaskuntzaren arabera, gizakien jokabide

gehienak behaketaren bitartez ikasten dira. «Zerbaitetan ona den pertsona bat eredutzat hartuz,

behaketa bidez trebetasun edo abilezia hori eskuratzeko asmoz, bere “modus operandi”a
imitatzea litzateke modelatzea» (Garcia, 1997, 14. or).
http://www.ehu.eus/ikastorratza/20_alea/4.pdf

- Zein urtetakoa da ideia hori?

- Zergatik agertzen da orrialdearen zenbakia urtearen segidan?

5) Azkenik, unibertsitateko ikasleriaren artean ematen diren ordezko ikusmoldeak aztertu
dituzten ikerketak ere badaude, irakasle-eskolako ikasleak ez ezik, zientzia-ikasleak ere ikertu
dituztenak, hala nola, Cumhur eta al.ek (2015) eta Trumperrek (2006) egindakoak.
http://www.ehu.eus/ikastorratza/19 alea/2.pdf

- Nork ikertu ditu zientzietako ikasleen ikusmoldeak?

- Nork egin zuen 2015. urteko ikerketa hori?

4.6.11. Fernando Savater, aipuei buruz

Fernando Savater idazle espainiarrak honako hau idatzi zuen (El Pais semanal: 1989-07-
30):

¢Por qué citar? Hay dos razones; la modestia y el orgullo. Se cita por modestia,
reconociendo que el acierto que se comparte tiene su origen y que uno llego después. Se
cita por orgullo, ya que es mas digno y mas cortés, segun dijo Borges (¢ me perdonaran
la cita?), enorgullecerse de las paginas que uno ha leido que de las que ha escrito (...)
Nada de esto tiene que ver con el afan de erudicidn, pues la erudicién no es mas que el
polvo que cae desde una biblioteca en un craneo vacio, segun el lapidario dictamen de
Ambrose Bierce en su Diccionario del diablo (jsanto cielo, otra cita mas!). En el trabajo
erudito, s'¢olo las citas son memorables; en cambio, quien sabe citar porque también
sabe escribir realza lo digno de ser recordado de su texto con las citas que lo subrayan y
acompafian. Por debajo del erudito, que después de todo pertenece al mas util y
respetable género de filisteismo, esta el bobo, que cita sélo porque no sabe qué decir y
asi llenar espacio. (...) Citar es respirar literatura para no ahogarse entre los tépicos

castizos y ocurrentes que se le vienen a uno a la pluma cuando nos empefiamos en esa

99


http://www.ehu.eus/ikastorratza/20_alea/4.pdf
http://www.ehu.eus/ikastorratza/19_alea/2.pdf

vulgaridad suprema, “no deberle nada a nadie”. Los que citamos asumimos en cambio
sin ambages nuestro destino de principes que todo lo hemos aprendido en los libros ( y

ahi va otra cita disimulada, ja, ja. larvatus prodeo...)

Zer iritzi daukazue irakurri duzuenari buruz?

Autore honek daukan aipuen kontzeptuak bat egiten al du testu akademikoetan egin
beharreko aipuekin?

4.6.12. Autorea lehenetsitako aipuak vs Informazioa
lehenetsitako aipuak

Gure testuan beste autore batek esandakoak txertatu nahi baditugu, autore horri
erreferentzia egin behar diogu. Baina hori egiteko bi modu daude: autorea lehenesten den

modura egindako aipuak eta informazioa lehenesten den modura egindakoak.
Hona hemen autorea lehenesten den modura egindako zenbait aipuren adibideak:

- Cutrone-k (2005) bere ikerketan ikusi zuen ingelesa ikasten ari ziren Japoniako ikasleen
motibazioa igo egiten zela sare sozialetan hizkuntza horretan hitz egiten duten lagunak eginez
gero.

- Read-en (2002) ikerketak 0-2 urteko haurren komunikazio-gaitasunei erreparatu zien.

- Miller (2014) izan zen Lehen Hezkuntzako haurrekin erabilitako metodologiak Haur

Hezkuntzako haurrekin erabiltzeak izan zitzakeen onurak aztertu zituen lehena.

Eta hona hemen informazioa lehenesten den modura egindako beste zenbait aipurenak:

- lkasleek irakurtzen duten horri buruz beren egunerokoan idazteko ohiturak irakurritakoa
berehala ez ahazten laguntzen duela erakutsi dute hizkuntzalaritza aplikatuko hainbat
ikerketak (Dunkel eta Davy, 1989; Chaudron, Loschky eta Cook, 2003).

- Gai bati buruz zerbait ekoitzi ahal izateko, aurretik gai horri buruzko kontzeptuak ulertu izana
ezinbestekoa denean, gora egiten du nazioartetik unibertsitatera etorritako ikasleen
frustrazioak (Leki, 2001; Liu, 2013; Morita, 2014).

Jarraian daukazun testuan, egin itzazu aldaketak informazioa lehenesten den aipuak egiteko

modutik autorea lehenesten den aipuak egiteko modura:

Jakina denez, euskal hizkerak erkatzen ditugunean, oso dibertsitate handia aurkitzen dugu
hitz mailako prosodiari dagokionez (Gaminde, 1998); azentu-sistema ugari ditugu —nahiz eta

posible den berreraiketaren bidez denak diakronikoki lotzea (Egurtzegi & Elordieta, 2013).

Elkarrengandik urrun dauden bi eskualde desberdinetan, hots, Bizkaiko kostaldean eta
nafarroako ipar-mendebaldean, doinu-azentu sistemak ditugu gaur egun. Bi doinu-azentu
sistema horiek desberdinak dira: Bizkaiko kostaldean, hitzak azentudunak edo azentugabeak
izan daitezke (Azkue, 1931; Elordieta, 1997). Goizuetan eta inguruko beste hizkera nafar
batzuetan, aldiz, hitz guztiak azentudunak dira, baina batzuek goranzko tonua daramate eta
beste batzuek, beheranzkoa (Hualde, Lujanbio & Torreira, 2008).

Hualde, J.I. eta Beristain, A. (2017). Azpeitiko azentuaren gauzatze fonetikoaz. Fontes
Linguae Vasconum. Studia et Documenta, 123, 65-85.

http://www.culturanavarra.es/uploads/files/separata%203.pdf

Testu berria:

4.6.13. Parafraseatutako paragrafoen egokitasuna ikusten

Jarraian, jatorrizko testu bat eta testu hori parafraseatzeko egin diren zenbait proposamen
ikusiko dituzu.
Parafraseatutako paragrafoak egokiak al dira? Egokiak ez diren kasuetan, zergatik?

Jatorrizko testua:

Hezkuntza amerikarraren egoera azaltzeko oinarrizko gakoa esparru horretan funtzionario
direnen kopuru handia izan liteke. Eskola publikoak fabrika masibo bihurtu eta, jende
gutxien bizi den estatuetan ere, lehen ere nahiko handi badiren unibertsitateen tamaina
handitu nahi dute. Funtzionariotzarekin dagoen arazoa da gogor borrokatu behar dutela
beren bizirauteko eta mailaz igotzeko senak irabaz ez diezaien jatorrian zeuzkaten
helburuei. Ez da erraza arrakasta izatea. Funtzionarioek ez daukate animarik, ez daukate
memoriarik eta ez daukate kontzientziarik. Etorkizunera bidean oztopo bat izendatu behar
bagenu, hori guk ezagutzen dugun gisako burokrazia litzateke (Hall, 1977, 219 or.).

Hall, E.T. (1977). Beyond Culture. New York: Anchor Publishing.

1. parafrasia:

Hezkuntza amerikarra erabat funtzionarioa da. Hori erakusten dute gero eta gehiago diren
hezkuntza-erakundeen kopuruan, baita jende gutxien bizi den estatuetan ere.
Funtzionariotza txarra da, langileek mailaz igotzeko helburuarekin eta beren biziraupena
bermatzeko helburuarekin bakarrik lan egiteko joera izan ohi baitute, lan egiten duten
erakundearen mesedetan lan egin beharrean. Gehienek porrot egiten dute, kontzientzia
eta arima dauzkatelako. Uste dut funtzionariotza dela hezkuntzaren etorkizunera bidean

dagoen oztopo nagusia.

Egokia al da? Zergatik?

2. parafrasia:

Ikusi da funtzionariotza dela gure hezkuntzaren etorkizunean aurrera egiteko bidean
dagoen oztoporik handiena. Ameriketako erakundeak fabrika bihurtu dira, prozedura
burokratikoen zaleagoak erakunde horietatik pasa behar duten ikasleenak baino.
Funtzionariotzak asko eta luze lan egin behar du berezkoak dituen biziraupen- eta
hazkunde-sena alde batera utzi eta jatorrizko helburu primarioa den horri heltzeko, alegia,

bere helburu nagusiak ziren horiei heltzeko.

Egokia al da? Zergatik?

3. parafrasia:

Ikusi da funtzionariotza dela gure hezkuntzaren etorkizunean aurrera egiteko bidean
dagoen oztoporik handiena. Ameriketako erakundeak fabrika bihurtu dira, prozedura
burokratikoen zaleagoak erakunde horietatik pasa behar duten ikasleenak baino. Hall-ek
(1977) dioen moduan, hezkuntza-erakundeek «ez daukate arimarik, ez daukate

memoriarik, eta ez daukate kontzientziarik».

Egokia al da? Zergatik?

4. parafrasia:

Hall-ek (1977) funtzionariotzaren hazkundeak ameriketako hezkuntza-erakundeetan sortu
dituen arazoez dihardu. Hallek dio funtzionarioen kopuru handia hezkuntza-sistema
amerikarra gobernatzen duten aldagai gakoetako bat dela gaur egun. Funtzionarioek,
beste ezer baino gehiago, daukaten mailaz igo eta bizirauteko joera azpimarratzen du,
eta esaten du gutxi direla joera hori gainditzen dutenak. Berak uste du sektore hau dela

eskola publiko gehienek fabrika itxura izatearen erantzule. Hallen (1977) hitzetan,

«Funtzionarioek ez daukate arimarik, ez daukate memoriarik eta ez daukate
kontzientziarik» (219. or.).
Hall, E.T. (1977). Beyond Culture. New York: Anchor Publishing.

Egokia al da? Zergatik?

4.6.14. Ideiak txertatu eta iturriak aipatzen

Jarraian dagoen testu akademikoan azaltzen den ideia irakurri duzu, eta zure lanean

txertatzeko 0so egokia iruditu zaizu. Zer egin dezakezu ez plagiatzeko?

Saia zaitez hori egiten.

1. aukera

Hau da irakurri duzun ideia:

Halako testuak prozesatzeko interesa, ordea, asko zabaldu da azken urteetan. Adibide bat
liburu digitalen eskutik dator. Gaur egun liburutegi digital ugari daude Internet bitartez
atzigarri, publiko zabalari aukera berriak eskaintzen dizkiotenak: orain arte adituek soilik
kontsulta zitzaketen zenbait dokumentu preziatu eta urri guztion eskura daude liburutegi
horien bitartez. Dokumentu horietako asko aspaldikoak direnez, ez daude idatzita
hizkuntza estandarraren arabera, eta bertan kontsultak egitea ez da egungo dokumentuetan

bezain erraza.

Etxeberria, 1. (2017). Aldaera linguistikoen normalizazioa inferentzia fonologikoa eta
morfologikoa erabiliz. Uztaro, 102, 105-106.

http://www.uztaro.eus/artikulua/136/izaskun-etxeberria-uztarrozen-tesiaren-

laburpena/1727

Hau da zure testua, eta hor txertatu behar duzu irakurri duzun ideia:

Aspaldi idatzitako dokumentuetan gai honi buruzko informazio asko

dago, eta hori eskuratzea posible bihurtu da e

Bibliografia

*  x K

Zure artikuluaren erreferentzia bibliografikoa:

2. aukera

Hau da irakurri duzun ideia:

Gazteek ikus-entzunezkoekin daukaten harremanari begiratuta, denbora-kontsumoari
erreparatuz, ohiko telebista Internet bidezko ikus-entzunezko kontsumoari gailentzen zaio,
gazteek denbora gehiago eskaintze baitiote telebista ikusteari. Hala ere, esanguratsua da
telebistako edukienganako interes faltagatik telebista ikusten ez duten gazteen kopurua.
Telebistari bizkar emanda bizi diren gazte horien kasuan, Internetek hartu du, oro har,

lehen telebistak haien egunerokotasunean zeukan lekua.

Astigarraga, 1. (2018). Gazteen interakzioa ikus-entzunezko edukiekin: Mondragon
Unibertsitateko ikasleen kasua. Uztaro, 105, 97-98.

http://www.uztaro.eus/artikulua/142/idoia-astigarraga-agirreren-tesiaren-laburpena/1795

Hau da zure testua, eta hor txertatu behar duzu irakurri duzun ideia:

Azken urteetan aldaketa handiak ekarri ditu komunikazioaren eta

teknologiaren garapenak. Horrek guztiak eragina izan du ikus-

entzunezkoen esparruan.

Bibliografia

*  x K

Zure artikuluaren erreferentzia bibliografikoa:

4.6.15. Zeharkako aipuak egiteko formulak

Dagoenekoz ezagutzen dituzue hainbat aldizkari zientifikoren helbide elektronikoak.
Aukeratu artikulu bana, eta identifikatu artikulu horretako marko teorikoan beste iturri

batzuetako aipuak egiteko erabiltzen diren formulak.

Osatu aurkitutako formulen zerrenda, eta sortu horiek guztiak biltzen dituen dokumentu

bateratu bat.

4.6.16. Zeharkako aipuak egiteko formulen datu-basea
osatzen

Aurreko jardueran identifikatu dituzue artikulu zientifikoetan beste iturri batzuetako aipuak
egiteko erabili ohi diren hainbat formula, eta formula horiek dokumentu bateratu batean bildu
dituzue.

Osatu dokumentu hori zuei bururatzen zaizkizuen formula gehiagorekin.

4.6.17. Zeharkako aipuak egiteko aditzak

Zeharkako aipuak egiteko hainbat aditz erabil daitezkeela ikusi dugu. Ikusi ingelesez eta

gaztelaniaz zein aditz erabil daitezkeen:

Ingelesez (reporting verbs): suggest, contend, argue, insist, stres, warn, dispute,
find, demonstrate, propose, show, explain, point out, report, focus on, describe,
note, analyse, discuss, provide, say, claim, think, suppose, speculate, admit,

examine, investigate, outline, note...

Gaztelaniaz (verbos dicendi, declarativos o del habla): aclarar, aconsejar,
admitir, afirmar, afadir, apuntar, asegurar, aseverar, avisar, clamar, comentar,
comunicar, concretar, confesar, confirmar, considerar, contar, contestar, decir,
declarar, demandar, describir, destacar, enfatizar, escribir, especificar, exclamar,
explicar, exponer, expresar, increpar, indicar, informar, insinuar, insistir,
manifestar, , matizar, mencionar, negar, notificar, opinar, pedir, precisar,
pregonar, preguntar, proclamar, proponer, protestar, puntualizar, quejarse, querer
decir, ratificar, recalcar, reconocer, recomendar, reiterar, replicar, responder,

revelar, transmitir, sefialar, sostener, subrayar, sugerir, suplicar, suponer.

Osatuko al dugu euskaraz erabil daitezkeen aditzen zerrenda, txapelketa bat eginez?

Jarri taldeka; talde bakoitzak 10 minutu izango ditu ahalik eta aditz-zerrenda luzeena
osatzeko. Gutxienez beste talde batean esan den aditz bakoitzarengatik puntu bat jasoko du
taldeak; beste taldeetan esan gabeko aditz bakoitzarengatik 5 puntu. Puntu gehien lortzen

duen taldeak irabaziko du.

Txertatu ateratako erantzunak aurrez sortutako formulen dokumentu bateratuan.

4.6.18. Zeharkako aipuetan erabilitako aditzen nabardurak

Zeharkako aipuak egiterakoan erabilitako aditzak testu berria idazten ari den autorearen
jarrera islatzen du (distantzia kritikoa, zalantza, ziurtasuna...). Honako adibide hauetatik zein

esango zenuke direla indartsuak, zein malguagoak eta zein neutralak?

Indartsua | Suabea Neutrala

1. Muguruzak (2017) ziurtatu egiten du bizikletan
ibiltzea osasuntsuagoa dela lasterka egitea baino.

2. Muguruzak (2017) dio bizikletan ibiltzea
osasuntsuagoa dela lasterka egitea baino.

3. Muguruzak (2017) iradokitzen du bizikletan
ibiltzea osasuntsuagoa dela lasterka egitea baino.

4. Muguruzak (2017) adierazten du bizikletan
ibiltzea osasuntsuagoa dela lasterka egitea baino.

5. Muguruzak (2017) baieztatzen du bizikletan
ibiltzea osasuntsuagoa dela lasterka egitea baino.

6. Muguruzak (2017) aipatzen du bizikletan ibiltzea
osasuntsuagoa dela lasterka egitea baino.

7. Muguruzak (2017) azpimarratzen du bizikletan
ibiltzea osasuntsuagoa dela lasterka egitea baino.

8. Muguruzak (2017) suposatzen du bizikletan

ibiltzea osasuntsuagoa dela lasterka egitea baino.

Orain, hartu aurreko jardueran osatutako zerrendako aditzak, eta sailka itzazue hiru

multzotan: multzo batean aditz indartsuak, bestean suabeagoak, eta bestean neutralak.

ADITZ INDARTSUAK

ADITZ SUABEAK

ADITZ NEUTRALAK

4.6.19. Ideia bat baino gehiago uztartzen eta txertatzen

Hona hemen gai beraren inguruan diharduten bi adituren testu zatiak:

- 1. testua:

Pérez, A. (2014).: (...) Eskola-irteerak hiru fasetan antolatzen dira: irteeraren aurreko

fasea, irteerako fasea eta irteeraren ondorengo fasea. Fase horietan guztietan irakaslearen

funtzioa atazak bideratu eta koordinatzea da.

- 2. testua:

Gutiérrez, L. (2007).: (...) Eskola-irteera bat egiten denean irakasleek bideratu eta

koordinatu behar dituzte jarduera guztiak. Jarduera horiek bi estadiotan antolatuta egongo

dira: irteera egin aurrekoa eta irteera egin ondorenekoa.

Nola uztartuko zenituzkete ideia horiek paragrafo bakar batean?

4.6.20. Polifonia: adituen ahotsak uztartzen

Jarraian, hainbat adituk gai baten inguruan esandakoak irakurri ahal izango dituzue.

Sor ezazue ideia horiek uztartzen dituen testu bat.

1. ideia:
H2 ikasteko saioetako motibazioa ez da modu kuantitatiboan neur daitekeen eraikuntza
estatiko bat, baizik eta hainbat baliabide eta tresna erabiltzen diren ikasgelaren
testuinguruan kokatzen den prozesu dinamiko bat.
Kimura, Y. (2003). English language learning motivation: Interpreting qualitative data
situated in a classroom task. Annual Review of English Language Education in Japan, 14,
71-80.

2. ideia:
Ezinbestekoa da motibazioaren gaiari ikuspuntu garaikideagotik begiratzea. Pedagogia
linguistikoan oinarritu eta hizkuntzak ikasteko prozesuetan ikasgelan eragiten duten
elementuak ikertzea nahitaezkoa da.
Crooks, G. eta Schmidt, R.W. (1991). Morivation: Reopening the research agenda.
Language Learning, 41, 469-512.

3. ideia:
Arabiera ikasten ari ziren Israelgo ikasleen kasuan, arabiera ikasten jarraitzeko intentzioa
bultzatzen zuen elementu nagusia irakaskuntza-programaren kalitatea zen.
Donitsa-Schmidt, S., Invar, O. eta Shohamy, E. (2004). The effect of teaching spoken
Arabic on students’ attitudes and motivation in Israel. Modern Language Journal, 88(2),
217-228.

4. ideia:
Motibazioa hizkuntzen irakaskuntza-ikaskuntzan

80ko hamarkadan psikologia kognitiboan oinarritutako ideiak indarra hartzen joan ziren.
Eta ordura arte motibazioa neurtzeko aldagai intrinseko eta extrinsekoak erabiltzen
baziren ere, garai horretatik aurrera egindako ikerketak ikasgeletan gertatzen diren
prozesuei begira jarri ziren.

Dorney, Z. (2005). The Psychology of the Language Learner. Individual Differences in

Second Language Acquisiton. Mahwah, NJ: Lawrence Erlbaum.

5. ideia:
Hungarian hizkuntza eskoletan arrakastarik izan ez duten ikasleekin egindako azterketan
ikusi dugu parte-hartzaileek jarrera positiboak zeuzkatela atzerriko hizkuntzak ikastearen
gainean eta hizkuntzak ikastean arrakastarik ez izatearen arrazoi nagusia eskola-saioetan
egindako praktiken erabilgarritasun maila baxuan zegoela.
Nikolov, M. (2001). A study of unsuccessful language learners. In Z. Doérnyei eta R.
Schmidt (arg.), Motivation and second language acquisition (147-172). Honolulu:

University of Hawaii Press.

6. ideia:
Hizkuntzak ikasteko prozesuan eragiten duten elementuak asko dira. Gure ikerketan ikusi
dugunaren arabera, elementu horien artean aipa daitezke, besteak beste, honakoak:
estimulazioa intelektuala, erronka pertsonalak, ikaskideen aurrean harropuzkerian
ibiltzeko desioa edota hizkuntzaren alderdi zehatz batzuekiko lilura.
Oxford, R. eta Shearin, J. (1994). Language learning motivation: Expanding the

theoretical framework. Modern Language Journal, 78, 12-28.
7. ideia:

Hizkuntzen irakaskuntza-ikaskuntza egoeretako motibazioan eragiten duten elementuak

hiru multzotan sailka daitezke:

1. Eskola-saioetako elementu espezifikoak (curriculuma, irakasteko erabilitako materialak,
irakasteko metodoa eta ikasleek egin beharreko atazak).

2. Irakaslearen ezaugarri espezifikoak (bere izaera, irakasteko bere estiloa, ematen duen
atzeraelikadura, ikasleekin daukan harremana).

3. Taldearen ezaugarri espezifikoak (ikasleen arteko talde-dinamikak).

Dornyei, Z. (1994). Motivation and motivating in the foreign language classrooom.

Modern Language Journal, 78, 273-384.

8. ideia:
Birmingham-eko bigarren hezkuntzako ikastetxe bateko ikasleekin egin dugun ikerketak
erakutsi du hizkuntza ikasteko eskola-saioetan ikasleek daukaten jarrerak asko eragiten
diola ikasle horiek hizkuntzak ikasteko daukaten motibazioari. Horrekin batera, ikusi da
garrantzitsuak direla baita ere irakaslearen egiteko moduak edota ikasleek egin beharreko
atazen ezaugarriak.
Williams, M. eta Burden, R. (1997). Psychology for language teachers. Cambridge:

Cambridge University Press.

Zuen testua:

4.6.21. Eskematik atal teorikoa osatzen

Jarri taldeka eta aukeratu interesatzen zaizuen gai bat.

Gai horri buruzko atal teorikoa idatzi behar duzue, honako egitura hau jarraituta:

- lkertu nahi den gaiari buruzko erreferentzia orokorrak.
- Gai horretan aditu direnen ekarpenak.
- Aldeko eta kontrako jarrerak.

- Azken urteetan egin diren ikerketen emaitzak.

Puntu bakoitzerako, asmatu edukia eta adituen erreferentziak, eta osatu atal teorikoaren zati

bat.

4.6.22. Plagioa detektatzeko tresnak ezagutzen

Webgune honetan, plagioa detektatzeko hainbat tresna aurkituko dituzu:
https://www.educaciontrespuntocero.com/recursos/herramientas-identificar-plagio-trabajos-
aula/34479.html

Jarri binaka, eta bikote bakoitzari tresna bat esleituko zaio zozketa bidez.
Bikote bakoitzak 20 minutu izango ditu tresna probatzeko eta honako taula hau betetzeko:

Tresna

Zertarako balio du?

Nola erabiltzen da?

Zein egoeratarako izan

daiteke erabilgarria?

Komentatu ateratako ondorioak talde handian.

4.6.23. Plagioa detektatzeko tresnak probatzen

Plagioa detektatzeko hainbat tresna daudela ikusi dugu, eta horien ezaugarriak zein diren
ere bai. Aukeratu tresna horietako bat, hartu zuk aurrez egindako lan bat, eta aplikatu tresna

hori. Plagiorik egin al duzu? Zergatik?

4.7. ONDORIOAK

Heldu da lan akademikoa bukatzeko momentua. Aldizkariaren arabera, bukaeraren
antolaketa modu batekoa edo bestekoa izango da. Kasu batzuetan, batera doaz «Emaitzen
eztabaida» eta «Ondorioak». Beste batzuetan, ordea, bi ataletan bananduak agertuko dira.
Eskuliburu honetan, bigarren kasua hartuko dugu kontuan. Hortaz, «Ondorioak» atalaren
berezitasunak landuko ditugu, eta gogoan izango dugu aldez aurretik emaitzen eztabaida
egin dela, alegia, emaitzak marko teorikoarekin alderatu direla.

@m Gure testu akademikoa idazten hasi baino lehen, aldizkariaren
baldintzak irakurri beharko ditugu beti. Hemen adibide batzuk:
-  Tantak:

http://www.ehu.eus/ojs/index.php/Tantak/about/submissions#authorG

uidelines

- Fontes Linguae Vasconum:
http://www.navarra.es/NR/rdonlyres/BECDOA1C-049D-4DAE-A5AD-
CCA35423BB07/379668/FLV_normas_arauak rules.pdf

4.7.1. Modu zientifikoa vs Modu ez-zientifikoa

Irakur ezazu idatzizko lan batena den ondorio hau:

«Lan hau egitea 0so esperientzia aberasgarria izan da. Gure etorkizun profesionala
gertuagotik ezagutzeko balio izan digu, eta gure esparruko terminologia barneratzen lagundu
digu. Gainera, taldean lan egin dugunez, ideiak konpartitu eta besteen ideiekin aberasteko
aukera izan dugu».

Horrelakorik idatzi al duzu inoiz?

Orain, irakur ezazu lan zientifiko batena den ondorioa:

Irakurtzeko gaitasuna da testu idatziak ulertzeko, erabiltzeko, berari buruzko gogoeta
egiteko eta haiekin konprometitzeko duen gaitasuna (OECD, 2009b). Horrek haurrekin
ezagutzak, jarrerak eta estrategiak garatzea dakar. Egun dugun hezkuntza markoak, irakurtzeko
gaitasunaren garapena Haur Hezkuntzan, irakurketaren aldeko jarrera jorratzean eta
irakurketaren dekodetzearen lehen hurbilketa burutzean oinarritzen du modu orokorrean. Bide
horretan ez dira kontuan hartzen ikuspegi psikolinguistikotik eta soziokulturaletik egin diren
ekarpen ugariak. Hori dela eta, kontuan hartu behar da irakurketa prozesuaren garapena, haur
bati ipuin edo narrazio bat afektuzko testuinguru batean kontatzen diogunean hasten dela (Wolf,
2008). Hori dela eta, Haur Hezkuntzako geletan irakurketan parte hartzeko aukerak zabaldu eta
testuingurua  prestatu  behar dugu irakurketa egintza  sozialetik  eraikitzeko.

Horretaz gain, literatura zientifiko zabala dago, haurraren aldez aurreko trebetasun eta
ezagutza kognitibo zein psikolinguistiko konkretuak hizkuntza idatziaren garapenarekin
erlazionatzen dituztenak (Defior, 2014; Ziegler et al., 2010). Horrela, prozesatze fonologikoa,
izendatze abiadura arina, kontzientzia alfabetikoa, ahozko hizkuntza eta prosodia abileziek
haurra prestatzen dute irakurketaren kode idatzia garatzeko. Horietatik, prozesatze fonologikoa
eta izendatze abiadura arina azaltzen dira irakurketa-arrakastaren aurresale indartsuenak bezala
(Suarez-Coalla et al., 2013). Beraz, Haur Hezkuntzako geletan trebetasun horiek lantzeak,
haurra prestatzen du irakurketaren ikaskuntzari aurre egiteko. Bestalde, zailtasunak dituzten
haurrak detektatzeko aukera ematen du,_ prebentziozko esku-hartzea abian jartzea posible
eginez.

Horretarako guztirako, lan honetan proposamen integratzaile bat bideratzeko
irizpideak deskribatu dira. Proposatzen diren jarduerak Haur Hezkuntzako ikasgeletara
bideratzen dira eta helburu bikoitza dute: (1) eskolaren eta haurraren arteko interakzioan
oinarrituta, esperientzia baikorrak sustatu eta irakurketaren gaineko interesa piztu, (2)
irakurketaren arrakastarekin erlazionatzen diren abilezia eragileak garatu.

Azkenik, artikulu honetan jarduera espezifikoak zehazten diren arren, gure tradizioak
eskura jartzen gaituen eta ahaztuta ditugun hainbat baliabide azpimarratu nahi dira, hala nola,
herri-ipuinak eta kondairak, bertsoak, kopla-zaharrak, esaerak, aho-korapiloak, asmakizunak,
kantak eta ohiko jolasak (ikusi-makusi, sokasaltoa, txalo-jokoak). Horien bitartez, ikuspegi
psikolinguistikotik eta soziokulturaletik eginiko ekarpenak aintzat hartzen ditugu, euskal
kultura sustatuz. Ondorioz, lehen etxean eta kalean egiten ziren ume-jolasak eta tradizioak
berreskuratu behar dira eta familia girora ez ezik, eskolara eramatea ere bide interesgarria da,

testuinguru honek eskaintzen dituen aukera ugariez baliatzeko.

Romero, A., Tejada, E. eta Garay, U. (2017) Irakurtzeko gaitasuna Haur Hezkuntzan.
Teoriatik praktikara. Tantak, 29 (2), 99-118.
http://www.ehu.eus/ojs/index.php/Tantak/article/view/17708/17330

Antzik ba al daukate? Zein desberdintasun daude bataren eta bestearen artean? Irakurri duzun

lehenengo testua lan akademiko baterako egokia dela iruditzen al zaizu? Zergatik?

4.7.2. Ondorioak eta atalak

Irakurri jarraian dagoen testua, eta erantzun galdera hauei:
- Nolako informazioa agertzen da ondorioen atalean?
- Zein da ondorioen atalaren helburua?

- Nola antolatzen da informazio hori?

1. testua:

Ikerketa honen emaitzek erakusten dutenez, Euskal Herriko ikastetxeetan hizkuntzen
bereizketa indar betean dagoen arren (Arocena, Cenoz & Gorter, 2015), irakasle eta ikasleek
kode-aldaketa erabiltzen dute egoera jakin batzuetan. Kode-aldaketa «arautzaile» edo
«hezitzaile» kategorietan sailka daiteke. Gure behaketen arabera, kasu gehienetan asmo
hezitzailez egiten da, hitz eta kontzeptu zail eta berrien ulermena errazteko. Gure behaketek
berretsi egin zuten irakasleek elkarrizketetan emandako informazioa. Irakasleek beste hizkuntza
batzuk nahita erabiltzen dituzte ikasleek ulertzen dutela egiaztatzeko. Sarritan, ikasle batek

hizkuntzaz aldatzeko eskatzen duenean, hitz edo kontzeptu bat ezagutzen ez duelako izaten da.

Emaitza hauek erakusten dute, Gierlingerrek (2015) adierazitakoaren ildotik, kode-
aldaketa pedagogikoa dela eta ez larrialdiko baliabide bat, eta, Lok (2015) ondorioztatu
moduan, irakasleek edukiaren eta hizkuntzaren ikaskuntza bultzatzeko erabiltzen dutela ikasleen
H1. Alde horretatik, gure emaitzek egiaztatzen dute irakasle eta ikasleek ez dutela beren H1 era
zentzugabean erabiltzen, ez bada ikasteko eta helburu kognitiboengatik nahiz ikasleen
beharrizanei erantzuteko. Batzuetan, beharrizan horiek afektiboak izaten dira, eta irakasleek
haien H1 erabiliz erantzuten dute, normalean ikasleek erabilitako hizkuntzaren jarraipen gisa.

Littlewood eta Yuren (2011) arabera, kode-aldaketa ikaskuntzarako kaltegarria izan
daiteke ikasleek beste hizkuntza batzuk ahal bezain laster erabiltzeko joera dutelako. Ikerketa
honetan ez genuen joera hori antzeman 2., 3. eta 4. mailako ikasleengan. Horrenbestez, Lok
(2014) ondorioztatutakoaren ildotik, Hlen erabilerak behera egiten du ikasleek atzerriko
hizkuntzan duten gaitasuna areagotu ahala.

Ikerketa honek erakusten du Euskal Herriko testuinguru eleaniztunean beste hizkuntza
batzuk erabiltzen direla ingelesa atzerriko hizkuntza gisa irakasten den klaseetan, araua xede-
hizkuntza soilik erabiltzea den arren. lkerketa honetan parte hartu duten irakasleak ados
badaude ere Cumminsek (2014) «monolingual instructional assumptions» deitutakoekin,
arauarekiko deshideratzeak badaude: asmoa xede-hizkuntza soilik erabiltzea da, baina,
praktikan, H1 eta H2 erabiltzen dituzte helburu jakin batekin; sarritan kontzeptu zailak ulertzen
eta argitzen laguntzeko izaten da. Lasagabasterrek (2013) ondorio bera atera zuen Kolonbian
CLIL irakasleekin egin zuen ikerketan. Beraz, kontraesana dago arauaren eta ikasgelan benetan
gertatzen denaren artean. Irakasleak konturatzen dira kode-aldaketa erabiltzen dutela, baina
zuhurtziaz hitz egiten dute jokabide horren norainokoaz. Linek (2006) azaldu moduan, uzkur
ageri dira hizkuntzaz aldatzen direla onartzeko orduan. Izan ere, arauari eusten saiatzen dira
jakitun direlako ikasgela dela ikasleek atzerriko hizkuntzarekiko hartu-emana duten leku
bakarra, beste leku askotan gertatzen den moduan, hala nola Hong Kongen (Littlewood & Yu,
2011). Bestalde, ondoriozta genezake irakasleak, esperientzia lagun, elebakartasunaren hesiak
apurtzearen abantailez ohartzen hasiak direla, eta beraz atzerriko hizkuntzako saioetan H1
erabiltzea ez dela halabeharrezkoa, baizik eta aurrez pentsatutakoa (cf. Gierlinger, 2015), H1
edo H2ren hizkuntza-maila hobetzeko.

Azterlan honen emaitzek agerian uzten dute ikerketa gehiago behar dela atzerriko
hizkuntzaren irakaskuntzan planteamendu eleaniztunak baliatzearen inguruan. Horrez gain,
beharrezkotzat jotzen dugu irakasleen prestakuntza-ikastaroetan aldaketak egitea
elebakartasunean oinarritutako usteak eleaniztasunaren alde lerratzeko, ikaskuntza-baliabide

guztiak erabili ahal izan ditzagun irakasleak kode-aldaketarekin deseroso sentitu beharrik gabe.

Arocena, E. (2018). Euskararen eta gaztelaniaren erabilera ingeleseko irakaskuntza-saioetan.
Tantak, 30 (1), 37-55.

Orain, irakurri beste lan honen ondorioen atala, eta erantzun:

- Lehen irakurri duzun ondorioen eta honen artean zein antzekotasun eta

desberdintasun ikusten dituzu?
- Zein atal identifikatzen dituzu?
- Zer-nolako informazioa azaltzen da atal bakoitzean?

2. testua:

Sarreran adierazi bezala, ikasle etorkinen etorrerak erronka berri ugari ekarri dio
eskolari. lkerketaren beharra nabarmena da. Artikulu honetan, ikasleak euskaraz nola
moldatzen diren aztertzeko lehen saiotxo bat egin da. Ikasleen artean dauden diferentzietan ere
ez gara apenas sartu. lpuinak sakonago aztertu beharko dira, ikusteko, adibidez, ea adinaren
arabera aldeak dauden, edo ea euskara adin ezberdinetan ikasten hasi izanak eraginik baduen.
Halaber, ikasle bakoitzak euskararekiko lehen kontaktutik ipuinaren grabaketa egin arteraino
egindako euskararekiko ibilbidea sakonago aztertu behar litzateke. Nola ez, ikasle hauek
ikasgelan egiten dutena aztertzeak ere pista ugari emango liguke euskaraz lortutako maila
azaltzeko orduan.

Inondik ere bazterrean utzi behar ez litzatekeen beste ikergai bat ikasle hauen etxeko
hizkuntzen garapena da. Harrera-hizkuntzak ikastearekin batera jatorrizko hizkuntzak galtzea
munduan hedatuegi dagoen fenomenoa da, zoritxarrez. Dudarik gabe, hemen ere erronka
handia dauka eskolak. Zenbat eta ikerketa gehiago egin esparru hauetan guztietan, orduan eta

tresna zehatzagoak garatu ahal izango dira erronka berriei behar bezala erantzuteko.

Manterola, |. eta Lardizabal, E. (2009). Haur etorkinen euskara: eskolen eta inguru

euskaldunaren eragina. Euskara: Euskaltzaindiaren lan eta agiriak, 54 (3), 1511-1535.

4.7.3. Ondorioen atalaren azpiatalak

Artikulu zientifikoen ondorioak lau zatitan banatuta egon ohi dira: ideia nagusien laburpena,
helburuen lorpenaren aurkezpena, egon diren mugak eta etorkizunean garatu daitezkeen
proiektuak. Gehienetan, zati horietako bakoitzarentzat paragrafo bat erabili ohi da, baina,
luzeraren arabera, aldaketak egon daitezke.

Honako hasiera hauek zein azpiatalei dagozkiela esango zenukete?

(1: ideia nagusiak; 2: helburuak lortzea; 3: mugak; 4: etorkizunerako ildoak)
a) «Beraz, azterketa honetan jasotako emaitzek erakusten dutena hau da: ...»
b) «Aurrera begira, ikerketetarako interesgarria izango litzateke...»

c) «Gauzak horrela, irekita gelditzen da etorkizunerako ikerketa-lerro bat, hor iker

daitezen...»
d) «lkerketa honen mugen artean aipa genezake...»
e) «lkerketa honetan ateratako emaitzen artean, nabarmentzekoa da...»

f) «Azterketa honen emaitzak beste errealitate batzuetara estrapolatu ezin diren

arren...»

4.7.4. Formulak identifikatzen

Irakurri honako testu akademiko hauen ondorioak, identifikatu azpiatal bakoitzeko esaldi-

formulak, koloreztatu, eta idatzi taula honetan:

Ideia nagusiak

Ekarpenak, inplikazioak

Lanaren mugak

Etorkizunean, zer

egin/landul/iker daiteke?

1. testua:

Gorputza eta identitatearen eraikuntza Haur Hezkuntzako hezitzaileen ikuspeqgitik

Lan honen helburu nagusia Haur Hezkuntzan generoari lotuta gorputzak duen presentzia eta
hezitzaileek nola lantzen duten aztertzea izan da. Horretarako, hainbat elkarrizketa eta
eztabaida-taldeak egin dira hezitzaileen ikuspegia ezagutzeko asmoz. Haur Hezkuntzako
irakasleek genero identitatearen inguruko kezka adierazten dute, prestakuntza falta salatzen
dute eta hausnarketarako espazioa eta denbora faltan botatzen dituzte. Baliabide eta
prestakuntza falta nagusi dira maiz; izan ere horren beharra sentitzen eta adierazten da, zenbait
ikerketatan ikus daitekeen bezala (Gorrotxategi eta Alvarez, 2017; Romero eta Abril, 2012).

Gorputza ez da guztiz lotzen identitatearekin, nahiz eta gure identitatea hertsiki lotuta dagoen
gorputz batean bizitzeko esperientziari (Bloom, 2006). Batzuetan zer den esateko ere
zailtasunak dituzte, gizartean tabu bat den seinale. Baina lan honen mugetako bat hau izan
daiteke: zuzenean galdera egin ez denez (Zer da gorputza?), hezitzaileek ez diote kontu horri
erreparatu. Hortaz, benetan ez dakigu gaiari buruzko hausnarketa egiten den edo irakasle

bakoitzak barneratutakoarekin lan egiten duen.

Gorputzari eta sexu-identitateari lotutako irudikapenen garrantziaz ohartzen dira, izan ere
helduok estereotipoak eta rol tradizionalak barneratuta ditugula diote eta, hausnarketa eta
kritika ariketa egin ezean, horiek erreproduzitzeko arriskua argia dela onartzen dute.
Heteronormatibitatearekin apurtzeko beharra ez da berria eta horretarako prestakuntza eta
hausnarketa lehendabiziko pausoak dira; hala ere, maiz ez dira baldintza horiek betetzen,
estereotipoen erreprodukzioari eusten baitzaio (Quaresma da Silva eta Ulloa, 2011; Silva eta
Megid, 2006). Begirada desberdin batek hezitzaileak bere buruari so egiteko proposatuko du
barneratutako diskriminazio, aurreiritzi eta biolentziak aurkitu eta aztertzeko. Horrekin batera,
genero identitateak harremanei eta sozializazioari begiratuko die eta heteronormatibitatearen
markoa agerian utziko du: pertsona guztiak heterosexualak ez garenez ezin dela umerik
orientazio sexual zehatzera bultzatu, eta generoa egin, desegin eta berregin daitekeela
erakutsiz (Blaise, 2012).

Zalantza da beharrezko baliabide nahikorik gabe ea begirada berria gara daitekeen: nola
gainditu estereotipoak eta binarismoa, eta ondorioz, gorputz-eredu anitzak nola eskaini?
Hezitzaileek mahai gainean jartzen zuten beste arazoetako bat plangintza faltarena da; nahiz
eta jakin gaiak berebiziko garrantzia duela, nahiz eta araudiak (curriculumak) langai eta
helburu konkretuak zehazten dituen, euren lanaren plangintzan ez da ezartzen helburu

espezifikorik. Zailtasun hori areagotzen da, gainera, berriak diren ikastetxeetan: ikastetxearen

proiektua itxi gabe dute eta irakasle talde egonkorrik apenas dagoen, ikasturtekako plangintza
egiten duten arren. Hau da, haurren adina eta garapen ezaugarriak kontuan hartzen dituzte eta
ikasmailaka antolatzen dute lana, baina ez dute adierazten zein edo zeintzuk diren helburuak
jarduerak egiteko orduan. Sentsazioa da badakitela eduki hori landu behar dutela, baina ez
dagoela sakoneko hausnarketarik.

Tradizioak dio gai hau planifikatu egin behar dela, jarduerak diseinatzen direla gaia modu
esplizituan lantzeko, alegia. Jarduera arruntenen aurrean (Siluetak, hiztegia lantzea,
proiektuak) esperimentatzeari beldurra diotela onartzen dute, prestakuntza falta sentitzen
dutelako. Hori arazo bat da sexu eta generoaren irakaspena aldatu nahi bada gure gizartean;

gogoa badago baina gaitasun eta segurtasun falta ere bai (Mayor, 2015).

Bestalde, ez dituzte material gehiegi aipatzen; lan honen helburuetako bat izan da gaia lantzen
duten baliabideen analisia egitea eta horren analisi deskriptiboa eranskinetan eskaintzen da,
hezitzaileen interesekoa izan daitekeelakoan. Hala ere, horren analisi kritikoa egiteko dago eta,
zuzenena, irakasle talde bakoitzak bere hausnarketa egin ostean eta proiektua definituta
edukita, materialak errebisatzea izango litzateke. Horrela, partekatzen diren helburuak lortzeko
bidea egiteko lehen pausoak emango lituzkete, benetan lortu nahi den eskolarako bidea, alegia.
Aldi berean, gorputza etengabe eta modu inkontzientean lantzen den gaia da, baliabide
konkreturik gabe, asanbladan, elkarrizketa arruntetan, psikomotrizitatean, komunean, etab.
Hain zuzen ere, barneratutako eredu, estereotipo, irudikapen eta jarrerak agertzen direnean,
hortaz, nola egin lanketa eraginkorra nahi ditugun helburuen arabera? Hau da, nola lortu
ikuspegi binarista gainditzea eta hortik kanpo geratzen direnen bazterkeria gainditzea
(Gorrotxategi eta Alvarez, 2017) eta gorputz eta genero aniztasunetik lan egitea? Hemen
ondorioztatzen ditugunak dira, gutxienez, hurrengo hiru estrategiak: prestakuntzarako aukera
gehiago, hezitzaileen artean hausnarketarako espazioak eta kalitatezko materialen errebisioa

eta hautaketa.

Hezkuntzaren helburua, eta bereziki Haur Hezkuntzarena, ikasleak jendarterako prestatu eta
bizitzen ikas dezaten bada, irakasleak etengabe prestatzen ibili behar dira: gorputzaren eta
genero identitatearen gaiari begira, esan bezala, haurrak izango diren pertsona eraikitzen has

daitezen eskura ahalik eta aukera gehien dituztela erakutsiz.

Gofii, E., Donaire, I. eta Alvarez-Uria, A. (2018). Gorputza eta identitatearen eraikuntza Haur
Hezkuntzako hezitzaileen ikuspegitik. Tantak, 30 (1), 57-85.

2. testua:

Antzuola Herri Eskola. Eskola ongizatearen eraikuntzan kontzeptua mugatuz eta

zabalduz

Lan honen hasieran aipatu den bezala, eskola-ongizatea komunitateko kide ororentzako
espazio aproposago bat bilatzeko bidean martxan jartzen diren ezaugarri multzoa da, horrela
eskoletan ongizatea eta inklusibitatea bermatuz.

Ongizatea helburu nagusitzat duen eskola bat aztertu ondoren, Antzuola Herri Eskola hain
zuzen ere, eskola-ongizateak biltzen dituen ezaugarri multzoa osatzea izan da lehen erronka.
Hala ere, jakin badakigu sortutako eskola-ongizatearen ezaugarri multzo hau gehiago zabaldu
daitekeela etorkizunean, ongizatea helburutzat duten beste eskola batzuk eredutzat hartuta.
Gaur gaurkoz, eskola-ongizateak honako ezaugarri hauek barnean hartzen dituela aipa daiteke.
Lanaren bigarren xedeari helduz, lan honen hasieran eskola inklusibo batek bildu beharko
lituzkeen ezaugarrien aipamenari erreparatu ostean, inklusibitatea eta eskola-ongizatea
zatiezinak diren bi kontzeptu gisa irudikatu behar dira. Eskolaren errealitatea kontuan hartzea,
aniztasuna modu positiboan ikustea, ongizatea lehentasunezko helburutzat hartzea, komunitate
izaera eraikitzea, eskola-antolakuntza beharretara egokitzea, ezagutza didaktika globalen bidez
eraikitzea, ikasleen interes eta beharretatik abiatzea, eta ebaluazioa prozesu orokor eta jarraitu
gisa ulertzea. Horiek dira lan honen hasieran eskola inklusibo baterako aipatu diren irizpideak,
eta argi ikus daiteke eskola-ongizatearen ezaugarriekin guztiz bateragarriak eta elkarren
osagarriak direla. Hortaz, inklusioaz ari garenean, ezin da eskola-ongizatea alde batera utzi eta

1.irudian proposatzen diren ezaugarriak behar ditu izan.

Gainera, aipatu da eskola inklusiboak gizabanakoen ongizatea bermatu behar duela, eta
eskola-ongizateak ongizate pertsonalari ekarpena egiten dionez, eskola inklusiboa eta eskola

ongizatea ere modu paraleloan ulertu eta garatu behar dira.

Bestetik, De Pablos eta Gonzélez-Pérez (2012) egileek ongizate pedagogikoari ekarpena
egiten dioten ezaugarrien aipamenarekin bete-betean bat dator: testuinguruko giroak;
irakasleak; ikasleak; familiekin zein hezkuntza komunitatean parte hartzen duten beste
pertsonekin izaten diren harremanak; antolaketa, lidergoa eta kolaborazioa; estrategiak eta
jarduerak; erabakietan parte hartzea. Horiez gain, eskola-ongizatearen ezaugarri-multzo

honetan beste balio batzuk ere aipatzen dira, kontzeptua zabalduz.

Azkenik, etorkizuneko ikerketa-lerroei erreparatuz, ongizatea helburu nagusitzat duten eskolen
ezaugarrien azterketa sakonago eta zabalago bat egin daiteke, eskola-ongizatearen ezaugarri-
mapa handitzeko intentzioz. Jarraibide-mapa honek gainera ikerkuntza-ekintzan oinarritutako
dinamika baterantz eraman gaitzake, ongizatea eta inklusioa bultzatu nahi dituzten

eskolentzako orientabide moduan erabiliz.

Basasoro, M., Karrera, |. eta Arguifiano, A. (2018). Antzuola Herri Eskola. Eskola
ongizatearen eraikuntzan kontzeptua mugatuz eta zabalduz. Tantak, 30 (1), 135-151.

4.7.5. Formula gehiago sortzen

Osatu aurreko jardueran betetzen hasi zareten taula zeuen ekarpenekin:

Ideia nagusiak

Ekarpenak, inplikazioak

Lanaren mugak

Etorkizunean, zer
egin/landul/iker daiteke?

@m Hona hemen ondorioetan egin ohi diren akats batzuk:
- Lanean zehar aipatu gabeko informazio berria sartzea.

- Lanaren ideia nagusiak ez laburtzea.
- Lanaren mugak gehiegi azpimarratzea.

- Lanaren indarguneak ez aipatzea.

4.8. ERREFERENTZIA BIBLIOGRAFIKOAK

Erreferentzia bibliografikoetan aurkituko ditugun ideiak ezinbesteko piezak dira testu
akademiko bat eraikitzeko. Hortaz, «Erreferentziak» atalean, erabili ditugun iturri guztiak
islatu beharko ditugu. Atal honetan, hezkuntza arloan erabiltzen den sistema ezagutuko
dugu, APA sistema hain zuzen ere, eta sistema horren ezaugarri nagusiak aurkeztuko
ditugu. Horretarako, hainbat ariketa praktiko proposatzen dizkizuegu. Eredu horiek jarraituta,

zuek praktikatzeko beste ariketa gehiago diseina ditzakezue.

4.8.1. Erreferentziak eta aipuak jartzeko sistemak. Zer
dira?

Araututa dago erreferentziak eta aipuak nola idatzi behar diren, baina hainbat sistema eta

estiloren araberako arauak daude.
Jarri taldeka, eta talde bakoitzak erantzun diezaiola galdera hauei:

- Zer eta zertarako dira erreferentziak eta aipuak jartzeko sistemak?

- Zein dira APA izeneko sistemaren ezaugarri nagusiak?

4.8.2. Erreferentzietako informazioa deszifratzen

a) Hona hemen testu batean agertzen den aipu bat:

Arangurenek (2002) bere artikuluan esaten du nerabeek sare sozial birtualetan dauzkaten

lagun-sareak mundu birtualetik kanpo dauzkatenak baino zabalagoak direla.
Eta hona hemen aipu horren erreferentzia:

Aranguren, M. (2002). Social context and communication channels choice among

adolescents. Computers in Human Behavior, 25, 244-251.

Zer informazio ematen digu erreferentzia horrek? Nola dago antolatuta informazio hori?

b) Hona hemen beste testu batean agertzen den aipu bat:

Baker-ek (1988) bereziki gramatikari erreparatu izan dio, baina hizkuntzak nahastearen

atzean dauden faktore psikolinguistiko eta soziolinguistikoak ere ez ditu ahazten.

Eta hona hemen aipu horren erreferentzia:

Baker, C. (1988). Key issues in bilingualism and bilingual education. Clevedon:

Multilingual Matters.

Zer informazio ematen digu erreferentzia horrek? Nola dago antolatuta informazio hori?

¢) Hona hemen beste testu batean agertzen den aipu bat:

Street-en (2003) arabera, alfabetatzea gaitasun soil bat izatetik haratago testuinguru

batetik bestera aldatzen den praktika sozial bat da.

Eta hona hemen aipu horren erreferentzia:

Street, B.V. (2003). New literacies, new times: Developments in literacy studies. In B.V.
Street eta N.H.Hornberger (arg.), Encyclopedia of language and education (315-326 or.).
Oxford: Blackwell.

Zer informazio ematen digu erreferentzia horrek? Nola dago antolatuta informazio hori?

Zer da aipu bat? Zein da aipuen eta erreferentzien arteko erlazioa? Non agertzen dira

aipuak? Eta erreferentziak?

4.8.3. Testu motak eta erreferentzia bibliografikoak

uztartzen

Testu akademikoen artean, hainbat motatakoak daude; esaterako hauek:

- Liburua

- Liburuaren atala edo kapitulua

- Aldizkariko artikulua

- Webgunea

- Blog-a

- Kongresuko txostena

- Testu legala

Hona hemen testu mota horietako bakoitzaren erreferentzia bibliografikoak.

Zer testu motari dagokio erreferentzia horietako bakoitza?

Testu motak

Erreferentzia bibliografikoen adibideak

1)

Arana, A. (2000). Egitura eta gertakaria: Mitoen berraragitzea. In T.
Ormaetxea (arg.), Txillardegi lagun giroan (2. argit., 55-70 or.). Bilbo: Udako
Euskal Unibertsitatea.

2)

Euskal Autonomia Erkidegoa. Eusko Jaurlaritzaren legebiltzarra. (2009). Haur
Hezkuntzako curriculuma (12/2009 Dekretua, urtarrilaren 20koa). Vitoria-
Gasteiz: EHAA, 21. zk., 2009ko urtarrilaren 30. 2015-10-02an berreskuratua,
http://www.euskadi.eus/bopv2/datos/2009/01/0900469a.pdf-tik.

3)

Lehen Hezkuntza Gradua. (Data barik). Bilboko Irakasleen Unibertsitate
Eskola. 2015-10-02an berreskuratua, http://www.ehu.eus/es/web/irakasleen-
ue-bilbao-tik.

4)
Mendiguren, X. (1999). Euskal Haur eta Gazte literatura gaur. Hegats, 25-26,
35-40.

5)
Gaminde, I. (2010). Bizkaiko gazteen prosodiaz: Euskaraz eta Gaztelaniaz.
Bilbo: Mendebalde Kultura Alkartea eta Bizkaiko Foru Aldundia.

6)

Brock, D. (1981). New public broadcasting programs and services. In J. Brown
(arg.), Proceedings of the National Conference on Technology and Education,
(30-59 or.). Lincoln: University of Nebraska Press.

7)

Ifiigo Aritza. (2015, otsailak 23). Gure baratzeko patatak jaten. In Haur
Hezkuntza: Ifiigo Aritzaren bloga. [Blog baten mezu bat]. 2016-09-6an
berreskuratuta http://inigoaritza-
haurhezkuntza.blogspot.com.es/2015/09/gure-baratzeko-patatak-jaten.html -
tik.

4.8.4. Zeharkako aipuetan akatsak identifikatzen eta
zuzentzen

Testu baten barruan beste iturri batzuk aipatzeko arau batzuk daude. Jarraian erakutsiko
zaizkizun aipu bakoitzean gutxienez akats bat dago (4.8 atalean aurkituko duzue honi

buruzko informazio sakonagoa). ldentifika eta zuzen itzazu:

1. Wong-ek dio (2001) berak esaten du Internet oso tresna aproposa dela ikerketarako.
Zuzenketa:

2. Wong-ek (2001, 16 or.) baieztatzen du Internet oso tresna aproposa dela
ikerketarako.
Zuzenketa:

3. Wong-ek aditzera ematen du Internet 0so tresna aproposa dela ikerketarako (16 or.)

Zuzenketa:

4. Wong, J.-k (2001) adierazten du Internet oso tresna aproposa dela ikerketarako.

Zuzenketa:

5. «Internet oso tresna aproposa da ikerketarako» (Wong, 2001).

Zuzenketa:

6. Wong-ek (Social Sciences Journal, 2001) azpimarratzen du Internet oso tresna
aproposa dela ikerketarako.
Zuzenketa:

7. Wong ikerketarako Internet oso tresna aproposa dela defendatzen duenetako bat da.
Zuzenketa:

8. Wong (2001) proposatzen du Internet oso tresna aproposa dela ikerketarako.

Zuzenketa:

4.8.5. APA arauen arabera zuzentzen

Hona hemen hainbat aipu eta erreferentzia akademiko. APA arauen arabera, ondo idatzita al
daude?

Zuzen itzazu oker daudenak.

1. Bi dira gorputz-irudiaren funtzio nagusiak: alde batetik, gorputz atalen eta gorputz-
osotasunaren arteko erlazio dinamikoa ezagutzea, eta, beste aldetik, gorputz atal bakoitza

jarduera zehatz batekin lotzen baimentzea (Pankow, P., 1981).

2. Gorputza ez da munduan dagoen beste objektu bat, eta subjektua bakarrik ere ez;
norbanakoak duen komunikabidea da (munduarekin harremanetan jartzen duena) eta gertu
dagoen zerbait, eskueran, baina inoiz ez benetan beraren aurrean dagoena (Merleau-Ponty,
1999: 207).

3. Tomporowski, P., Moore, R.D. eta Davis, C.L. (2011). Neurocognitive development in

children and the role of sport participation. In Webbe, F.M. (arg..), The handbook of sport
neuropsychology, 357-382 or. New York, US: Springer Publishing.

10.

Brown, H. D. (2000). Principles of language learning and teaching. New York: Addison
Wesley-Longman.

Ribeiroren hitzetan (2003), «gorputzak munduan egoteko modu bakarra eta propioa
errazten badigu ere, besteekin kontaktuan egoteko bidea da aldi berean; munduarekin
dagoen kontaktu jarraituan oroitzapenak pilatzen doaz, gorputza fenomeno historiko

bihurtuz eta identitate pertsonalaren sentimendua eraikiz.

Coll, C., Colomina, R., Onrubia, J. & Rochera, M. J. (1992). Actividad conjunta y habla:
una aproximacion al estudio de los mecanismos de influencia educativa. Infancia y
Aprendizaje, 59, 189-232 or.

Umeak bigarren urtean zehar bere burua ezagutzen du objektu bezala, beraz, hasiera batean
ez du bere nortasunaren iraupenaren Kkontzientziarik; ondoren, hirugarren urtean,
sinbolizazio-gaitasunarekin eta hizkuntzaren garapenarekin batera, kontzientzia hori agertu
ohi da eta umea bere buruari ezaugarri zehatzak egozteko gai izaten hasten da. Edonola ere,
erabateko kontzientzia geroago agertzen da, helduen erreakzioen ondorioz, eta horren isla
da umeak bere jokabidea ezkutatu nahi izatea edo gaizki jokatzea ekiditea besteek behatzen
dutenean edo arreta deitzen diotenean (Hoffman, Paris eta Hall, 1995).

Lan hau egiteko metodologia kualitatiboa erabili da, elkarrizketatuak izan diren pertsonen
diskurtsoetatik eta haien jarreretan behatutakoetatik datu deskriptiboak sortzeko. Ikerketa
kualitatiboak testuinguru natural batetik errealitatea aztertzen du, behaketa, elkarrizketa eta

beste metodoen bitartez (Taylor eta Bodgan, 1986)(Lecompte, 1993).

Blaise, M. (2013). Genero erregulazioak. Castillo, I. eta Retolaza, I. (arg.), Genero-

ariketak. Feminismoaren subjektuak (249.-276. or.). EDO! argitaletxea: Donostia.

6. taula. Ikasleen motibazioak generoaren arabera.

Grupos Promedio Promedio
objetivos de técnicas

Grupo 1° ( < 20 sesiones) 6.67 9.71
Grupo 2°(21- 34 sesiones) 9.30 12.68
Grupo 3° (= 35 sesiones) 8.52 14.65

4.8.6. Dokumentuen informaziotik APA arauetara

Hona hemen zenbait dokumentu zientifikoren informazioa.

Idatz itzazue dokumentu horien erreferentziak APA arauak jarraituta.

a) 1991. urtean Oxforden argitaratutako liburua, John Sinclair irakasleak idatzia. Hau da
liburuaren izenburua: Corpus, concordance and collocation; argitaletxea Oxford

University Press da.

Erreferentzia:

b) Jonathan Mill-ek egunkari baterako idatzi zuen artikulu hau. The Guardian egunkarian
argitaratu zen 2016ko azaroaren 6an, larunbata, 23-24 orrialdeetan. Hau da izenburua:

«Divorced couple fights for frozen embryons».

Erreferentzia:

c) Applied Linguistics aldizkarian argitaratutako artikulua da. 1985. urtean E. Bialystock-ek
eta M. Sharwood-Smith-ek idatzi zuten. Artikuluaren izenburua hau da: «Interlanguage
is not a state of mind». 6. liburukian argitaratu zen, 101 orrialdetik 117 orrialdera.

Erreferentzia:

d) Lyle Bachman-ek eta Adrian Palmer-ek 1996an idatzitako liburua. Izenburua hau da:
Language testing in practice. Oxford University Press argitaletxeak argitaratu zuen

Oxforden.

Erreferentzia:

e) Susan Smith-ek Psychology Today izeneko online aldizkari batean argitaratu zuen
artikulua, 2009. urteko ekainean. Izenburua: «WWW user survey». Webgunea hau da:

http://www.usersurvey.com/webpages .

Erreferentzia:

4.8.7. Esteketako dokumentuen erreferentziak idazten

Sar zaitezte esteka hauetan, esan zer dokumentu mota diren, eta idatzi hor dauden

dokumentuen erreferentzia bibliografikoak APA arauak errespetatuta:

1. https://addi.ehu.es/bitstream/handle/10810/13998/TFG Gonzalez de Ibarra Uriarte.

pdf?sequence=1&isAllowed=y

2. http://www.ehu.eus/ojs/index.php/Tantak/article/download/12885/11625

3. https://www.berria.eus/paperekoa/1894/017/001/2018-06-

07/hezkuntza politikako izen ezinbestekoa.htm

4. https://cvc.cervantes.es/ensenanza/biblioteca ele/diccio ele/diccionario/competencia

comunicativa.htm

5. http://www.qgizartelan.ejgv.euskadi.eus/contenidos/informacion/folletos violencia muj
eres/es teleasis/adjuntos/2014 EMAKindark EUtx.pdf

6. http://elbonia.cent.uji.es/jordi/inicio/

7. http://www.argia.eus/blogak/mikel-garcia/

4.8.8. APA arauen arabera idazteko tresna birtualak

Ikusi arreta handiz honako bideo hau:

¢Como insertar una cita?. Luego se

utilizard la cita para realizar la hoja de
referencias.

Actividad realizada por: William Acosta

Para el curso del Diplomado en
Investigacion Educativa UPEL-IPC.

Octubre de 2011

https://www.youtube.com/watch?v=cvi9okDO450

Orain, idatzi ikasitako sistema berriaren bidez 4.8.7 ariketan eskuz idatzi dituzun
erreferentziak. Gogoratu, ez dituzu aipuak bakarrik jarri behar, bukaerako erreferentzien

zerrenda ere jarri behar duzu!

4.8.9. Siglak

Honako termino hauek ezagutzen dituzu? Zer esan nahi dute? Non aurkituko ditugu? Eman
adibideak.

DOI

Esanahia

Non aurki dezakegu

Adibidea

URL

Esanahia

Non aurki dezakegu

Adibidea

5.JARDUEREN GAKOAK: IRAKASLEENTZAT edo
IKASLE AUTONOMOENTZAT

Jarraian, 4. kapituluan proposatutako ariketen gakoak aurkeztuko ditugu. Ariketa
bakoitzaren deskribapen laburra eskaintzeaz gain, jarduera egiteko behar den denbora,
jardueraren helburuak, aparteko baliabideak, erabilitako materialak, iturria eta erantzun
zuzenak aurkeztuko ditugu. Aparteko baliabidetzat hartu ditugu, jarduera egiteko eskuliburu
horrez gain, beharrezko direla iruditu zaizkigun baliabideak; erabilitako materialari buruz ari
garenean, jarduera sortzeko erabili dugun materialari buruz dihardugu; iturria aipatzen
dugunean, jarduera sortzeko inspirazio-iturri izan dugun horri buruz ari gara; eta erantzun
zuzenei dagokienez, zenbait kasutan argia da erantzun zuzena zein den identifikatzea, baina
beste kasu batzuetan erantzun bat baino gehiago izan daitezke zuzenak; kasu horietan,
zuzena izan daitekeen erantzun bat proposatu dugu. Informazio hau irakasleentzat zein

ikasle autonomoentzat izan daiteke baliagarria.

5.1. MURGILTZEN JOATEKO (gakoak)

5.1.1. Genero akademikoak identifikatzen

Jardueraren deskribapen laburra
- lkasleei testu akademiko zein ez-akademikoen adibideak eman behar zaizkie, eta
batzuk eta besteak bereizi behar dituzte.

Jarduera egiteko behar den denbora: 10’

Helburuak
- Testu akademikoen estiloa bereizteko intuizioa erabiltzea.
- lkasleen aurre-ezagutzak aktibatzea.

Aparteko baliabideak

%)

Erabilitako materialak
Harxulet Hiztegi Entziklopedikoa
http://wwwl.euskadi.net/harluxet/hiztegial.asp?sarrera=ironia

Arretxe, J. (2016). Sator Lokatzak. Donostia: Erein.

Kamio, A. (2018/06/22). Marra gorriaren gainean. Gara,
https://www.naiz.eus/es/hemeroteca/gara/editions/2018-06-
22/hemeroteca articles/marra-gorriaren-gainean

Ferdinand de Saussure, Wikipedia.
https://eu.wikipedia.org/wiki/Ferdinand de Saussure

Echeazarra, L. (2018). Chatbot-erabilera ahozko konpetentzia antzeko
unibertsitateko Zientzia-ikasleen artean: M-Learning-etako aplikazio praktikoa.
IKASTORRATZA. eRevista de Didactica, 20, 33-45.
http://www.ehu.es/ikastorratza/20 alea/2.pdf

Estankona, 1.(2018/07/07). Korapiloa deslotzen. Deia.

lturria
- Vazquez, G. (2001). Actividades para la escritura académica. Madril: Edinumen [17.
or., 1.5 ariketa]

Erantzun zuzenak
1: ez. Hiztegi entziklopedikoa da.
. ez. Eleberri baten sinopsia da.
. ez. Egunkari bateko berria da.
. ez. Wikipediako sarrera bat da.
: bai. Aldizkari zientifiko bateko zatia da.
. ez. Literatura-kritika bat da.

OO WN

5.1.2. Genero akademikoak bereizten

Jardueraren deskribapen laburra
- ldatzizko generoen zerrenda batetik, akademikoak zein diren esan behar dute.
- Jarduera hori «Kahoot» edo «Socrative» bidez ere egin daiteke.

Jarduera egiteko behar den denbora: 10’

Helburuak
- lkasleek genero akademikoei buruz dauzkaten aurre-ezagutzak aktibatzea.

Aparteko baliabideak

%)

Erantzun zuzenak
- Aktak

- Tesiak

- Gradu Amaierako Lanak (GRAL)
- Liburu akademikoak

- Artikulu zientifikoak

- Master Amaierako Lanak (MAL)

5.1.3. Genero akademikoak ezagutzen

Jardueraren deskribapen laburra
- Batetik, hainbat generotako testuak erakutsiko zaizkie ikasleei; bestetik, generoen
zerrenda bat emango zaie. Erakutsitako testu bakoitzari genero horietako bat esleitu
behar diote.
- Behin hori egindakoan, genero bakoitzeko beste adibide bana aurkitu behar dute.

Jarduera egiteko behar den denbora: 15
Helburuak
- Genero akademikoak bereiztea.

Aparteko baliabideak
- Interneten sartzeko gailu bat.

Erabilitako materialak
a) Guerenabarrena, M. (2016). EAEn 4. DBHko ikasleen euskara erabileran eragiten
duten faktoreak (doktorego-tesia). Euskal Hizkuntza eta Komunikazioa saila,
UPV/EHU. http://hdl.handle.net/10810/18877

b) Celorio, G. eta Lopez de Muniain, A. (konp.) (2006). Garapenerako Hezkuntzari
buruzko Ill. Kongresua: Hezkuntza eraldatzailea globalizazioaren erronken aurrean.
Gasteiz, Hegoa. http://alboan.efaber.net/ebooks/0000/0054/Hegoa_Aktak EU.pdf

c) Lekaroz, G. (2006). Antzinako baztanera: XVIIl. mendeko prediku argitaragabe bat.
Fontes linguae vasconum: Studia et documenta, 38 (101), 69-94.
http://www.navarra.es/NR/rdonlyres/590688AB-45C1-4F0A-88B7-
848AFC942B3D/254790/FOL10101000000690094.pdf

d) Jiménez, L. (2015). Joko sortzailea Haur Hezkuntzan (Gradu Amaierako Lana).
Bilboko Irakasleen Unibertsitate Eskola, UPV/EHU.
https://addi.ehu.es/bitstream/handle/10810/17669/Joko%20sortzailea%20Haur%20H
ezkuntzan.pdf?sequence=3&isAllowed=y

Erantzun zuzenak
- a3, tesia.
- b: 1, akta.

- c: 2, artikulu zientifikoa.
- d: 4, Gradu Amaierako Lana (GRAL).

5.1.4. Generoen ezaugarriak identifikatzen

Jardueraren deskribapen laburra
- Aurreko jardueran ikusi dituzten adibideak (eta nahi badute adibide gehiago ere bai)
oinarri hartu, eta proposatzen zaien taula bete behar dute.

Jarduera egiteko behar den denbora: 30’

Helburuak
- Hainbat motatako genero akademikoen ezaugarriak identifikatzea.

Aparteko baliabideak
- Interneten sartzeko gailu bat.
- 1.3 jardueran erabilitako testuak.

Erabilitako materialak
- Guerenabarrena, M. (2016). EAEn 4. DBHko ikasleen euskara erabileran eragiten
duten faktoreak (doktorego-tesia). Euskal Hizkuntza eta Komunikazioa saila,
UPV/EHU. http://hdl.handle.net/10810/18877

- Celorio, G. eta Lopez de Muniain, A. (konp.) (2006). Garapenerako Hezkuntzari
buruzko Ill. Kongresua: Hezkuntza eraldatzailea globalizazioaren erronken aurrean.
Gasteiz, Hegoa. http://alboan.efaber.net/ebooks/0000/0054/Hegoa Aktak EU.pdf

- Lekaroz, G. (2006). Antzinako baztanera: XVIIl. mendeko prediku argitaragabe bat.
Fontes linguae vasconum: Studia et documenta, 38 (101), 69-94.
http://www.navarra.es/NR/rdonlyres/590688AB-45C1-4F0A-88B7-
848AFC942B3D/254790/FOL10101000000690094.pdf

- Jiménez, L. (2015). Joko sortzailea Haur Hezkuntzan (Gradu Amaierako Lana).
Bilboko Irakasleen Unibertsitate Eskola, UPV/EHU.
https://addi.ehu.es/bitstream/handle/10810/17669/Joko%20sortzailea%20Haur%20H
ezkuntzan.pdf?sequence=3&isAllowed=y

Erantzun zuzenak

Gradu Amaierako Lana (GRAL):

- Luzera: 25 orrialde inguru (unibertsitatearen araudiaren arabera).

- Non argitaratzen da: unibertsitateko biltegian.

- Nori zuzenduta dago: komunitate zientifikoari; modalitatearen arabera, irakasleei
zuzenduta ere egon daiteke.

Tesia:
- Luzera: zehaztugabea, baina 200 orrialde baino gehiago.
- Non argitaratzen da: unibertsitateko biltegian.
- Nori zuzenduta dago: komunitate zientifikoari.

Akta:
- Luzera: lan kopuruaren arabera.
- Non argitaratzen da: liburu formatuan argitaratzen dira.
- Nori zuzenduta dago: komunitate zientifikoari.

Artikulu zientifikoa:
- Luzera: 20 orrialde inguru.
- Non argitaratzen da: aldizkari zientifikoetan.
- Nori zuzenduta dago: komunitate zientifikoari.

5.1.5. Artikuluen zatiak identifikatzen

Jardueraren deskribapen laburra
- Ematen zaizkien bi artikuluak irakurri eta horiei buruzko informazioa atera behar dute,
proposatutako taulak betez.

Jarduera egiteko behar den denbora: 30’

Helburuak
- Artikulu zientifikoen zatiak identifikatzea.

Aparteko baliabideak
- Interneten sartzeko gailu bat.

Erabilitako materialak
- Martin, U. (2018). TMusika, matematika lantzeko baliabidea: esperientzia
praktikoa. IKASTORRATZA. e-Revista de Didactica, 20, 47-66. Hemendik
hartua: http://www.ehu.eus/ikastorratza/20 alea/4.pdf

- de Lara, A., Txintxurreta, A., Ortega, U. eta Diez, J. (2017). Itsasoari buruzko
alfabetizazio zientifikoa DBHko ikasle eta etorkizuneko DBHko irakasleengan.
Proposamen didaktikoa. IKASTORRATZA. e-Revista de Did4ctica, 19, 91-113.
Hemendik hartua: http://www.ehu.eus/ikastorratza/19 alea/4.pdf

Erantzun zuzenak

1. artikulua

Atalak Azpiatalak Nolako informazioa agertzen da atal honetan?
Hasiera Izenburua Lanaren edukiari buruzko informazioa.
Egilea Egilearen izen-abizenak, afiliazioa eta helbide
elektronikoa.
Abstracta Lanean agertuko den edukiaren laburpena euskaraz,
gaztelaniaz eta ingelesez.
Gako-hitzak Lan hori sarean aurkitu ahal izateko gako-hitzak euskaraz,
gaztelaniaz eta ingelesez.
Sarrera Lana zein gairi buruzkoa den, lanaren helburuak zein
diren, eta zein atal izango dituen.
Marko teorikoa Lanak oinarrian dituen kontzeptu teorikoak.
Metodologia Proiektua nola garatu den.
Lanaren garapena Esku-hartzearen azalpena (diseinua, aplikazioa eta
emaitzak).
Ondorioak Lanaren ondorio nagusiak.
Bibliografia Erabilitako erreferentzia bibliografikoak.
2. artikulua
Atalak Azpiatalak Nolako informazioa agertzen da atal honetan?
Hasiera Izenburua Lanaren edukiari buruzko informazioa.
Egileak Egileen izen-abizenak eta helbide elektronikoak.
Abstracta Lanean agertuko den edukiaren laburpena euskaraz,
gaztelaniaz eta ingelesez.
Gako-hitzak Lan hori sarean aurkitu ahal izateko gako-hitzak euskaraz,
gaztelaniaz eta ingelesez.
Sarrera Lanaren gaia eta oinarrian dituen kontzeptu
teorikoak.
Metodologia Lagina, sekuentzia didaktikoaren diseinua eta
aplikazioa.

Emaitzak eta

Lortutako datuak aurkezten dira, eta atal teorikoaren

eztabaida azterketan lortutako datuekin alderatzen dira.

Ondorioak Lanaren ondorio nagusiak
Eranskinak Ikerketa gauzatzeko baliabideak.
Bibliografia Erabilitako erreferentzia bibliografikoak.

Antzekotasunak eta ezberdintasunak aurkitu al dituzue? Non?

Hasierako informazioa berdina da, baina lanaren gorputzean agertzen den
informazioaren kokapena ez da berdina kasu batean eta bestean. Adibidez: lehenengoan
marko teorikoa atal batean bereizita dator, bigarrenean sarrerarekin batera; lehenengoan
esku-hartze baten berri ematen da, eta bigarrenean ez; bigarrenean eztabaida bat aurkezten
dute lortutako datuekin, eta lehenengoan ez; bigarrenean eranskinak erantsi dituzte,
lehenengoan ez. Hala ere, esan genezake lanaren egitura orokorra berdina dela.

5.1.6. Autoebaluatu eta kontzientziatu

Jardueraren deskribapen laburra
- lkasleek testa bete behar dute.
- Jarduera hau «Kahoot» edo «Socrative» bidez egin daiteke.

Jarduera egiteko behar den denbora: 10’-30’ (eztabaidaren arabera)

Helburuak
- lkasleek bilaketak egiteko dauzkaten ohituren gaineko kontzientzia hartzea.
- lkasleek bilaketak egiteko erabili ohi dituzten estrategiak ezagutzea eta elkarri horien
berri ematea.

Aparteko baliabideak

%)

lturria
- Rubio, A. (2010). «Como buscar informacion». Cano, E., Rubio, A. eta Serrat, N.
(arg.) Organizarse mejor. Habilidades, estrategias, técnicas y habitos de estudio.
Grao. [25. or.: Actividad 1]

Erantzun zuzenak
- Desiratutako emaitzak hauek izango lirateke: 1, 6 eta 9 galderetan «inoiz ez»
erantzun izana, eta gainerakoetan «Gehienetan» erantzun izana.

5.1.7. Bilatzaile motak

Jardueraren deskribapen laburra
- lkasleen aurre-ezagutzak aktibatzeko galderari erantzun ondoren, ikasleak zortzi
taldetan banatu behar dira, eta bilatzaile motei buruzko informazioa aurkitu behar
dute. Aurkitutakoa partekatu eta wiki batean bildu behar dute.

Jarduera egiteko behar den denbora: 20’-30’

Helburuak
- Bilatzaile motak ezagutzea.

Aparteko baliabideak
- Interneten sartzeko gailu bat.

lturria
- Rubio, A. (2010). Como buscar informacion. In Cano, E., Rubio, A. eta Serrat, N.
(arg.) Organizarse mejor. Habilidades, estrategias, técnicas y habitos de estudio.
Grao.

Erantzun zuzenak

BILATZAILE ZER DA? ADIBIDEA
MOTA
Direktorioa Ez da bilatzaile bat. Educaguia: hezkuntzarekin
Gaika eta kategoriaka lotutako webguneak.
sailkatutako indizeak dira. http://www.educaqguia.com/
Interes komertzialak izan iLovelanguage: hizkuntzekin
ditzakete. zerikusia duten webguneen
Bilaketa orokorretarako erabil gida.
daitezke. http://www.ilovelanguages.c
om/
The Math Forum:
matematikari buruzko
webguneak.
https://www.nctm.org/mathf
orum/
Bilaketa Web-zerbitzarietan dauden Google:
motorra artxiboak bilatzen dituen sistema https://www.google.com/
informatikoa da. Ecosia:
https://www.ecaosia.org/
Bing: https://www.bing.com/

Metabilatzailea | Bilatzaileen bilatzaileak dira. - Dogpile:

Bilaketa gurutzatuak egiten https://www.dogpile.com/
dituzte (bilatzaile bat baino - Skyscanner:
gehiagotan aldi berean). https://www.skyscanner.es/

Bilatzaile espezializatuak
ezagutzeko aukera ematen dute.

Bilaketetarako | Azken belaunaldia da. - GenMagic:
agente Bilatzaile adituak dira: sarean http://www.genmagic.com/
inteligenteak arakatu, hainbat iturritara jo, - Alexa:

emaitzak konparatu eta laburpena https://www.alexa.com/

erakusten diote erabiltzaileari.
Sistema aktibatu gabe dagoenean
ere lanean jarrai dezaten
konfigura daitezke.

Adimen artifizialaren
aurrerapenetan oinarritzen dira.
Ikasteko gaitasuna daukate
(erabiltzailearen interakzioetatik
ikasten dute).

5.1.8. Arazoak eta konponbideak

Jardueraren deskribapen laburra
- Sarean bilaketak eginez sor daitezkeen arazoen zerrenda eta konponbide posibleak
ikusi ondoren, zerrenda batekoak bestekoekin lotu behar dituzte.

Jarduera egiteko behar den denbora: 20’

Helburuak
- lkasleak jabetu daitezela bilaketak egitean zein akats egin ohi dituzten.
- Bilaketak egitean sor daitezkeen arazoak eta horiek saihesteko edo konpontzeko
bideak ezagutu ditzatela.

Aparteko baliabideak

%)

lturria
- Rubio, A. (2010). Cémo buscar informacién. In Cano, E., Rubio, A. eta Serrat, N.
(arg.) Organizarse mejor. Habilidades, estrategias, técnicas y habitos de estudio.
Grao. [31. or.: Actividad 8]

Erantzun zuzenak
- 1d
- 2-b
- 3-e
- 4-a
- b-c

5.1.9. Webguneen kalitatea frogatzen

Jardueraren deskribapen laburra
- Proposatutako webguneak bisitatu, zer kalitate daukaten pentsatu, eta, ondoren,
kalitatea neurtzeko ematen zaien egiaztatze-zerrenda bete behar dute.

Jarduera egiteko behar den denbora: 15

Helburuak
- Webguneen kalitatea neurtzen ikastea.
- Informazio bila dabiltzanean, kalitatezko webguneetan ibiltzeko kontzientzia hartzea.

Aparteko baliabideak
- Interneten sartzeko gailu bat.

Erabilitako materialak
Webgune hauek:
1. http://izparringia.net/
2. https://eibar.org/blogak/luistxo/blog view?year=2017&month=6
3. https://aldizkaria.elhuyar.eus/erreportajeak/auto-autonomoak-bidean/
4. http://blogs.deia.eus/ikasle-eta-irakasle/2018/05/31/isiltasuna-eskolan/

lturria
- Rubio, A. (2010). Cémo buscar informacion. Cano, E., Rubio, A. eta Serrat, N. (arg.)
Organizarse mejor. Habilidades, estrategias, técnicas y habitos de estudio. Grao. [15.
or.]

Informazio gehiago eta agian osatuagoa aurki dezakegu hemen:
- Como buscar y usar informacion cientifica:
http://eprints.rclis.org/20141/1/Como_buscar_usar_informacion.pdf

Erantzun zuzenak

1. webgunea: izparringia.net

DOKUMENTUAREN KALITATEA

Irakurtzeko eta ulertzeko erraza izatea.

Informazioa modu argian egituratuta edukitzea.

Ortografia zuzena edukitzea.

EDUKIAREN KALITATEA

Informazio zorrotza, sinesgarria eta fidagarria
izatea, autorearen edo argitaratzen duenaren ospe
onak bematutakoa.

Edukia kontrastatu ahal izatea beste iturri
batzuekin.

Informazioa modu objektiboan emanda egotea,
iritzirik eman gabe.

Informazioa eguneratuta eta osatuta egotea.

2. webgunea: eibar.org/luistxo

DOKUMENTUAREN KALITATEA

Irakurtzeko eta ulertzeko erraza izatea.

Informazioa modu argian egituratuta edukitzea.

Ortografia zuzena edukitzea.

EDUKIAREN KALITATEA

Informazio zorrotza, sinesgarria eta fidagarria
izatea, autorearen edo argitaratzen duenaren ospe
onak bematutakoa.

Edukia kontrastatu ahal izatea beste iturri
batzuekin.

Informazioa modu objektiboan emanda egotea,
iritzirik eman gabe.

Informazioa eguneratuta eta osatuta egotea.

3. webgunea: elhuyar.eus

DOKUMENTUAREN KALITATEA

Irakurtzeko eta ulertzeko erraza izatea.

Informazioa modu argian egituratuta edukitzea.

Ortografia zuzena edukitzea.

EDUKIAREN KALITATEA

Informazio zorrotza, sinesgarria eta fidagarria
izatea, autorearen edo argitaratzen duenaren ospe
onak bematutakoa.

Edukia kontrastatu ahal izatea beste iturri
batzuekin.

Informazioa modu objektiboan emanda egotea,
iritzirik eman gabe.

Informazioa eguneratuta eta osatuta egotea.

4. webgunea: deia.eus/blog

DOKUMENTUAREN KALITATEA

Irakurtzeko eta ulertzeko erraza izatea.

Informazioa modu argian egituratuta edukitzea.

Ortografia zuzena edukitzea.

EDUKIAREN KALITATEA

Informazio zorrotza, sinesgarria eta fidagarria
izatea, autorearen edo argitaratzen duenaren ospe
onak bematutakoa.

Edukia kontrastatu ahal izatea beste iturri
batzuekin.

Informazioa modu objektiboan emanda egotea,
iritzirik eman gabe.

Informazioa eguneratuta eta osatuta egotea.

5.1.10. Bilaketak egiten: nola jakin aurkitutakoak
fidagarriak direla?

Jardueraren deskribapen laburra
- CRAAP zer den azaltzen duen dokumentua itzuli behar dute denen artean.
- Denen artean sortutako dokumentu bateratua osatzeko euskarria sortu behar da
(googleDocs, Wiki...)

Jarduera egiteko behar den denbora: 20’

Helburuak
- Aurkitutako informazioaren kalitatea ebaluatzeko tresna bat ezagutzea.

Aparteko baliabideak
- Interneten sartzeko gailu bat.
- Denon artean dokumentu bateratua osatzeko euskarria.

Erabilitako materialak
- CRAAP testa: https://www.csuchico.edu/lins/handouts/eval websites.pdf

5.1.11. Aurkitutakoen fidagarritasuna frogatzen

Jardueraren deskribapen laburra
- 1.3 jardueran aurkitutako testuei CRAAP aplikatu behar diete.

Jarduera egiteko behar den denbora: 20’

Helburuak
- Aurkitutako informazioaren kalitatea ebaluatzeko tresna aplikatzen ikastea.
- Kalitatezko informazioa erabili behar izatearen kontzientzia hartzea.

Aparteko baliabideak
- Interneten sartzeko gailu bat.

Erabilitako materialak
- CRAAP testa: https://www.csuchico.edu/lins/handouts/eval websites.pdf

5.1.12. Aldizkari zientifikoen datu-baseak

Jardueraren deskribapen laburra
- Aldizkari zientifikoak bilatzeko datu-baseak arakatu behar dituzte, eta zein ezaugarri
dauzkaten esan behar dute.

Jarduera egiteko behar den denbora: 20’

Helburuak
- Datu-base zientifikoen zerrenda bat osatzea.
- Datu-base bakoitzaren berezitasunak nabarmentzea.

Aparteko baliabideak
- Interneten sartzeko gailu bat.

Erabilitako materialak
Aldizkari zientifikoen datu-baseak:

- scielo http://www.scielo.org/php/index.php?lang=es

- dialnet https://dialnet.unirioja.es/

- google scholar https://scholar.google.es/

- sci-hub https://sci-hub.tw/

- worldwidscience https://worldwidescience.org/

- microsoft academics https://academic.microsoft.com/

- refseek https://www.refseek.com/

Erantzun zuzenak

Scielo:

- Hizkuntza(k): ingelesa (ahal izanez gero) eta beste.

- Herrialdea(k): Scielo sareko herrialdeak (hegoamerikarrak).
- Gaia(k): askotarikoak.

- Dokumentuak: indexatuta dauden dokumentuak.

Dialnet:

- Hizkuntza(k): gaztelania nagusiki, baina beste hizkuntzak ere bai.
- Herrialdea(k): Espainia, Portugal eta Hegoamerika.

- Gaia(k): askotarikoak.

- Dokumentuak: artikuluak, tesiak, kapituluak eta liburuak.

Google scholar:

- Hizkuntza(k): denak.

- Herrialdea(k): mundu osokoak.
- Gaia(k): askotarikoak.

- Dokumentuak: genero guztiak.

Sci-hub:
- Ezaugarria: beste datu-baseetan doakoak ez diren testuak eskaintzen ditu.
Worldwidscience:

- Hizkuntza(k): denak, eta itzulpenak eskaintzen ditu.
- Herrialdea(k): 70 herrialde.
- Ezaugarria: ohikoak edo komertzialak ez diren aldizkariak ere bilatzen ditu.

Microsoft academics:
- Ezaugarria: Google Scholar-en lehia da.
Refseek:

- Ezaugarria: bilaketa publizitaterik gabe egiteko tresna da.

Informazio gehiago, hemen:

- Scielo:
http://www.scielo.br/avaliacao/Criterios SciELO Brasil versao revisada atualizada

outubro 20171206 ES.pdf

- Dialnet: https://dialnet.unirioja.es/info/ayuda/contenido

- Google scholar: https://es.wikipedia.org/wiki/Google Acad%C3%A9mico

- Sci-Hub: https://sci-hub.tw/

- Worldwidescience: https://worldwidescience.org/about.html

- Microsoft academics: https://academic.microsoft.com/#/faq

- Refseek: https://www.refseek.com/site/about.html

5.1.13. Aldizkari zientifikoen bila

Jardueraren deskribapen laburra
- Bilaketak egiteko egoera batzuk eman behar zaizkie, eta egoera bakoitzerako bi
artikulu aurkitu behar dituzte.
- lkasleak binaka jarri eta galdera batzuk erantzun behar dituzte, beren bilaketa-
prozesuari buruz hausnarketa egiteko.

Jarduera egiteko behar den denbora: 20’

Helburuak
- Bilaketa zientifikoak egiten ikastea.

Aparteko baliabideak
- Interneten sartzeko gailu bat.

5.2.  IZENBURUA (gakoak)

5.2.1. Izenburuen egokitasuna

Jardueraren deskribapen laburra
- lkasleei erakusten zaizkien izenburuak egokiak al diren pentsatu behar dute, eta
erantzunak arrazoitu behar dituzte.

Jarduera egiteko behar den denbora: 20’

Helburuak
- Lan akademikoen izenburuek zein ezaugarri izan behar dituzten ezagutzea.

Aparteko baliabideak

%)

Erantzun zuzenak
1- Egokia da.
2- Ez da egokia, oso orokorra da.
3- Ez da egokia, ezin dira aditz jokatuak erabili.
4- Ez da egokia, ezin dira siglak erabili.

5.2.2. Izenburu egokien ezaugarriak

Jardueraren deskribapen laburra
- Lan akademikoentzat egokiak izan daitezkeen izenburuen adibideak ikusi behar
dituzte, zein ezaugarri dauzkaten identifikatu, eta izenburu egokien ezaugarriak zein
diren esan behar dute.

Jarduera egiteko behar den denbora: 20’

Helburuak
- Lan akademikoen izenburuek zein ezaugarri izan behar dituzten ondorioztatzea.

Aparteko baliabideak

%)

Erantzun zuzenak

Honako hauek izan behar dute testu akademikoen izenburuen ezaugarriak:
- Luzera: 8-12 hitz.
- Gaia eta testuingurua aurkezten dituzte.

- Metodologia edo ikerketa mota aurkeztu dezakete.
- Ez dira aditz jokatuak erabiltzen.
- Zehatzak dira.

5.2.3. Izenburu hau, egokia ote?

Jardueraren deskribapen laburra
- Ematen zaizkien aldizkari zientifikoen webguneetan arakatu, azken aleetako
izenburuak aurkitu, eta egokiak al diren komentatu behar dute, erantzunak arrazoituz.

Jarduera egiteko behar den denbora: 15

Helburuak
- Aldizkari zientifikoen webguneetan ibiltzen trebatzea.
- lzenburuen egokitasuna neurtzen ikastea.

Aparteko baliabideak
- Interneten sartzeko gailu bat.

Erabilitako materialak

Aldizkari zientifikoen webguneak:
- Tantak: http://www.ehu.eus/ojs/index.php/Tantak
- lkastorratza: http://www.ehu.eus/ikastorratza/

5.2.4. Izenburuetan hitzak ordenatzen

Jardueraren deskribapen laburra
- Artikuluen izenburuetako hitzak ordenatzeko jolasa egin behar dute binaka.

Jarduera egiteko behar den denbora: 15

Helburuak
- Lan akademikoen izenburuak nolakoak izan ohi diren ezagutzen joatea.

Aparteko baliabideak

%)

Erabilitako materialak

- Agirre, N., Lejardi, A., Martinez, A., Lopez de Arana, E. eta Bilbatua, M. (2017).
Hausnarketa partekatuan oinarritutako praktikak: egoera errealen azterketa
irakasleen prestakuntzako practicumean. Tantak, 29(2), 47-67.
http://www.ehu.eus/ojs/index.php/Tantak/article/view/17666/17328

- Garcia-Arriola, E.A. (2017). Ahozkotasunaren balio pragmatikoa ipuin kontaketan.
Koldo Amestoy kontalariaren zenbait ipuinen azterketa. Tantak, 29(2), 119-144.
http://www.ehu.eus/ojs/index.php/Tantak/article/view/18011/17331

- Santamaria-Goicuria, |., de Orbea, |. eta Martin-Etxebeste, J. (2017). Hezkuntza eta
Eskola: hezkuntza jardunbideen eta gizarte justuagoen bilakaeraren arteko zubi.
Tantak, 29(2), 25-45.
http://www.ehu.eus/ojs/index.php/Tantak/article/view/19158/17332

- Artola, M., Larrea, |. eta Barandiaren, A. (2017). Berrikuntza Haur Hezkuntzako
kanpo espazioan: diseinuaren kalitatea eta haurraren jolasa. Tantak, 20(1), 123-146.
http://www.ehu.eus/ojs/index.php/Tantak/article/view/17868

- Rincén, V. eta Tamayo, U. (2017). Ikaskuntza aktiboanoinarritutako eredu baten
aplikazioa marketin arloan. Tantak, 29(1), 9-26.
http://www.ehu.eus/ojs/index.php/Tantak/article/view/17863

- Madinabeitia, A. eta Fernandez, I. (2017). Unibertsitateko irakasleen
profesionalizazio baterantz: azterketa teorikoa. Tantak, 29(1), 147-168.
http://www.ehu.eus/ojs/index.php/Tantak/article/view/17869

Erantzun zuzenak
Izenburuak, hitzak ordenatuta:

- Hausnarketa partekatuan oinarritutako praktikak: egoera errealen azterketa,
irakasleen prestakuntzako practicumean.

- Ahozkotasunaren balio pragmatikoa ipuin-kontaketan. Koldo Amestoy kontalariaren
zenbait ipuinen azterketa.

- Hezkuntza eta eskola: hezkuntza-jardunbideen eta gizarte justuagoen bilakaeraren
arteko zubi.

- Berrikuntza Haur Hezkuntzako kanpo-espazioan: diseinuaren kalitatea eta haurraren
jolasa.

- lkaskuntza aktiboan oinarritutako eredu baten aplikazioa marketin-arloan.

- Unibertsitateko irakasleen profesionalizazio baterantz: azterketa teorikoa.

5.2.5. Izenburuetan hitzak ordenatzeko jolasa prestatzen

Jardueraren deskribapen laburra
- Aurreko jarduera bezalakoak sortu behar dituzte, eta txapelketa egin.

Jarduera egiteko behar den denbora: jarduera sortzen 10’ eta txapelketa egiten 15’

Helburuak
- Lan akademikoen izenburuak nolakoak izan ohi diren ezagutzen joatea.

Aparteko baliabideak
- Interneten sartzeko gailu bat.
- Wiki bat, ikasleek bete dezaten.

Erabilitako materialak
- Aldizkari zientifikoetako webguneak.

53. ABSTRACTA (gakoak)

5.3.1. Abstracta, zer eta zertarako da?

Jardueraren deskribapen laburra
- Eskura jartzen zaizkien webguneetan arakatu behar dute, eta abstractei buruz egiten
zaizkien galderak erantzun behar dituzte.

Jarduera egiteko behar den denbora: 15-20’

Helburuak
- Abstracten helburua eta ezaugarriak zein diren jakitea.

Aparteko baliabideak
- Interneten sartzeko gailu bat.

Erabilitako materialak
Aldizkari zientifikoen webguneak:
- Ekaia - http://www.ehu.eus/ojs/index.php/ekaia/issue/archive

- Fontes Linguae Vasconum:
http://www.culturanavarra.es/eu/fontes-linguae-vasconum

Erantzun zuzenak
- Artikuluaren barruan non kokatzen da abstract bat?

Izenburuaren eta egilearen azpian.
- Zein da genero horren luzera?
100-300 hitz
- Zein da bere helburua?
Lanaren laburpena da: gaia, kontzeptu teorikoak, metodologia eta ondorio nagusiak
aurkezten dira. Horri esker, irakurleak erabakiko du artikulua irakurtzea interesatzen

zaion.

5.3.2. Abstracten atalak identifikatzen (1)

Jardueraren deskribapen laburra
- Bi abstracten adibideak erakusi, eta horiek dauzkaten zatiak identifikatu behar
dituzte.

Jarduera egiteko behar den denbora: 15’

Helburuak
- Testuen zatiak identifikatzen ikastea.

Aparteko baliabideak

%)

Erabilitako materialak

- Hormaetxea, Z. (2017). Eskuen garbiketa ohituren inguruko azterketa Lehen
Hezkuntzan. IKASTORRATZA. e-Revista de Didactica, 18, 1-19. Hemendik
hartua: http://www.ehu.eus/ikastorratza/18_alea/1.pdf

- Gaminde, |., Iglesias, A., Eguskiza, N. eta Etxebarria A. (2017). Tasun akustikoen
eragina jarreren bereizkuntzan. IKASTORRATZA. e-Rebista de Didactica, 19, 126-
149. Hemendik hartua http://www.ehu.eus/ikastorratza/19 alea/6.pdf

Erantzun zuzenak
- Bietan eskema berdina jarraitzen da: hasteko, helburuak aurkezten dira; gero,
erabilitako metodologia azaltzen da, eta, azkenik, lortutako emaitzak aurkezten dira.

5.3.3. Abstracten atalak identifikatzen (11)

Jardueraren deskribapen laburra
- Ematen zaien abstracta irakurri behar dute, eta egindako galderei erantzun behar
diete.

Jarduera egiteko behar den denbora: 10’

Helburuak
- Testuen zatiak identifikatzen ikastea.

Aparteko baliabideak

%)

Erabilitako materialak
- Arocena, E. (2018). Euskararen eta gaztelaniaren erabilera ingeleseko
irakaskuntza-saioetan. Tantak, 30 (1), 37-55.

Erantzun zuzenak
- Atal prototipiko guztiak aurkitzen dituzu? Bai. Gaia aurkezteaz gain, lanaren
helburuak azaltzen dira, eta jarraitutako metodologia eta lortutako emaitzak
aurkezten dira.
- Nola daude kokatuta?

1. Lanaren helburuak.
2. Gaiaren aurkezpena.
3. Jarraitutako metodologia.
4. Lortutako emaitzak.
- Zer edo zer aldatu, gehitu edo kenduko zenuke? Egindakoa ondo egon arren, beste
aukera batzuk ere egon litezke; adibidez: helburuak azaldu baino lehen gaia
kokatzea.

5.3.4. Abstractak ordenatzen

Jardueraren deskribapen laburra
- Abstract bat osatzen duten esaldiak desordenatuta daude, eta ordena zuzena
asmatu behar dute.

Jarduera egiteko behar den denbora: 10’

Helburuak
- Testuko atalak identifikatzea eta modu egokian ordenatzen trebatzea.

Aparteko baliabideak

%)

Erabilitako materialak
- Garibi, J.A. (2017). Astronomiaren arloan lehen hezkuntzako graduko ikasleen
ezagutzari buruzko ikerketa. IKASTORRATZA. e-Revista de Didactica, 19, 35-
61. Hemendik hartua: http://www.ehu.eus/ikastorratza/19 alea/2.pdf

Erantzun zuzenak
- Ordena zuzena: c, a, d, b.

5.3.5. Abstractak ordenatzeko jarduera sortzen

Jardueraren deskribapen laburra
- 3.4.jarduera bezalakoak sortu behar dituzte.
- Banaka, binaka edo taldeka egin daiteke.
- lkasleek sortutako jarduerekin txapelketa bat egin daiteke, eta horretarako wiki bat
sortu.

Jarduera egiteko behar den denbora: jarduera sortzea 15’ eta txapelketa egitea 15’

Helburuak
- Aldizkari zientifikoetan ibiltzen trebatzea.

- Abstracten egitura ezagutzen joatea.
- Hori guztia modu ludiko batean egitea.

Aparteko baliabideak
- Interneten sartzeko gailu bat.

- Ordenagailu eramangarriak.
- |kasleek sortutako jarduerak biltzeko dokumentu bateratu bat (googleDocs, wiki...).

5.3.6. Abstractetako ohiko akatsak

Jardueraren deskribapen laburra
- Abstractetan egin ohi diren akatsei buruzko aurre-ezagutzak aktibatu ondoren, egin
ohi diren akatsak eta horien adibideak uztartu behar dituzte.

Jarduera egiteko behar den denbora: 20’

Helburuak
- Abstractetan egin ohi diren ohiko akatsak zein diren ezagutzea.

Aparteko baliabideak

%)

lturria
- Cisneros, M. eta Olave, G. (2012). Redaccion y publicacion de articulos cientificos.
Enfoque discursivo. Bogota: Ecoe Ediciones. [48. or.]

Erantzun zuzenak

- 1-c
- 2-a
- 39
- 4-d
- 5-b
- b6-a
- T-e
- 8-b
- Of

5.3.7. Puzzlearen piezak

Jardueraren deskribapen laburra
- Aldizkari zientifikoen webguneetan arakatu eta taula osatu behar dute.

Jarduera egiteko behar den denbora: 20’

Helburuak
- Aldizkari zientifikoen webguneetan ibiltzen trebatzea.
- Abstracten egitura ezagutzen joatea.

Aparteko baliabideak
- Interneten sartzeko gailu bat.

Erantzun zuzenak

Atala Edukia Adibideak

Sarrera ZER
Ikerketa-gaia aurkeztu.
Zer ikertu den azaldu.

Metodologia NOLA

Ikerketa egiteko zein metodologia
erabili den azaldu.

Datuak biltzeko erabilitako tresnak
zein izan diren azaldu.

Emaitzak Ikerketan lortu diren emaitzak zein
izan diren aurkeztu modu
orokorrean.

Ondorioak Ikerketa egin ondoren atera diren
ondorioen berri eman modu
orokorrean.

5.3.8. Abstracta berreraikitzen

Jardueraren deskribapen laburra
- Eskematikoki emandako informaziotik abiatu behar dira, eta abstract bat osatu behar
dute.

Jarduera egiteko behar den denbora: 20’

Helburuak
- Abstract baten ideiak lotzea eta testua eraikitzea.

Aparteko baliabideak
- Interneten sartzeko gailu bat.

Erabilitako materialak

- Aranburu, A., Tresserras, A., Gamito, R. eta Gomez, A. (2018). Bestelako eskola
eredu bat posible da: Bizilore, eskola komunitate berri baten lehen urratsak. Tantak,
30 (1), 3-36. http://www.ehu.eus/ojs/index.php/Tantak/article/view/18122

Erantzun zuzenak

Jatorrizko testua:

«Gaur egunean, gero eta gehiago, bestelako eskola eredu baten aldeko aldarriak eta
esperientziak loratzen ari dira batean eta bestean. Besteak beste, eta mantso bada ere,
ikasleak ez du irakasleak erakusten diona bakarrik ikasten; edota ikasle talde bateko
partaideek mugarri berbera lortu beharra ere indarra galtzen ari da. Gradu Amaierako Lan
honek, Azkoitiko Bizilore eskola aktiboan bizi duten esperientziaren ikerketa kualitatiboaren
bitartez, bestelako eskola eredu baten inguruan hausnarketa egitera eramaten gaitu.
Ikerketa, eskolako eguneroko bizitzaren behaketa parte-hartzailean, irakasle eta gurasoen
elkarrizketetan eta dokumentazioan oinarritzen da. Hori guztia gaiaren inguruan
erreferentziazko autore desberdinek eta esperientziek egiten dituzten ekarpenekin
eztabaidan jarri da. Ondorioen artean, haurraren ongizatean oinarritutako eskola aktibo
baten oinarri pedagogikoak identifikatu eta praktikara eramateko aukerak aztertu dira».

5.3.9. Gure abstracta sortu

Jardueraren deskribapen laburra
- lkasleei informazioa eman behar zaie modu eskematikoan, eta horrekin abstract bat
sortu behar dute.
- Banaka, binaka edo taldeka egin daiteke.

Jarduera egiteko behar den denbora: 30’- 45’

Helburuak
- Testu zientifiko bateko abstracta egiten trebatzea.

Aparteko baliabideak

%)

5.4.  GAKO-HITZAK (gakoak)

5.4.1. Gako-hitzak zer dira?

Jardueraren deskribapen laburra
- Bilatzaile batean erakutsi zaien argazkia aurkitzeko erabili beharko lituzketen gako-
hitzak zein izan beharko liratekeen esan behar dute.

Jarduera egiteko behar den denbora: 20’

Helburuak
- Gako-hitzak zer diren eta beren funtzioa zein den konturatzea.

Aparteko baliabideak
- Interneten sartzeko gailu bat.

lturria
- PALMI ([Private Academic Library Network of Indiana]. Intruction ideas and activities:
Keywords. http://libguides.palni.edu/c.php?9=141147&p=983483

Erantzun zuzenak
- Gako-hitz posiblea: fruit market

5.4.2. Gako-hitzak aukeratu

Jardueraren deskribapen laburra
- Emandako gako-hitz multzoak eta horiei dagozkien abstractak uztartu behar dituzte.
- Banaka edo binaka egin daiteke.

Jarduera egiteko behar den denbora: 10’

Helburuak
- Abstract zehatz baten gako-hitzak identifikatzea eta gako-hitzak nola aukeratzen
diren ondorioztatzea.

Aparteko baliabideak

%)

Erabilitako materialak
1. Garcia, E.A. (2016). Ahozkotasunaren balio pragmatikoa ipuin kontaketan: Koldo
Amestoy kontalariaren zenbait ipuinen azterketa (Gradu Amaierako Lana). Bilboko
Irakasleen Unibertsitate Eskola, UPV/EHU.

2. Romero-Andonegi, A., Tejada, E. eta Garay, U. (2017). Irakurtzeko gaitasuna Haur
Hezkuntzan. Teoriatik praktikara. Tantak, 29 (2), 99-118.
http://www.ehu.eus/ojs/index.php/Tantak/article/view/17708

3. Ibarra, |. eta Etxague, X. (2017). Eskuz idaztearen hil-kanpaiak? Tantak, 29 (2), 9-24.
http://www.ehu.eus/ojs/index.php/Tantak/article/view/17466

4. Santamaria, l., de Orbea, I. eta Martin-Etxebeste, J. (2017). Hezkuntza eta Eskola:
hezkuntza jardunbideen eta gizarte justuagoen bilakaeraren arteko zubi. Tantak, 29
(2), 25-45. http://www.ehu.eus/ojs/index.php/Tantak/article/view/19158

5. Agirre, N., Lejardi, A., Martinez, A., Lépez de Arana, E. eta Bilbatua, M. (2017).
Hausnarketa partekatuan oinarritutako praktikak: egoera errealen azterketa
irakasleen prestakuntzako practicumean. Tantak, 29 (2), 47-67.
http://www.ehu.eus/ojs/index.php/Tantak/article/view/17666

Erantzun zuzenak
- 1d
- 2-a
- 3-e
- 4-c
- 5b

5.4.3. Gako-hitzak proposatu

Jardueraren deskribapen laburra
- Emandako testuentzat egokiak izan daitezkeen gako-hitzak aurkitu behar dituzte
thesaurusa erabilita.

Jarduera egiteko behar den denbora: 15

Helburuak
- Aurreko ariketan gako-hitzak aukeratzeko erabilitako sistema praktikan jartzea.
- Thesaurus datu-basea ezagutzea eta datu-base hori nola erabiltzen den ikastea.

Aparteko baliabideak
- Interneten sartzeko gailu bat.

Erabilitako materialak

- Salaberri, I. (2018). Ezeztapenaren hurrenkera euskal egitura perifrastikoetan
hurbilpen diakroniko-tipologikoa. Fontes linguae vasconum: Studia et documenta, 50
(125), 55-83.

- Goikoetxea, G. (2017). Euskarazko hedabideen kontsumoa tolosaldean. Bat
soziolinguistika aldizkaria, 105, 83-117.

Erantzun zuzenak
Proposamenak (ez dago erantzun bakarra)
- 1. testua: Basque; typology; descriptive linguistics; linguistic research;... (tipologia,
hizkuntzalaritza deskribatzailea, hizkuntzalaritza ikerketak...)
- 2. testua: Basque; mass media; consumption; communication;... (euskara, mass
media, kontsumoa, komunikazioa...)

5.4.4, Gako-hitzetatik abiatu eta testuak aurkitu

Jardueraren deskribapen laburra
- Ematen zaizkien gako-hitzak dituzten lanak aurkitu behar dituzte aldizkari zientifikoen
datu-baseetan.

Jarduera egiteko behar den denbora: 20’

Helburuak
- Artikulu zientifikoak bilatzeko ikasitako teknikak martxan jartzea.
- Gako-hitzak bilaketa sistematikoak egiteko tresna gisa erabiltzen trebatzea.

Aparteko baliabideak
- Interneten sartzeko gailu bat.

5.4.5. Gako-hitzetan ohiko akatsak

Jardueraren deskribapen laburra
- Gako-hitzak idaztean egin ohi diren akatsei buruzko aurre-ezagutzak aktibatu
ondoren, egin ohi diren akatsak eta horien adibideak uztartu behar dituzte.

Jarduera egiteko behar den denbora: 15

Helburuak
- Gako-hitzak idaztean egin ohi diren ohiko akatsak zein diren ezagutzea.

Aparteko baliabideak

%)

lturria
- Cisneros, M. eta Olave, G. (2012). Redaccion y publicacion de articulos cientificos.
Enfoque discursivo. Bogota: Ecoe Ediciones. [51. or.]

Erantzun zuzenak
- 1-b
- 2-e
- 3-a
- 4-c
- 5d

5.5. SARRERA (gakoak)

5.5.1. Sarreraren ezaugarriak

Jardueraren deskribapen laburra
- Eskura jarritako bi lanen sarrera irakurri behar dute, eta egindako galderei erantzun
behar diete.

Jarduera egiteko behar den denbora: 20’

Helburuak
- Artikulu zientifiko baten sarreran aurkitzen den informazioa identifikatzea.
- Artikulu zientifiko baten sarreran aurkitzen diren atalak bereiztea.
- Artikulu zientifiko desberdinen sarrerak alderatzea.

Aparteko baliabideak

%)

Erabilitako materialak
- Gamindez, I., Romero, A., Eguskiza, N. eta Etxebarria, A. (2016). Dardarkari
bakunaren alofonoez testu irakurrietan. Fontes Linguae Vasconum, 121, 121-140.
- Gaminde, I., Garay, U., Etxebarria, A. eta Romero, A. Oinarrizko emozioen ezaugarri
akustikoez. Fontes Linguae Vasconum, 46 (117), 101-120.

Erantzun zuzenak

1. testua:

- Nolako informazioa agertzen da sarrera batean?
Sarrera batean gaia, gaiaren testuingurua edo orain arte egin edo esan dena
aurkezten da. Horrez gain, lanaren helburuak aipatzen dira, eta lanaren atalak zein
izango diren azaltzen da.

- Zein da sarreraren helburua?
Irakurleak sarrera irakurtzen duenean, lanean aurkituko duen informazioaren ikuspegi
orokor bat izan dezake.

- Nola antolatzen da informazio hori?
Lehenengo galderan aipatutako bloke bakoitzak paragrafo baten luzera izaten du oro
har.

2. testua:
- Lehen irakurri duzun sarreraren eta honen artean, zein antzekotasun eta
desberdintasun ikusten dituzu?

Bi testuetan agertzen den informazioa antzekoa da, baina bigarren testuan lanaren
helburuak baino lehen aurkezten dira gaia eta gaiaren testuingurua.

- Zein atal identifikatzen dituzu?
Gaia eta gaiaren testuingurua, helburuak, helburu zehatzak eta lanaren antolakuntza.
- Zer nolako informazioa azaltzen da atal bakoitzean?
Gaia kokatzen da, eta orain arte egindako beste ikerketa batzuetan lortutako
emaitzak aurkezten dira. Horri esker, lana non kokatuko den azaltzen da. Ondoren,
lanaren helburuak aurkezten dira: helburu orokorrak eta zehatzak. Bukaeran, lanak
izango dituen atalak zein diren aurkezten da.

5.5.2. Sarreraren atalak

Jardueraren deskribapen laburra
- Paragrafoen hasiera batzuk ikusi behar dituzte, eta sarrerako zein azpiatalen
paragrafori dagozkien esan.

Jarduera egiteko behar den denbora: 10’

Helburuak
- Sarrera atalaren paragrafoen atalak identifikatzea.
- Sarrera atalaren paragrafoei hasierak emateko formulak ezagutzea.

Aparteko baliabideak

%)

Erantzun zuzenak
a- zertarako
b- zer
c- antolaketa
d- zertarako
e- antolaketa
f- zer

5.5.3. Formulak identifikatzen
Jardueraren deskribapen laburra

- Emandako sarreren adibideak irakurri, paragrafo bakoitzean erabiltzen diren esaldi-
formulak koloreztatu, eta taula bete behar dute.

Jarduera egiteko behar den denbora: 20’

Helburuak
- Sarreraren ataleko azpiataletan erabiltzen diren esaldi-formulak identifikatzea.
- Etorkizunean ikasleentzat erabilgarria izan daitekeen corpusa osatzen joatea.

Aparteko baliabideak

%)

Erabilitako materialak
- Gaminde, I.,, Romero, A., Eguskiza, N. eta Etxebarria, A. (2016). Dardarkari
bakunaren alofonoez testu irakurrietan. Fontes Linguae Vasconum, 121, 121-140.

- Gaminde, I., Garay, U., Etxebarria, A. eta Romero, A. Oinarrizko emozioen ezaugarri
akustikoez. Fontes Linguae Vasconum, 46 (117), 101-120.

Erantzun zuzenak
1. testua:

Dardarkari bakunaren alofonoez testu irakurrietan

Sarrera

[ZER] Lan honen helburu nagusia testu irakurrietako dardarkari bakunak eduki
ditzakeen alofonoak deskribatzea eta aztertzea da. Horretarako mendebaldeko 15
informatzaileren testu irakurri bat erabili dugu abiadura bitan jaulkia. Era berean,
alofonoen deskripzioarekin batera euren arteko bereizkuntzan indize akustiko batzuk
aztertuko ditugu hauen garrantzia agirian uzteko.

[ZERGATIK/ZERTARAKO] Fonologikoki euskararen dardarkarien gainean egin
diren deskripzioetan dardarkari bi aipatu izan dira beti, bata anizkuna eta bestea bakuna.
Hala gertatzen da mendebaldeko aldaeren gainean egindako lanetan ere bai (Aranbarri,
1996; Arretxe, 1994; Barrutia, 1996; Bilbao, 2002; Errazti, 1994; Etxebarria, 1991,
Gaminde, 1992, 2001a, 2001b, 20033, b, 2004, 2005, 2007; Gaminde et al., 2004, 2005,
2012; Gilisasti, 2003; Hualde eta Bilbao, 1992; Legarra, 2011; Mugarza, 2006; Salazar,
2001; Txillardegi, 1980; Uriarte, 1995).

Artikulazioaren ikuspuntutik dardarkariak kontsonante ahokari ahostunak dira eta
mihiaren mugimendu azkarrez egiten dira; batzuetan mihiak airearen ibilbidea itxi dezake
une labur batez eta beste batzuetan, ostera, ez da airearen ibilbidea guztiz ixten.
Anizkunaren eta bakunaren arteko bereizketa dardarkariak gauzatzeko egiten diren dardar
kopuruaren arabera egiten da. Horrela bada, dardara bakarra denean bakuna izango da eta
bat baino gehiago direnean anizkuna. Hegoaldeko aldaeretan eta horren ondorioz

mendebaldekoetan ere dardarkari biak albeolarrak izaten dira kasu gehienetan. Hualdek



(2003) adierazten duen bezala, Hegoaldeko hiztun askok ubularra egiten dute, nahiz
ebakera hau akastzat jotzen den.

Akustikoki mihiak albeoloetan ukitzen duen bakoitzeko, haizearen ibilbidea
guztiz ixten bada, herskariekin gertatzen den bezala, espektrograman zuriune bat ikusten
da. 1. irudiko espektrograman ikus daitezke [r]ren ixte une biak eta [r]ren kasuan bakarra.
Dardarkarien azterketa akustikoetan hainbat izaten dira lantzen diren indizeak:
formakinak, formakinen ondoko bokaletarako trantsizioak, hertsiguneen eta une
bokalikoen iraupenak eta energia, besteak beste (Massone, 1988; Quilis, 1993; Gaminde,
2006 e.a.).

Aurreko behar batzuetan (Gaminde, 2006 eta 2007) agirian jarri ziren
dardarkarien azterketa akustikoen zailtasun metodologiko batzuk. Zailtasun horiek
gertatzen dira gauzapen fonetiko asko izaten dituztelako; Navarro-k (1980), Blecua-k
(2001), Bradley-k eta Willis-ek (2011) eta Fernandez-ek (2013) espainolerako
erakutsitako moduan, gauzapen horiek guztiak artikulazioaren erlaxazioaren edo
indartzearen ondorioz gertatzen dira. Bestalde, lan honetan erakutsiko dugun bezala,
dardarkari bakunek herskarien antzera hertsiguneak eta leherketen zaratak eduki ditzakete;
hurbilkarien moduan formakinak eduki ditzakete, nahiz eta aldameneko bokalen
formakinen aldean hauek energia txikiagoa izan. Frikariekin gertatzen den bezala alofono
batzuek zarata dute. Azkenik, afrikatuetan bezala hertsigune bat izan dezakete eta beronen
ostean artikulazioaren erlaxatze unean zarata; hertsigunea eta zarata erdizka banatuta
agertzen dira. Dardarkarien artikulazioa oso arin egiten denez gero, laburrak izaten dira
eta zaila izaten da aipatu berri ditugun ezaugarri horiek guztiak ondo bereiztea. Edozelan
ere, hemen aurkezten dugun lan honetan dardarkari bakunaren alofonoak deskribatu ez
ezik, eurak bereizteko indize akustiko batzuk aztertu ere egingo ditugu, alofonoen
bereizkuntzarako euren garrantzia nabarmenduz.

[ANTOLAKETA] Dardarkari bakunaren alofonoez testu irakurrietan ISSN: 0046-
435X Lana lau atal nagusitan banatuta aurkezten dugu, sarrera honen osteko
bigarren atalean lana burutzeko erabili den metodologia aurkeztuko dugu, hirugarren
atalean datuen azterketaren emaitzak emango ditugu. Azkenik, laugarren atalean lortu

ditugun ondorio nagusiak laburbilduko ditugu.

Gaminde, 1., Romero, A., Eguskiza, N. eta Etxebarria, A. (2016). Dardarkari bakunaren
alofonoez  testu irakurrietan. Fontes Linguae Vasconum, 121, 121-140.
http://www.navarra.es/NR/rdonlyres/2DA1F5FD-2B0D-461D-8049-
4643CB749F97/391211/03Gaminde.pdf

2. testua:

Oinarrizko emozioen ezaugarri akustikoez

Sarrera

[ZER] Azken urteotan emozioen gauzapenen gaineko azterketek ikerlarien arreta
erakarri dute, baita Euskal Herrian ere. Hainbat dira ikuspuntu desberdinez burutu
diren lanak eta badirudi honekiko interesa zabalduz doala.
[ZERGATIK/ZERTARAKO] Orain arte egineko lanetan esparru honetako arlo batzuk
landu dira; ikerketa batzuk sintesiaren ikergunetik sortu dira (Navas eta lag., 2004a,
2004b, 2005, 2007; Saratxaga eta lag., 2006; Sainz eta lag., 2008), beste batzuk azterketa
linguistikoen esparrutik datoz hizkuntzaren deskripzioa egiteko edo arlo honetan dagoen
bariazioa azaltzeko (Gaminde, 2010; Gaminde eta lag., 2013), baita hizkuntzaren
didaktikaren esparrutik sortutakoak ere aurki ditzakegu (Garay eta lag., 2011a, 2011d,
2012).

Ikerketa gehienak hiztunen ekoizpenez arduratu dira; hala ere, badira pertzepzioaz
arduratu direnak ere (Gaminde, 2007a, 2007b; Garay eta lag., 2011b, 2011c, 2012).
Ikerketa batzuetan emozioen azterketa fonologikoa hartzen da oinarritzat eta beste
batzuetan azterketa fonetikoa; badira arlo bien garrantzia nabarmentzen dutenak ere.
Gure helburua oraingo honetan, iker-eremu berria izanik, oinarrizko emozioen
ezaugarri akustikoak aztertzea da. Era berean, informatzaileen ama hizkuntzaren eta
jatorri geografikoaren eraginak neurtu nahi izan dira.

Hiru dira honen moduko azterketetan lantzen diren izari akustikoak (Ambrus, 2000;
Mesut Meral eta lag., 2002; Seppanen eta lag., 2003; Makarova eta Petrushin, 2003;
Liscombe, 2007) oinarrizko maiztasuna edo f0, iraupena eta energia. Gaminderen (2010)
lanean ebakitzen hasitako bidetik, fOren kasuan neurri bi hartu ditugu kontuan, fOren batez
bestekoa (Xf0) eta fOren ibiltartea (fOibi); energiarekin gauza bera egin dugu, esaldi
osoaren energia (Xdb) eta esaldiaren energiaren ibiltartea (dbibi).

[ANTOLAKETA] Lana lau ataletan banatuta aurkezten dugu, sarrera honen ostean,
bigarren atalean, lana burutzeko erabili dugun metodologia aurkezten da; hirugarren
atalean jaso ditugun datu guztien analisia egiten da. Azkenik, laugarren atalean

ondoriorik garrantzitsuenak laburbiltzen dira.

Gaminde, I., Garay, U., Etxebarria, A. eta Romero, A. Oinarrizko emozioen ezaugarti
akustikoez. Fontes Linguae Vasconum, 46 (117), 101-120.

ZER

1 TESTUA
- Lan honen helburu nagusia... horretarako... era berean...

2 TESTUA
- ... gaineko ikerketek ikerlarien arreta erakarri dute...
- Hainbat dira ikuspuntu desberdinez egin diren lanak...

ZERGATIK /
ZERTARAKO

1 TESTUA
- Lan honetan erakutsiko dugun bezala...
- Hemen aurkezten dugun lan honetan... aztertuko ditugu...

2 TESTUA
- Orain arte egindako lanetan...
- Ikerketa gehienak... arduratu dira; hala ere...
- lkerketa batzuetan... beste batzuetan...
- Gure helburua oraingo honetan...

ANTOLAKETA

1 TESTUA
- Lana lau atal nagusitan banatuta aurkezten dugu... sarrera honen
osteko bigarren atalean... hirugarren atalean... Azkenik, laugarren
atalean...

2 TESTUA
- Lana lau ataletan banatuta aurkezten dugu, sarrera honen ostean,
bigarren atalean... hirugarren atalean... Azkenik, laugarren
atalean...

5.5.4.

Formula gehiago sortzen

Jardueraren deskribapen laburra
- Sarreraren atal bakoitzean erabil daitezkeen formulen zerrenda osatu behar dute.

Jarduera egiteko behar den denbora: 10’

Helburuak

- Sarreraren ataleko azpiataletan erabiltzen diren esaldi-formulak sortzea.
- Etorkizunean ikasleentzat erabilgarria izan daitekeen corpusa osatzen joatea.

Aparteko baliabideak
- Interneten sartzeko gailu bat.
- Dokumentu bateratu bat osatzeko euskarria (googleDocs, wiki...).

5.5.5. Sarreretan ohiko akatsak

Jardueraren deskribapen laburra

- Lan akademikoen sarrerak idaztean egin ohi diren akatsei buruzko aurre-ezagutzak
aktibatu ondoren, egin ohi diren akatsak eta horien adibideak uztartu behar dituzte.

Jarduera egiteko behar den denbora: 15

Helburuak

- Lan akademikoen sarrerak idaztean egin ohi diren ohiko akatsak zein diren
ezagutzea.

Aparteko baliabideak

%)

lturria
- Romero, C.A (2011). Escritura académica: Errores que usted no cometera cuando
redacte su articulo cientifico. Cuadernos de Linglistica Hispanica, 18, 79-94.
https://revistas.uptc.edu.co/index.php/linguistica_hispanica/article/view/439/439

Erantzun zuzenak
- 1-c
- 2b
- 3d
- 4a

56. MARKO TEORIKOA (gakoak)

5.6.1. Marko teorikoa, zer da?

Jardueraren deskribapen laburra
- Marko teoriko baten zatia irakurri behar dute, eta marko teorikoa zer dela iruditzen
zaien esan.
- Horretarako, placemat activity izeneko teknika erabiliko dute.
- Ondoren, beren eskura jarritako testu zati batean ideiak nola aurkezten diren esan
behar dute.

Jarduera egiteko behar den denbora: 45

Helburuak
- Marko teorikoa zer den ikustea eta nolakoa izaten den ezagutzea.

Aparteko baliabideak

%)

Erabilitako materialak
- Fernandez-Lasarte, O., Gofii, E., Camino, I. eta Antonio-Agirre, |. (2018). Eskola-
doikuntza: kontzeptua, adierazleak, ereduak, neurketa, aldakortasuna eta hari
lotutako aldagaiak. Tantak, 30 (1), 113-133. DOI:
http://dx.doi.org/10.1387/tantak.19830

Erantzun zuzenak

- Zer esango zenukete dela marko teorikoa?
- Marko teorikoa: http://normasapa.net/marco-teorico/
- lkerketa baten oinarri nagusia da.
- Egingo diren analisi, azterketa edo proposamenen oinarria da.
- Gure ikerketa-gaiari buruz aurrez egin diren ikerketen errebisioa egiten da.
- Gure ikerketa-gaia kokatu eta guk nola ulertzen dugun definitzen du. Ikertzaile
bezala hartu dugun postura adierazten du.

- Nola aurkezten dira ideiak atal honetan?
- lkertzen den kontzeptuari buruz onarpen handiena duen definizioa aurkeztu.
- Definizio hori zein ikuspegitan oinarritzen den azaldu.
- Kontzeptua ulertzeko modua zehaztu.

5.6.2. State of art, zer da?

Jardueraren deskribapen laburra
- State of art baten zatia irakurri behar dute, eta zer dela iruditzen zaien esan.
- Horretarako, placemat activity izeneko teknika erabiliko dute.
- Ondoren, beren eskura jarritako testu zati batean ideiak nola aurkezten diren esan
behar dute.

Jarduera egiteko behar den denbora: 45

Helburuak

State of art zer den ikustea eta nolakoa izaten den ezagutzea.

Aparteko baliabideak

%)

Erabilitako materialak
Arocena, E. (2018). Euskararen eta gaztelaniaren erabilera ingeleseko irakaskuntza-
saioetan. Tantak, 30 (1), 37-55. DOI: http://dx.doi.org/10.1387/tantak.19825

Erantzun zuzenak

Zer esango zenukete dela state of art?

State of art: http://normasapa.net/que-es-el-estado-del-arte/
Ikerketa-gaiari buruz egin diren azken azterketa esanguratsuen berri ematen
du.

Marko teoriko vs State of art: https://www.scribd.com/doc/47661656/Estado-
del-arte-VS-Marco-Teorico

Marko teorikoa ikerketa bat eraikitzeko oinarria da. lkertzaileak bere ikerketa
egiteko aukeratzen dituen pentsamendu-ereduak eta teoriak ezartzen ditu
marko teorikoak; alegia, ikertzailearen betaurrekoak. State of art gai horri
buruzko eguneraketa edo errebisioa da.

Nola aurkezten dira ideiak atal honetan?

H1-aren erabilera kantitateari buruzko ikerketak egin direla esan.

Ikerketa horien emaitzen berri eman.

H1 erabiltzearen atzean egon daitezkeen arrazoiei buruz egin diren
ikerketetako emaitzen berri eman.

5.6.3. Marko teorikoa eta state of art: edukiak

Jardueraren deskribapen laburra

Ikasleei gai-zerrenda bat emango zaie, eta erabaki egin beharko dute gai bakoitzak
batean ala bestean joan beharko lukeen.

Banaka, binaka edo taldean egin daiteke.

Jarduera egiteko behar den denbora: 10’

Helburuak

6.1 eta 6.2 ariketetan ondorioztatu dituzten ezaugarrien arabera, eskainitako gai-
zerrenda marko teorikoan edo state of art atalean kokatzea.

Aparteko baliabideak

%)

Erantzun zuzenak

- Marko teorikoa:
- ldazketa atzerriko hizkuntzan.

- ldazketa Haur Hezkuntzako curriculumean.
- ldazteko teknikak eta trebetasunak.
- ldazketaren barneratze-prozesua.

- State of art:
- Haur Hezkuntzako ikasleek idazteko erabiltzen dituzten estrategiak.
- Zenbait zentrotako ikasleen ingelesaren barneratze-prozesua.
- Haur Hezkuntzako ikasleen idazketaren ezaugarri orokorrak.

5.6.4. State of art eta marko teorikoa bereizten

Jardueraren deskribapen laburra
- 6.1 jardueran irakurritako testuetan oinarrituta, ematen zaien marko teorikoaren state
of art atalean zein ideia sartuko lituzketen eta ematen zaien state of art (6.2) atalaren
marko teorikoak zein ideia sartuko lituzketen esan behar dute.

Jarduera egiteko behar den denbora: 20’

Helburuak
- State of art eta marko teorikoan agertzen den informazioa bereiztea.

Aparteko baliabideak

%)

Erabilitako materialak
- Fernandez-Lasarte, O., Gofii, E., Camino, I. eta Antonio-Agirre, I. (2018). Eskola-
doikuntza: kontzeptua, adierazleak, ereduak, neurketa, aldakortasuna eta hari
lotutako aldagaiak. Tantak, 30 (Q), 113-133. DOI:
http://dx.doi.org/10.1387/tantak.19830

- Arocena, E. (2018). Euskararen eta gaztelaniaren erabilera ingeleseko irakaskuntza-
saioetan. Tantak, 30 (1), 37-55. DOI: http://dx.doi.org/10.1387/tantak.19825

Erantzun zuzenak

Proposamen batzuk (ez dago erantzun bakarra):
- 6.1 jardueran irakurritako testuan lan akademiko baten marko teorikoa irakurri duzu.

Imajina ezazue lan horren state of arta egin behar duzuela. Zer nolako informazioa
jarriko zenukete?

Eskola-doikuntza zentroetan nola landu diren eta zer nolako ondorioak egon diren.
Praktikara eraman diren proiektuak arrakastatsuak izan dira?

- 6.2 jardueran irakurritako testuan, berriz, lan baten state of arta irakurri duzue. Zer
nolako informazioa jarriko zenukete lan horren marko teorikoan?
Code-switchingaren definizioa, jatorria, teoria desberdinak, etab. H1 eta H2
erabileraren ondorioak zentroetan.

5.6.5. State of art eta marko teorikoa identifikatzen

Jardueraren deskribapen laburra
- lkasleek eskura jarritako testu zatiak ikusi behar dituzte, eta esan behar dute bakoitza
state of art ala marko teorikokoa den.

Jarduera egiteko behar den denbora: 15

Helburuak

- State of art eta marko teorikoari buruz orain arte eraikitako ezagutzak martxan jartzea
eta testu zatiak sailkatzea.

Aparteko baliabideak

%)

Erabilitako materialak
- Maia-Larretxea, J. (2017). Erranaldiko elementuen ordena euskaraz: Lehen
Hezkuntzako irakasle-gaiek zer hobetsi duten eta zergatik. Tantak, 29 (2), 69-97.
http://dx.doi.org/10.1387/tantak.19159
Garcia-Arriola, E.A. (2017). Ahozkotasunaren balio pragmatikoa ipuin kontaketan.
Koldo Amestoy kontalariaren zenbait ipuinen azterketa. Tantak, 29 (2), 119-144. DOI:
http://dx.doi.org/10.1387/tantak.18011

- Romero, A., Tejada, E. eta Garay, U. (2017). Irakurtzeko gaitasuna Haur Hezkuntzan.
Teoriatik praktikara. Tantak, 29 (2), 99-118. DOIl:
http://dx.doi.org/10.1387/tantak.17708

Erantzun zuzenak
- 1: Marko teorikoa
- 2: State of art
- 3: Marko teorikoa
- 4: Marko teorikoa
- 5: State of art
- 6: Marko teorikoa

5.6.6. Informazioa txertatzeko moduak ordenatzen:
zehatzetik abstraktura

Jardueraren deskribapen laburra
- lkasleei eskura jarritako testuak ordenatu egin behar dituzte, kontzeptuen
erreferentziak modurik zuzenenean egiten direnetik modurik abstraktuenera egiten
direnera.
Jarduera egiteko behar den denbora: 20’

Helburuak
- Testu akademikoetan gauzak modu zehatzagoan edo abstraktuagoan azal
daitezkeela ohartzea.

Aparteko baliabideak

%)

Erabilitako materialak
- Chacon, P. (2001). Funcionalismo. In P. Chacén (arg.), Filosofia de la Psicologia
(117-133 or). Madril: Biblioteca Nueva.

- Delgado-Gal, A. (1996). ElI multiculturalismo: un malentendido. Nueva Revista de
Politica, cultura y Arte, 45, 26-37.

- Fernandez Vallejo, J. (1994). Adquisicion y uso de las preposiciones espafolas por
un francéfono. REALE, 2, 47-63.

- Leonetti, M. (1990). Sobre el concepto de referencial. In Actas del Congreso de la
Sociedad Espafiola de Linglistica, XX Aniversario, Madril: Gredos, 355-359 or.

- Moreno Fernandez, F. (1992). Norma y prestigio en el espafiol de América. Apuntes
para una planificacion de la lengua espafiola. Revista de Filologia Espafiola,
LXXI1(3/4), 355-359.

lturria
- Vazquez, G. (2001). Actividades para la escritura académica. Madril: Edinumen [79.
or., 5.9 ariketa]

Erantzun zuzenak
1. d) pasartea: aipu zuzen bat dago.
2. C) pasartea: aipu integratu bat dago, alegia, beste autore batek erabilitako hitzak
diskurtsoaren egitura sintaktikoan txertatzen dira.
e) pasartea: zeharkako aipu bat dago (baieztatzen zuen).
4. b) pasartea: korronte teoriko baten erreferentzia lausoa egiten da (...irakasten duten
zenbait aditurentzat...).
5. a) pasartea: datuak ateratzen diren iturriaren erreferentzia abstraktua egiten da,
inpertsonalizatuz (jarri izan dira auzitan).

w

5.6.7. Informazioa antolatzeko moduak

Jardueraren deskribapen laburra
- Bi testu irakurri behar dituzte, eta informazioa antolatzeko moduari buruz egindako
galderei erantzun behar diete.

Jarduera egiteko behar den denbora: testu bakoitzarekin 30’-45’

Helburuak
- Artikuluen marko teorikoa idazterakoan idazleek jarraitu duten eskema identifikatzea
eta erabilitako eskemaren egokitasunari buruz pentsatzea.

Aparteko baliabideak

%)

Erabilitako materialak
- Fernandez-Lasarte, O., Gofii, E., Camino, I. eta Antonio-Agirre, |. (2018). Eskola-
doikuntza: kontzeptua, adierazleak, ereduak, neurketa, aldakortasuna eta hari
lotutako aldagaiak. Tantak, 30 (1), 113-133. DOI:
http://dx.doi.org/10.1387/tantak.19830
- Arocena, E. (2018). Euskararen eta gaztelaniaren erabilera ingeleseko irakaskuntza-
saioetan. Tantak, 30 (1), 37-55. DOI: http://dx.doi.org/10.1387/tantak.19825

Erantzun zuzenak

1. testua
Ideia nagusien eskema:
- ESKOLA-DOIKUNTZAREN KONTZEPTUA
- Bronfenbrenner (1979): ikuspegi ekologikoa.
- Ladd (1989): eskola-doikuntzari buruz gehien onartutako definizioaren muina.

- Ladd-en (1989) oinarria: Bronfenbrenner (1979).
- Eskola-doikuntzan parte hartzen duten elementuak aurkeztu eta garrantzia

adierazi.
- lIrudikapen grafikoa (1 irudia).
- Borobildu eta amaitzeko: eskola-doikuntza = hezkuntza-sistemarekiko

egokitzapena erakusten duen adierazlea.
-  ESKOLA-DOIKUNTZAREN ADIERAZLEAK ETA EREDUAK

- Rodriguez-Fernandez, Droguett eta Revuelta (2012): ikasleak eskola-
sistemara egokitzen al diren erakusten duten elementuak eta ikerketen
emaitzak.

- Kiuru, Nurmi, Aunola eta Salmela-Aro (2009): eskola-doikuntza ebaluatzeko
adierazleak.

- Moral de la Rubia, Sdnchez-Sosa eta Villarreal-Gonzéalez (2010): eskola-
doikuntza definitzen duten faktoreak.

- Cava, Povedano, Buelga eta Musitu (2015): beste zenbait elementu.

- Taula: zerrenda kronologikoa elementuak aztertzen diren ikerketan.

- lkerketa gehiago: Harrison, Clarke, eta Ungerer, 2007; Madariaga, Arribillaga,
eta Zulaika, 2014; Martinez-Ferrer, 2009.

Informazioa antolatzeko erabilitako irizpideak:

- Eskola-doikuntza: orokorra (Bronfenbrenner) — zehatza (Ladd) — zehatza
orokorrean kokatu — zehatzaren xehetasunak — irudikapen grafikoa — gaia
borobildu.

- Eskola-doikuntzaren adierazleak eta ereduak: 1 ikerketa — 2 ikerketa — 3 ikerketa —
4 ikerketa — Taula — 5-6-7 ikerketak.

Beste modu posible bat:
- Eskola-doikuntza: 1) Ladd; 2) bere oinarria den Bronfenbrenner eta ikuspegi
ekologikoa; 3) Ladd-en definizioaren muina...

- Eskola-doikuntzaren adierazleak eta ereduak:
- Aipatutako erreferentziak gaika ordena daitezke.
- Erreferentzia horiek kronologikoki ordena daitezke.
- Taulan agertzen diren ikerketak lanaren gorputzean ere ager litezke (eta
alderantziz).

2. testua

Ideia nagusien eskema:
-  KODE-ALDAKETA IKASGELA ELEANIZTUNEAN
- Kode-aldaketa kontzeptua ulertzeko modua zehaztu.
- lkerketek diotena irakasleen kode-aldaketari buruz.
- lkerketek diotena ikasleen kode-aldaketari buruz.
- lkerketek diotena irakasleek egin beharko luketenari buruz.
- lkerketek diotena CLIL testuinguruetako kode-aldaketa ohiturei buruz.
Ikerketek diotena gai horren inguruan Euskal Herrian gertatzen denari buruz.

-  KODE-ALDAKETAREN FUNTZIOAK
- Aurreko ikerketetan egin izan dena zer izan den azaldu.
- lkerketa honetan egin dena zehaztu.
- lkerketan erabilitako taula aurkeztu.
- Taularen interpretazioa egin.

Informazioa antolatzeko erabilitako irizpideak:

- Kode-aldaketa ikasgela eleaniztunetan: orokorretik zehatzera — kontzeptua zehaztu,
kontzeptuarekin lotutako elementuei buruz ikerketek diotena azaldu, eta Euskal
Herrian amaitu.

- Kode-aldaketaren funtzioak: orokorretik zehatzera — egin izan dena zer izan den
azaldu, ikerketa honetan zer egin den zehaztu, sortutako taula aurkeztu, eta taularen
interpretazioa egin.

Beste modu posible bat:
- Egoki ordenatuta dago.

5.6.8. Informazio bera irizpide desberdinen arabera
antolatzen

Jardueraren deskribapen laburra
- Emandako esaldiak ordenatu eta bi testu sortu behar dituzte, testu bakoitza esaldiak
ordenatzeko irizpide baten arabera osatuta.
- Gogoratu jarduera honetan ematen den informazioa ez dela erreala, jarduera
sortzeko asmatutakoa dela.

Jarduera egiteko behar den denbora: 45-60’

Helburuak
- Edukiak ordenatzeko irizpide bat baino gehiago eduki ditzakegula ohartzea.
- Edukiak irizpide desberdinen arabera ordenatzen trebatzea.

Aparteko baliabideak

%)

Erantzun zuzenak

1. aukera

- Informazioa antolatzeko 1. irizpidea: KRONOLOGIKOA.
- Esaldien ordena: E, B, D, F, A, C.

- 1. testua (erantzun posible bat da, adibide bat):

Gaur egun, gure ikastetxeetan ematen diren heziketa fisikoko saioetan ikasle guztiak
batera egoten dira, baina ez da beti horrela izan, garai batean neskek eta mutilek ez
zuten modu berean parte hartzen. 1952. urtean egin zen gai honekiko lehen urratsa:
Frantziako Loubressac herriko guraso talde bat elkartu zen, eta eskualdeko eskola-
kontseilu nagusian eskaera egin zuten beren alabek ere heziketa fisikoko eskola-
saioak jaso zitzaten (Fourneau, 1952). Handik hiru urtera heziketa fisikoko saioetan
neskek parte hartzea bermatzeko legea onartu zuen Alemaniako Schulbehdrde
eskola-kontseiluak: neskentzako eskola erlijiosoetan ere nahitaezkoa izango zen
heziketa fisikoa irakastea, gutxienez astean 2 orduz (Holmberg, 1955). Urte batzuk
geroago, lehen aldiz, Frantziako Saint Emilion herrian hasi ziren ikastetxeko ikasle
neskak heziketa fisikoan galtzak janzteko aukera izaten (Girardon, 1958).

Beste urrats garrantzitsu bat Berlineko Hezkuntza Sailak egin zuen 1965. urtean,

erabaki baitzuen mutilen kiroltzat hartzen ziren horietako batzuetan neskek ere parte
har zezaketela (Rohmer, 1965). Neskek heziketa fisikoa egitea lortu bazen ere, 1969.
urtera arte ez zen lortu neskak eta mutilak saio horietan batera egotea. Frantziako
Okzitania eskualdeko ikastetxeen konfederazioa izan zen nazioan aurrena neskak
eta mutilak heziketa fisikoa elkarrekin egin zezaten onartzen, igeriketaren kasuan
izan ezik (Charpentier, 1969). Horren atzetik, Hanburgo izan zen Alemaniako lehen
hiria ikastetxeetako heziketa fisikoaren baitako saioetan igeriketa ere sartzeko eta
ikasle neska nahiz mutilak kirol hori elkarrekin egiteko aukera ematen (Wernicke,
1974).

* *x %

2. aukera

Informazioa antolatzeko 2. irizpidea: ESTATUKA
Esaldien ordena: Frantzia (E, D, A) eta Alemania (B, F, C)

2. testua (erantzun posible bat da, adibide bat):

Gaur egun, gure ikastetxeetan ematen diren heziketa fisikoko saioetan ikasle guztiak
batera egoten dira, baina ez da beti horrela izan; garai batean, neskek eta mutilek ez
zuten modu berean parte hartzen. Gaur egungo egoerara iritsi arte, hainbat urrats
egin izan dira, bereziki Frantzian eta Alemanian.

Frantziari dagokionez, 1952. urtean egin zen gai honekiko lehen urratsa: Loubressac
herriko guraso talde bat elkartu eta eskualdeko eskola-kontseilu nagusian eskaera
egin zuten beren alabek ere heziketa fisikoko eskola-saioak jaso zitzaten (Fourneau,
1952). Urte batzuk geroago, lehen aldiz Saint Emilion herrian hasi ziren ikastetxeko
ikasle neskak heziketa fisikoan galtzak janzteko aukera izaten (Girardon, 1958).
Hamarraldi bat beranduago, Okzitania eskualdeko ikastetxeen konfederazioa izan
zen nazioan aurrena neskak eta mutilak heziketa fisikoa elkarrekin egin zezaten
onartzen, igeriketaren kasuan izan ezik (Charpentier, 1969).

Alemanian gertatutakoei begiratuta, 1955. urtean heziketa fisikoko saioetan neskek
parte hartzea bermatzeko legea onartu zuen Alemaniako Schulbehérde eskola-
kontseiluak: neskentzako eskola erlijiosoetan ere nahitaezkoa izango zen heziketa
fisikoa irakastea, gutxienez astean 2 orduz (Holmberg, 1955). Berlineko Hezkuntza
Sailak beste urrats garrantzitsu bat egin zuen 1965. urtean, erabaki baitzuen mutilen
kiroltzat hartzen ziren horietako batzuetan neskek ere parte har zezaketela (Rohmer,
1965). Lehenagoko pauso gehiago eman ondoren, Hanburgo izan zen Alemaniako
lehen hiria ikastetxeetako heziketa fisikoaren baitako saioetan igeriketa ere sartzen
eta ikasle neska nahiz mutilak kirol hori elkarrekin egiteko aukera ematen (Wernicke,
1974).

5.6.9. Informazioaren erabilera: plagioa identifikatzen

Jardueraren deskribapen laburra

Proposatzen zaizkien jokabideetatik egokiak iruditzen zaizkienak aukeratu behar
dituzte.

Jarduera egiteko behar den denbora: 15

Helburuak
- Plagiotzat har daitezkeen egiteko moduak identifikatzea.

Aparteko baliabideak

%)

lturria

- Using English for Academic Purposes: http://www.uefap.net/writing/writing-
plagiarism/208-writing-plagiarism-exercises

Erantzun zuzenak

- Guztiz egokia den aukera bakarra 8.a da. Gainerako bat bera ere ez litzateke
onargarria izango erreferentziak aipatu gabe. 2., 7. eta 10. aukerak onargarriak izan
daitezke zenbait esparrutan eta zenbait kasutan.

5.6.10. Zer eta zertarako dira aipuak?

Jardueraren deskribapen laburra
- Aipuak agertzen diren testu zatiak irakurri eta aipu horiei buruzko galderak erantzun
behar dituzte.

Jarduera egiteko behar den denbora: 10’

Helburuak

- lkasleak beren kabuz ulertzera iristea aipuetan agertzen den informazioak zer esan
nahi duen.

Aparteko baliabideak

%)

Erabilitako materialak
- Garibi, J.A. (2017). Astronomiaren arloan lehen hezkuntzako graduko ikasleen
ezagutzari buruzko ikerketa. l|kastorratza, Didaktikarako e-aldizkaria, 19, 35-61.
http://www.ehu.eus/ikastorratza/19 alea/2.pdf

- Maia-Larretxea, J. (2017). Erranaldiko elementuen ordena euskaraz: Lehen
Hezkuntzako irakasle-gaiek zer hobetsi duten eta zergatik. Tantak, 29 (2), 69-97.
http://dx.doi.org/10.1387/tantak.19159

- Zuloaga, E. (2017). Beheko bokalaren asimilazioaren historiarako: mendebaleko
lekukotasunak. Fontes Linguae Vasconum, Studia et documenta, 123, 167-199.
http://www.culturanavarra.es/uploads/files/separata%206.pdf

Erantzun zuzenak

1. testua:
- Maia egilea ote da?
Iradokizunak edo proposamenak egin dituztenetako bat da Maia. Estekan begiratzen
badugu, ikusiko dugu artikuluaren egilea ere bera dela.

- Zer adierazi nahi du (Maia, 2014) horrek?
Maiak 2014. urtean egindako idatzi batean (artikulua, liburua...) esandakoak aipatuko
direla artikulu horretan.

- Artikulua 2014an argitaratu zen?
Artikulu hau ez dakigu noiz argitaratu zen (estekan begiratzen badugu, ikusiko dugu
2017an argitaratu zela). 2014an argitaratu zena testuan aipatzen den Maiaren
artikulua izan zen.

2. testua
- Nork dio dynamic dialectology deitutako ikuspegiak gero eta zale gehiago dituela?
Noiz esan zuen?
Hualdek esan zuen 2015ean Dynamic dialectology deitutako ikuspegiak gero eta zale
gehiago dituela.

3. testua
- Noren ideia da aurrekoa?
Ideia horrekin bat egiten dute, alde batetik, Pozok, Sanzek, Crespok eta Limonek eta,
bestetik, Campanariok.

- Nork esan zuen hori 1991n?
Pozok, Sanzek, Crespok eta Limének.

4. testua
- Zein urtetakoa da ideia hori?
1997. urtekoa.

- Zergatik agertzen da orrialdearen zenbakia urtearen segidan?
1997an Garciak argitaratutakoa hitzez hitz sartu delako testuan.

5. testua
- Nork ikertu ditu zientzietako ikasleen ikusmoldeak?
Cumhur et al.ek (2015) eta Trumperrek (2006).

- Nork egin zuen 2015. urteko ikerketa hori?
Cumhur-ek eta bere kideek. Guztira hiru autore edo gehiago badira, testuan aipatzen
diren lehen aldian abizen guztiak idazten dira, eta handik aurrera lehenengoarena eta
«et al.» bakarrik. Guztira sei autore edo gehiago badira, hasieratik idazten dira
lehenengoaren abizena eta «et al.» (APA arauen 6. edizioaren arabera).

5.6.11. Fernando Savater aipuei buruz

Jardueraren deskribapen laburra

- Testua irakurri, irakurritakoari buruz hausnartu, eta egindako galderei erantzun behar
diete.

Jarduera egiteko behar den denbora: 10’

Helburuak
- Aipuen gainean hausnartzea eta daukaten zentzuaz nahiz garrantziaz jabetzea.

Aparteko baliabideak

%)

lturria

- Vazquez, G. (2001). Actividades para la escritura académica. Madril: Edinumen [75.-
76. or., 5.7 ariketa]

5.6.12. Autorea lehenetsitako aipuak vs Informazioa
lehenetsitako aipuak

Jardueraren deskribapen laburra

- Modu bateko eta besteko aipuen adibideak erakutsi ondoren, emandako testuan
eskatutako aldaketak egin behar dituzte.

Jarduera egiteko behar den denbora: 10’

Helburuak
- Testu akademikoetan aipuak txertatzeko bi modu ezagutzea eta horretan trebatzea.

Aparteko baliabideak

%)

Erabilitako materialak
- Hualde, J.I. eta Beristain, A. (2017). Azpeitiko azentuaren gauzatze fonetikoaz.
Fontes Linguae Vasconum. Studia et Documenta, 123, 65-85.
http://www.culturanavarra.es/uploads/files/separata%203.pdf

lturria
- The University of Edinburgh: https://www.ed.ac.uk/institute-academic-
development/postgraduate/doctoral/courses/online-courses/writing
(Unit 2:

http://www.docs.hss.ed.ac.uk/iad/Postgraduate/PhD researchers/Writing/2%20 Liter
ature_review.pdf)

Erantzun zuzenak

Adibidea:

Gamindek (1998) dioenez euskal hizkerak erkatzen ditugunean, oso dibertsitate handia
aurkitzen dugu hitz mailako prosodiari dagokionez; Egurtzegi eta Elordietaren (2013) esanetan
azentu-sistema ugari ditugu —nahiz eta posible den berreraiketaren bidez denak diakronikoki
lotzea.

Azkueren (1931) eta Elordietaren (1997) ustez elkarrengandik urrun dauden bi eskualde
desberdinetan, hots, Bizkaiko kostaldean eta nafarroako ipar-mendebaldean, doinu-azentu
sistemak ditugu gaur egun. Bi doinu-azentu sistema horiek desberdinak dira: Bizkaiko
kostaldean, hitzak azentudunak edo azentugabeak izan daitezke. Aldiz, Hualde, Lujanbio eta
Torreirak (2008) egindako ikerketaren arabera Goizuetan eta inguruko beste hizkera nafar
batzuetan hitz guztiak azentudunak dira, baina batzuek goranzko tonua daramate eta beste
batzuek, beheranzkoa.

Hualde, J.l. eta Beristain, A. (2017). Azpeitiko azentuaren gauzatze fonetikoaz. Fontes
Linguae Vasconum. Studia et Documenta, 123, 65-85.
http://www.culturanavarra.es/uploads/files/separata%203.pdf

5.6.13.  Parafraseatutako paragrafoen egokitasuna ikusten

Jardueraren deskribapen laburra

Jatorrizko testu bat irakurri eta hori parafraseatzeko erakusten zaizkien
proposamenetatik egokiak zein diren esan behar dute.

Jarduera egiteko behar den denbora: 15

Helburuak

Parafrasiak egoki egitea zer den ikus dezatela, desegokiak diren adibideak
ezagututa.

Aparteko baliabideak

%)

Erabilitako materialak

Hall, E.T. (1977). Beyond Culture. New York: Anchor Publishing.

lturria

SQ, Linguistas Forenses eta https://libguides.tru.ca/?b=s

Erantzun zuzenak

1. parafrasia:

Ez da egokia.
Jatorrizko testuko ideien interpretazioa ez da zintzoa, eta testuan iritzi pertsonala

sartu da. Eta ez da jatorrizko iturriaren aipurik eta erreferentzia bibliografikorik sartu.

2. parafrasia:
- Ez da egokia.

Ideia zuzen interpretatu da, baina ez da jatorrizko iturriaren aipurik eta erreferentzia
bibliografikorik sartu.

3. parafrasia:
- Ez da egokia.

Ideia nahiko zintzo interpretatu da, baina ez da aipua zuzen idatzi eta ez da
erreferentzia bibliografikorik sartu.
4. parafrasia:
- Egokia da.
Jatorrizko ideia zintzo txertatu da, eta iturrien aipuak eta erreferentzia bibliografikoak
egoki sartu dira.

5.6.14. Ideiak txertatu eta iturriak aipatzen

Jardueraren deskribapen laburra
- Testu akademiko bateko ideiak beren testu akademikoan sartu behar dituzte, eta
erreferentzia bibliografikoak (jatorrizko testuarena eta beren testuarena) idatzi.
- Banaka, binaka edo taldeka egin daiteke.

Jarduera egiteko behar den denbora: 20’

Helburuak
- Beste autore batzuen ideiak gure testuan egoki sartzen trebatzea.

Aparteko baliabideak

%)

Erabilitako materialak
- Etxeberria, I. (2017). Aldaera linguistikoen normalizazioa inferentzia fonologikoa
eta morfologikoa erabiliz. Uztaro, 102, 105-106.
http://www.uztaro.eus/artikulua/136/izaskun-etxeberria-uztarrozen-tesiaren-
laburpena/1727

- Astigarraga, |. (2018). Gazteen interakzioa ikus-entzunezko edukiekin:
Mondragon Unibertsitateko ikasleen kasua. Uztaro, 105, 97-98.
http://www.uztaro.eus/artikulua/142/idoia-astigarraga-agirreren-tesiaren-
laburpena/1795

lturria
- Using English for Academic Purposes (Citation exercises):
http://www.uefap.net/writing/writing-exercises

Erantzun zuzenak

Adibidea:

1. aukera

- ldeia gure testuan sartuta:
Aspaldi idatzitako dokumentuetan gai honi buruzko informazio asko dago, eta
hori eskura daiteke gaur egun. Etxeberriak (2017) dioenez, dokumentu horietan
ez da hizkuntza estandarra erabiltzen, eta egungo dokumentuetan kontsultak
egitea baino zailagoa da. Baina liburuak digitalizatu izanari eta liburutegi
digitalak guztion eskura jarri izanari esker, aspaldi idatzitako dokumentuak
eskuratzeko aukera daukagu gaur egun.

- Bibliografia:
Etxeberria, 1. (2017). Aldaera linguistikoen normalizazioa inferentzia fonologikoa
eta morfologikoa erabiliz. Uztaro, 102, 105-106.

- Nik sortutako testuaren erreferentzia bibliografikoaren adibidea:
Bereziartua, G. (2018). Beste garai batean idatzitako testuen azterketa gaur

egungo hizkuntzalaritzaren esparruan. Tantak, 47, 74-92.

5.6.15. Zeharkako aipuak egiteko formulak

Jardueraren deskribapen laburra
- Artikulu zientifikoak ikusi eta aipuak egiteko erabiltzen diren formulak identifikatu
behar dituzte.
- Denen ekarpenak biltzen dituen dokumentu bateratu bat sortu behar dute
(googleDoc, wiki bat...)

Jarduera egiteko behar den denbora: 20-30’

Helburuak
- Lan baten atal teorikoan aipuak egiteko erabiltzen diren esaldi-formulak

identifikatzea.
- Etorkizunean haientzat erabilgarria izan daitekeen corpusa osatzen joatea.

Aparteko baliabideak
- Ordenagailu eramangarriak.
- Aldizkari akademiko elektronikoen helbideen zerrenda.
- Dokumentu bateratu bat sortzeko euskarri bat: googleDoc, wiki bat...

5.6.16. Zeharkako aipuak egiteko formulen datu-basea
osatzen

Jardueraren deskribapen laburra
- Aurreko jardueran egindako formulen zerrenda osatu behar dute ikasleek sortutako
formula gehiagorekin.
Jarduera egiteko behar den denbora: 15

Helburuak
- Etorkizunean ikasleentzat erabilgarria izan daitekeen corpusa osatzen joatea.

Aparteko baliabideak

- Ordenagailu eramangarriak.
- Aurreko jardueran sortutako dokumentu bateratua.

5.6.17. Zeharkako aipuak egiteko aditzak

Jardueraren deskribapen laburra
- Zeharkako aipuak egiteko euskaraz erabil daitezkeen aditzen zerrenda osatu behar
dute, txapelketa bat eginez.

Jarduera egiteko behar den denbora: 20-30’

Helburuak
- Zeharkako aipuak egiteko erabil ditzaketen aditzen zerrenda osatzea.
- Etorkizunean ikasleentzat erabilgarria izan daitekeen corpusa osatzen joatea.

Aparteko baliabideak
- Interneten sartzeko gailu bat.

- Erlojua edo kronometroa.

Erantzun zuzenak

adierazi

aditzera eman
agertu

agirian jarri
aholkatu
aintzakotzat hartu
aintzatetsi

aitortu

aldarri egin

. aldarrikatu
. antzeman
. arakatu

. argitu

. azaldu

. azpimarratu
. aztertu

. babestu

. baietsi

. baieztatu

. bat etorri

. berretsi

. berri eman
. berronetsi
. bidali

. defendatu
. deskribatu
. egiaztatu

. erakutsi

. erantsi

. erantzun

31.
32.
33.
34.
35.
36.
37.
38.
39.
40.
41.
42.
43.
44,
45,
46.
47.
48.
49.
50.
51.
52.
53.
54.
55.
56.
57.
58.
59.
60.

erregutu
errepikatu
esan
eskatu
espezifikatu
esplikatu
eutsi
ezagutu
ezagutzera eman
finkatu
galdegin
galdera egin
galdetu
gogoan hartu
gomendatu
haizatu
hausnartu
hautatu
helarazi
idatzi

igarri

igorri
ihardetsi
ikuskatu
indartu
informatu
iradoki
iragarri
iraunarazi

iritzitzat eduki

61. iritzitzat hartu

62. iritzitzat jo

63. itaundu

64. izendatu

65. jakinarazi

66. jakinaren gainean
jarri

67. kexatu

68. komentatu

69. komunikatu

70. kontatu

71. kontsideratu

72. lagundu

73. markatu

74. miatu

75. mugatu

76. nabarmendu

77. fiabartu

78. ohartarazi

79. onartu

80. pentsatu

81. proposatu

82. protestatu

83. seinalatu

84. sendotu

85. suposatu

86. transmititu

87. txalotu

88. ukatu

89. uste izan

90. zehaztu

91. ...

5.6.18. Zeharkako aipuetan erabilitako aditzen nabardurak

Jardueraren deskribapen laburra
- Adibideak irakurri eta esan behar dute zeharkako aipua egiteko erabili den aditza
indartsua den, malguagoa den, ala neutrala den.
- Behin hori egindakoan, hiru multzotan sailkatu behar dituzte aurreko jardueran atera
dituzten aditzak.

Jarduera egiteko behar den denbora: 15

Helburuak
- Zeharkako aipuak egiterakoan erabiltzen diren aditzek fiabardurak dauzkatela
jabetzea.
- Beren aditz-zerrendako aditzak fiabardura horien arabera sailkatzen asmatzea.

Aparteko baliabideak

%)

lturria
- BBC Learning English: http://www.bbc.co.uk/learningenglish/english/course/go-the-
distance/unit-5/session-4/activity-2

- The University of Edinburgh: https://www.ed.ac.uk/institute-academic-

development/postgraduate/doctoral/courses/online-courses/writing - Unit 2:

http://www.docs.hss.ed.ac.uk/iad/Postgraduate/PhD researchers/Writing/2%20 Liter

ature review.pdf - «Reporting verbs: their grammar and your attitude» (azalpenak +

Task 2.9)

Erantzun zuzenak
1. Indartsua
Neutrala
Suabea
Neutrala
Indartsua
Neutrala
Indartsua
Suabea

O N Ok WN

Aditzen sailkapena:

ADITZ INDARTSUAK ADITZ SUABEA ADITZ NEUTRALAK
- agirian jarri - aholkatu - adierazi
- aitortu - galdegin - aditzera eman

aldarri egin galdera egin argitu
aldarrikatu galdetu azaldu
azpimarratu gogoan hartu aztertu
baietsi gomendatu bat etorri
baieztatu iradoki berri eman
berretsi iritzitzat eduki deskribatu
berronetsi iritzitzat hartu erakutsi
defendatu iritzitzat jo erantzun
egiaztatu komentatu esan
erantsi pentsatu espezifikatu
erregutu proposatu esplikatu
errepikatu suposatu ezagutzera eman
eskatu uste izan hausnartu
finkatu hautatu
haizatu helarazi
indartu idatzi
jakinarazi ihardetsi
jakinaren gainean informatu
jarri iragarri
kexatu izendatu
markatu komunikatu
mugatu kontatu
nabarmendu transmititu
ohartarazi

protestatu

seinalatu

sendotu

txalotu

ukatu

5.6.19. Ideia bat baino gehiago uztartzen eta txertatzen

Jardueraren deskribapen laburra
- Gai beraren inguruan diharduten bi adituren testu zatiak uztartu behar dituzte.

Jarduera egiteko behar den denbora: 45’

Helburuak
- Hainbat adituren ahotsak prozesatu ondoren txertatzen ikastea.

Aparteko baliabideak

%)

Erantzun zuzenak

Adibidea:
Pérez (2014) eta Gutiérrez (2007) bat datoz eskola-irteerak irakasleek bideratu eta
koordinatu behar dituztela esatean. Hala ere, Gutiérrezek (2007) bi fasetan bereizten
ditu eskola-irteerak: irteera egin aurrekoa eta egin ondorenekoa; Pérezek (2014),
aldiz, hiru fase bereizten ditu: irteeraren aurrekoa, bitartekoa eta ondorengoa.

5.6.20. Polifonia: adituen ahotsak uztartzen

Jardueraren deskribapen laburra
- Gai baten inguruan hainbat adituk esandakoak irakurri behar dituzte, eta ideia horiek
guztiak edo horietako batzuk uztartzen diren testu bat sortu behar dute.

Jarduera egiteko behar den denbora: 45

Helburuak
- Gai berari buruzko hainbat adituren ahotsak testu bakar batean uztartzen trebatzea.

Aparteko baliabideak

%)

Erabilitako materialak
- Crooks, G. eta Schmidt, R.W. (1991). Morivation: Reopening the research
agenda. Language Learning, 41, 469-512.

- Donitsa-Schmidt, S., Invar, O. eta Shohamy, E. (2004). The effect of teaching
spoken Arabic on students’ attitudes and motivation in Israel. Modern Language
Journal, 88(2), 217-228.

- Dornyei, Z. (1994). Motivation and motivating in the foreign language
classrooom. Modern Language Journal, 78, 273-384.

- Dorney, Z. (2005). The Psychology of the Language Learner. Individual
Differences in Second Language Acquisiton. Mahwah, NJ: Lawrence Erlbaum.

- Kimura, Y. (2003). English language learning motivation: Interpreting qualitative
data situated in a classroom task. Annual Review of English Language
Education in Japan, 14, 71-80.

- Nikolov, M. (2001). A study of unsuccessful language learners. In Z. Dérnyei eta
R. Schmidt (arg.), Motivation and second language acquisition (147-172 or.).
Honolulu: University of Hawaii Press.

- Oxford, R. eta Shearin, J. (1994). Language learning motivation: Expanding the
theoretical framework. Modern Language Journal, 78, 12-28.

lturria

- Vazquez, G. (2001). Actividades para la escritura académica. Madril: Edinumen [80-
81 or., 5.11 ariketa]

5.6.21. Eskematik atal teorikoa osatzen

Jardueraren deskribapen laburra

- lkasleek aukeratzen duten gaiari buruzko atal teorikoa idatzi behar dute, ematen
zaien egitura jarraituta.

Jarduera egiteko behar den denbora: 45

Helburuak
- Atal teoriko bat garatzen trebatzea.

Aparteko baliabideak

%)

lturria

- Vazquez, G. (2001). Actividades para la escritura académica. Madril: Edinumen [73.
or., 5.3 ariketa]

5.6.22. Plagioa detektatzeko tresnak ezagutzen

Jardueraren deskribapen laburra
- Plagioa detektatzeko tresnei buruzko informazioa irakurri eta taula bete behar dute.
- Binaka edo taldeka egin daiteke, bikote edo talde bakoitzak tresna bat.
- Denen artean dokumentu bateratu bat ere sor daiteke.

Jarduera egiteko behar den denbora: 30’

Helburuak
- Plagioa detektatzeko tresnak ezagutzea.

Aparteko baliabideak
- Interneten sartzeko gailu bat.

Erabilitako materialak
- Educacion 3.0: https://www.educaciontrespuntocero.com/recursos/herramientas-
identificar-plagio-trabajos-aula/34479.html

5.6.23. Plagioa detektatzeko tresnak probatzen

Jardueraren deskribapen laburra

- Plagioa detektatzeko tresnetatik bat aukeratu behar dute, eta haien lan bati aplikatu
behar diote.

Jarduera egiteko behar den denbora: 15

Helburuak
- Plagioa detektatzeko tresnak erabiltzen trebatzea.
- Plagioa egitearen kontzientzia hartzea.

Aparteko baliabideak
- Ordenagailua eta Internetera sarrera.

Erabilitako materialak
- Educacién 3.0: https://www.educaciontrespuntocero.com/recursos/herramientas-
identificar-plagio-trabajos-aula/34479.html

5.7.  ONDORIOAK (gakoak)

5.7.1. Modu zientifikoa vs Modu ez-zientifikoa

Jardueraren deskribapen laburra
- Eskura jarritako bi lanen ondorioak irakurri behar dituzte, eta egindako galderak
erantzun.
- Banaka, binaka edo taldeka egin dezakete.

Jarduera egiteko behar den denbora: 15

Helburuak
- Lan akademikoen eta ez-akademikoen ondorioen arteko desberdintasunak
identifikatzea.
- Ondorioak idaztean egiten diren ohiko akatsez konturatzea.

Aparteko baliabideak

%)

Erabilitako materialak
- Romero, A., Tejada, E. eta Garay, U. (2017). Irakurtzeko gaitasuna Haur Hezkuntzan.
Teoriatik praktikara. Tantak, 29 (2), 99-118.

Erantzun zuzenak
- Antzik ba al daukate? Zein desberdintasun daude bataren eta bestearen artean?

Lehenengo adibidean bizipen pertsonalen berri ematen da. Lan hori egiten zer ikasi
duten azaltzen da. Informala eta pertsonala da.

Bigarren adibidean, lanean zehar garatu diren puntuak laburbiltzen dira: irakurtzeko
gaitasuna garatzeko lehen urratsak Haur Hezkuntzan egitearen garrantzia, hori
frogatzen duen literatura zientifikoari erreferentzia, lanaren proposamena eta
helburuak zein izan diren gogorarazi da, eta lanean proposatzen diren jarduerez gain
beste baliabide batzuk ere izendatzen dira. Modu formal eta inpertsonalean egin da.

- Irakurri duzun lehenengo testua egokia dela iruditzen al zaizu lan akademiko
baterako? Zergatik?

Lehenengo adibidea ez da egokia lan akademiko baterako. Testuaren edukia
pertsonala delako eta modu informalean idatzita dagoelako.

5.7.2. Ondorioak eta atalak

Jardueraren deskribapen laburra
- Eskura jarri zaizkien testuak irakurri behar dituzte, eta egindako galderak erantzun.

Jarduera egiteko behar den denbora: 20’

Helburuak

Artikulu akademiko baten «ondorioak» atalean dauden atalak identifikatzea.

Aparteko baliabideak

%)

Erabilitako materialak

Arocena, E. (2018). Euskararen eta gaztelaniaren erabilera ingeleseko irakaskuntza-
saioetan. Tantak, 30 (1), 37-55.

Manterola, I. eta Lardizabal, E. (2007). Haur etorkinen euskara: eskolen eta inguru
euskaldunaren eragina. Euskara: Euskaltzaindiaren lan eta agiriak, 54 (3), 1511-
1535.

Erantzun zuzenak

1. testua:

Nolako informazioa agertzen da ondorioen atalean?

Ikerketa egiteko aztertutako literatura zientifikoan (marko teorikoa) ikusitakoarekin
uztartzen da ondorioen atal honetan egin duten ikerketaren emaitza. Hasteko,
emaitza aipagarrienaren berri ematen da. Ondoren, ikerketa egiteko aztertu den
literatura zientifikoa erreferentziatzat hartu da, eta ikerketak horiei egiten dien
ekarpena zein den azaltzen da. Amaitzeko, aurrera begirako hausnarketa,
proposamena edo iradokizuna egiten da.

Zein da ondorioen atalaren helburua?

Ikerketa honek gai horren inguruan ikertzen diharduen komunitate zientifikoari egiten
dion ekarpenaren berri ematea. Orain arte egin diren ikerketei zer eransten dien
azaltzea, eta aurrera begira zer egin daitekeela iruditzen zaion adieraztea.

Nola antolatzen da informazio hori?

- 1. paragrafoa: ikerketako emaitza nagusiaren berri ematen da.

- 2., 3. eta 4. paragrafoak: ikerketa egiteko aztertu den literatura zientifikoa
erreferentziatzat hartzen da, eta ikerketa honek aurrekoei egiten dien
ekarpena zein den azaltzen da.

- 5. paragrafoa: ildo honetan, aurrera begira kontuan hartu edo egin daitekeena
zer izan litekeen adierazten da.

2. testua:

Lehen irakurri duzun ondorioen eta honen artean zein antzekotasun eta
desberdintasun ikusten dituzu?

Bi testuen artean dagoen antzekotasun nagusia honako hau da: bietan aipatzen dira
ikertu diren gaien gainean ikerketa egiten jarraitzeko ildo posibleak. Eta bi testuen
sarreretan modu orokorrean mahaigaineratzen da gaia (nahiz eta lehen testuan
emaitzen berri eman eta bigarren testuan ikertu dena zer izan den gogorarazi).

Desberdintasunen artean honako hauek leudeke:

a. Hasieran bi testuetan gaiari modu orokorrean heltzen bazaio ere, lehen
testuan emaitza nagusien berri ematen da, eta bigarren testuan ikerketa-gaia
zein izan den adierazten da.

b. Lehenengo testuan erreferentzia egiten zaie ikertu den gaiari buruzko
bibliografiaren errebisioan aurkitutako lanen emaitzei, eta egindako ikerketan
ateratako emaitzak horiekin erlazionatu dira. Bigarren testuan ez da
horrelakorik egin.

- Zein atal identifikatzen dituzu?
Testu hau bi ataletan bana daiteke: lehenengo hiru esaldiek osatzen dute lehen atala;
ondorengo guztiek bigarrena.

- Zer nolako informazioa azaltzen da atal bakoitzean?
Testuaren hasieran (1. atala) ikerketaren muina zein izan den gogorarazten da.
Hortik aurrera (2. atala), gai horren inguruan ikerketa gehiago egiteko ildoak
proposatzen dira.

5.7.3. Ondorioen atalaren azpiatalak

Jardueraren deskribapen laburra
- Emandako paragrafoen hasierak ondorioen ataleko zein azpiatali dagozkien esan
behar dute.

Jarduera egiteko behar den denbora: 10’

Helburuak
- Ondorioen ataleko azpiatalak hobeto ezagutzen joatea.
- Ondorioen atala osatzen duten paragrafoei sarrera emateko formulak ezagutzea.

Aparteko baliabideak

%)

Erantzun zuzenak
- a2, helburuak lortzea
- b: 4, etorkizunerako ildoak
- C: 4, etorkizunerako ildoak
- d: 3, mugak
- e:! 1, ideia nagusiak

f: 2, helburuak lortzea

5.7.4. Formulak identifikatzen

Jardueraren deskribapen laburra

Emandako testuak irakurri, azpiatal bakoitzeko esaldi-formulak identifikatu,
koloreztatu eta taulan idatzi behar dituzte.

Jarduera egiteko behar den denbora: 20’

Helburuak

Ondorioen ataleko azpiataletan erabiltzen diren esaldi-formulak identifikatzea.
Etorkizunean haientzat erabilgarria izan daitekeen corpusa osatzen joatea.

Aparteko baliabideak

%)

Erabilitako materialak

Gofi, E., Donaire, |. eta Alvarez-Uria, A. (2018). Gorputza eta identitatearen
eraikuntza Haur Hezkuntzako hezitzaileen ikuspegitik. Tantak, 30 (1), 57-85.

Basasoro, M., Karrera, |. eta Arguifiano, A. (2018). Antzuola Herri Eskola. Eskola
ongizatearen eraikuntzan kontzeptua mugatuz eta zabalduz. Tantak, 30 (1), 135-151.

Erantzun zuzenak

1. testua:

Gorputza eta identitatearen eraikuntza Haur Hezkuntzako hezitzaileen ikuspeqitik

Lan honen helburu nagusia Haur Hezkuntzan generoari lotuta gorputzak duen presentzia eta
hezitzaileek nola lantzen duten aztertzea izan da. Horretarako, hainbat elkarrizketa eta
eztabaida-taldeak egin dira hezitzaileen ikuspegia ezagutzeko asmoz. Haur Hezkuntzako
irakasleek genero identitatearen inguruko kezka adierazten dute, prestakuntza falta salatzen
dute eta hausnarketarako espazioa eta denbora faltan botatzen dituzte. Baliabide eta
prestakuntza falta nagusi dira maiz; izan ere horren beharra sentitzen eta adierazten da, zenbait
ikerketatan ikus daitekeen bezala (Gorrotxategi eta Alvarez, 2017; Romero eta Abril, 2012).

Gorputza ez da guztiz lotzen identitatearekin, nahiz eta gure identitatea hertsiki lotuta dagoen
gorputz batean bizitzeko esperientziari (Bloom, 2006). Batzuetan zer den esateko ere
zailtasunak dituzte, gizartean tabu bat den seinale. Baina lan honen mugetako bat hau izan

daiteke: zuzenean galdera egin ez denez (Zer da gorputza?), hezitzaileek ez diote kontu horri

erreparatu. Hortaz, benetan ez dakigu gaiari buruzko hausnarketa egiten den edo irakasle

bakoitzak barneratutakoarekin lan egiten duen.

Gorputzari eta sexu-identitateari lotutako irudikapenen garrantziaz ohartzen dira, izan ere
helduok estereotipoak eta rol tradizionalak barneratuta ditugula diote eta, hausnarketa eta
kritika ariketa egin ezean, horiek erreproduzitzeko arriskua argia dela onartzen dute.
Heteronormatibitatearekin apurtzeko beharra ez da berria eta horretarako prestakuntza eta
hausnarketa lehendabiziko pausoak dira; hala ere, maiz ez dira baldintza horiek betetzen,
estereotipoen erreprodukzioari eusten baitzaio (Quaresma da Silva eta Ulloa, 2011; Silva eta
Megid, 2006). Begirada desberdin batek hezitzaileak bere buruari so egiteko proposatuko du
barneratutako diskriminazio, aurreiritzi eta biolentziak aurkitu eta aztertzeko. Horrekin batera,
genero identitateak harremanei eta sozializazioari begiratuko die eta heteronormatibitatearen
markoa agerian utziko du: pertsona guztiak heterosexualak ez garenez ezin dela umerik
orientazio sexual zehatzera bultzatu, eta generoa egin, desegin eta berregin daitekeela
erakutsiz (Blaise, 2012).

Zalantza da beharrezko baliabide nahikorik gabe ea begirada berria gara daitekeen: nola
gainditu estereotipoak eta binarismoa, eta ondorioz, gorputz-eredu anitzak nola eskaini?
Hezitzaileek mahai gainean jartzen zuten beste arazoetako bat plangintza faltarena da; nahiz
eta jakin gaiak berebiziko garrantzia duela, nahiz eta araudiak (curriculumak) langai eta
helburu konkretuak zehazten dituen, euren lanaren plangintzan ez da ezartzen helburu
espezifikorik. Zailtasun hori areagotzen da, gainera, berriak diren ikastetxeetan: ikastetxearen
proiektua itxi gabe dute eta irakasle talde egonkorrik apenas dagoen, ikasturtekako plangintza
egiten duten arren. Hau da, haurren adina eta garapen ezaugarriak kontuan hartzen dituzte eta
ikasmailaka antolatzen dute lana, baina ez dute adierazten zein edo zeintzuk diren helburuak
jarduerak egiteko orduan. Sentsazioa da badakitela eduki hori landu behar dutela, baina ez

dagoela sakoneko hausnarketarik.

Tradizioak dio gai hau planifikatu egin behar dela, jarduerak diseinatzen direla gaia modu
esplizituan lantzeko, alegia. Jarduera arruntenen aurrean (siluetak, hiztegia lantzea,
proiektuak) esperimentatzeari beldurra diotela onartzen dute, prestakuntza falta sentitzen
dutelako. Hori arazo bat da sexu eta generoaren irakaspena aldatu nahi bada gure gizartean;

gogoa badago baina gaitasun eta segurtasun falta ere bai (Mayor, 2015).
Bestalde, ez dituzte material gehiegi aipatzen; lan honen helburuetako bat izan da gaia

lantzen duten baliabideen analisia egitea eta horren analisi deskriptiboa eranskinetan

eskaintzen da, hezitzaileen interesekoa izan daitekeelakoan. Hala ere, horren analisi kritikoa

egiteko dago eta, zuzenena, irakasle talde bakoitzak bere hausnarketa egin ostean eta
proiektua definituta edukita, materialak errebisatzea izango litzateke. Horrela, partekatzen
diren helburuak lortzeko bidea egiteko lehen pausoak emango lituzkete, benetan lortu nahi den
eskolarako bidea, alegia.

Aldi berean, gorputza etengabe eta modu inkontzientean lantzen den gaia da, baliabide
konkreturik gabe, asanbladan, elkarrizketa arruntetan, psikomotrizitatean, komunean, etab.
Hain zuzen ere, barneratutako eredu, estereotipo, irudikapen eta jarrerak agertzen direnean,
hortaz, nola egin lanketa eraginkorra nahi ditugun helburuen arabera? Hau da, nola lortu
ikuspegi binarista gainditzea eta hortik kanpo geratzen direnen bazterkeria gainditzea
(Gorrotxategi eta Alvarez, 2017) eta gorputz eta genero aniztasunetik lan egitea? Hemen
ondorioztatzen ditugunak dira, gutxienez, hurrengo hiru estrategiak: prestakuntzarako
aukera gehiago, hezitzaileen artean hausnarketarako espazioak eta kalitatezko materialen

errebisioa eta hautaketa.

Hezkuntzaren helburua, eta bereziki Haur Hezkuntzarena, ikasleak jendarterako prestatu eta
bizitzen ikas dezaten bada, irakasleak etengabe prestatzen ibili behar dira: gorputzaren eta
genero identitatearen gaiari begira, esan bezala, haurrak izango diren pertsona eraikitzen has

daitezen eskura ahalik eta aukera gehien dituztela erakutsiz.

Gofii, E., Donaire, I. eta Alvarez-Uria, A. (2018). Gorputza eta identitatearen eraikuntza Haur
Hezkuntzako hezitzaileen ikuspegitik. Tantak, 30 (1), 57-85.

Ideia nagusiak

Lan honen helburu nagusia... Horretarako,...

Ekarpenak, inplikazioak

...onartzen dute

Tradizioak dio ...

Lanaren mugak

Baina lan honen mugetako bat hau izan daiteke: ...

Etorkizunean, zer

egin/landu/iker daiteke?

Lan honen helburuetako bat izan da ... Hala ere,
horren analisi kritikoa egiteko dago eta...

Hemen ondorioztatzen ditugunak dira,...

... bada, irakasleak etengabe prestatzen ibili behar

dira

2. testua:

Antzuola Herri Eskola. Eskola ongizatearen eraikuntzan kontzeptua mugatuz eta

zabalduz

Lan honen hasieran aipatu den bezala, eskola-ongizatea komunitateko kide ororentzako
espazio aproposago bat bilatzeko bidean martxan jartzen diren ezaugarri multzoa da, horrela
eskoletan ongizatea eta inklusibitatea bermatuz.

Ongizatea helburu nagusitzat duen eskola bat aztertu ondoren, Antzuola Herri Eskola hain
zuzen ere, eskola-ongizateak biltzen dituen ezaugarri multzoa osatzea izan da lehen erronka.
Hala ere, jakin badakigu sortutako eskola-ongizatearen ezaugarri multzo hau gehiago zabaldu
daitekeela etorkizunean, ongizatea helburutzat duten beste eskola batzuk eredutzat hartuta.
Gaur gaurkoz, eskola-ongizateak honako ezaugarri hauek barnean hartzen dituela aipa daiteke.
Lanaren bigarren xedeari helduz, lan honen hasieran eskola inklusibo batek bildu beharko
lituzkeen ezaugarrien aipamenari erreparatu ostean, inklusibitatea eta eskola-ongizatea
zatiezinak diren bi kontzeptu gisa irudikatu behar dira. Eskolaren errealitatea kontuan hartzea,
aniztasuna modu positiboan ikustea, ongizatea lehentasunezko helburutzat hartzea, komunitate
izaera eraikitzea, eskola-antolakuntza beharretara egokitzea, ezagutza didaktika globalen bidez
eraikitzea, ikasleen interes eta beharretatik abiatzea, eta ebaluazioa prozesu orokor eta jarraitu
gisa ulertzea. Horiek dira lan honen hasieran eskola inklusibo baterako aipatu diren irizpideak,
eta argi ikus daiteke eskola-ongizatearen ezaugarriekin guztiz bateragarriak eta elkarren
osagarriak direla. Hortaz, inklusioaz ari garenean, ezin da eskola-ongizatea alde batera utzi eta

Ll.irudian proposatzen diren ezaugarriak behar ditu izan.

Gainera, aipatu da eskola inklusiboak gizabanakoen ongizatea bermatu behar duela, eta
eskola-ongizateak ongizate pertsonalari ekarpena egiten dionez, eskola inklusiboa eta eskola

ongizatea ere modu paraleloan ulertu eta garatu behar dira.

Bestetik, De Pablos eta Gonzélez-Pérez (2012) egileek ongizate pedagogikoari ekarpena
egiten dioten ezaugarrien aipamenarekin bete-betean bat dator: testuinguruko giroak;
irakasleak; ikasleak; familiekin zein hezkuntza komunitatean parte hartzen duten beste
pertsonekin izaten diren harremanak; antolaketa, lidergoa eta kolaborazioa; estrategiak eta
jarduerak; erabakietan parte hartzea. Horiez gain, eskola-ongizatearen ezaugarri-multzo

honetan beste balio batzuk ere aipatzen dira, kontzeptua zabalduz.

Azkenik, etorkizuneko ikerketa-lerroei erreparatuz, ongizatea helburu nagusitzat duten
eskolen ezaugarrien azterketa sakonago eta zabalago bat egin daiteke, eskola-ongizatearen
ezaugarri-mapa handitzeko intentzioz. Jarraibide-mapa honek gainera ikerkuntza-ekintzan
oinarritutako dinamika baterantz eraman gaitzake, ongizatea eta inklusioa bultzatu nahi

dituzten eskolentzako orientabide moduan erabiliz.

Basasoro, M., Karrera, |. eta Arguifiano, A. (2018). Antzuola Herri Eskola. Eskola
ongizatearen eraikuntzan kontzeptua mugatuz eta zabalduz. Tantak, 30 (1), 135-151.

Ideia nagusiak - Lan honen hasieran aipatu den bezala,

... izan da lehen erronka.
Lanaren bigarren xedeari helduz, ...

Inplikazioak

... bete-betean bat dator

Lanaren mugak

Etorkizunean, zer
egin/landu/iker daiteke?

etorkizuneko ikerketa-lerroei erreparatuz, ... egin daiteke.

5.7.5. Formula gehiago sortzen

Jardueraren deskribapen laburra

Ikasleek, taldeka, «Ondorioak» atalaren azpiatal bakoitzean erabiltzeko formulen
zerrenda bat osatuko dute.

Gero, formula horiek amankomunean jarriko dituzte eta datu-base bat osatuko dute.
Irakasleak erabakiko du datu-base amankomuna sortzeko zein baliabide erabili
(dokumentu arrunt bat, wiki bat...)

Jarduera egiteko behar den denbora: 10’

Helburuak

Ondorioen ataleko azpiataletan erabiltzeko formulak zein izan daitezkeen ikustea.
Ikasleek sortutako formulen datu-base bat sortzea, eta etorkizunean haientzat
erabilgarria izan daitekeen corpusa osatzen joatea.

Aparteko baliabideak

Ikasleek sortutako proposamenak bateratzeko baliabidea sortu.

Wiki bat sor daiteke proposamenak jasotzeko, zuzentzeko eta dokumentu bateratu
bat osatzeko.

5.8. ERREFERENTZIA BIBLIOGRAFIKOAK (gakoak)

5.8.1. Erreferentziak eta aipuak jartzeko sistemak. Zer
dira?

Jardueraren deskribapen laburra
- Aipuak eta erreferentziak idazteko arau-sistemei eta estiloei buruzko galderak
erantzun behar dituzte.
- Horretarako, aukera izango dute Interneten informazioa bilatzeko.

Jarduera egiteko behar den denbora: 15

Helburuak
- Aipuak eta erreferentziak jartzeko sistema desberdinen berri izatea.
- Aipuak eta erreferentziak jartzeko sistema desberdinen ezaugarri nagusiak
ezagutzea.
- APA estiloa ezagutzea.

Aparteko baliabideak
- Interneten sartzeko gailu bat.

Erabilitako materialak
1. Alcaldko Unibertsitateko liburutegia: http://biblioteca.uah.es/aprendizaje/estilos-
citas.asp
2. A Corufako Unibertsitateko liburutegia:
https://udc-es.libguides.com/citas _referencias/estilos

Erantzun zuzenak

- Zer eta zertarako dira erreferentziak eta aipuak jartzeko sistemak?
Lan akademiko bat egiten dugunean, lan horren edukia osatzeko aurretik egin diren
beste lan batzuk hartzen ditugu erreferentziatzat. Aurretik egin diren eta erabili
ditugun lan horiek aipatu egin behar dira (bai testuan bertan eta bai bibliografian). Eta
aipamen horiek egiteko ezarrita daude arau-sistemak eta estiloak.
Gure lana egiteko erabili ditugun iturrien berri emateak kalitate akademikoa ematen
dio gure lanari, beste batzuen lana errespetatu eta plagioa saihestearekin batera.

- Zein dira MLA izeneko sistemaren ezaugarri nagusiak?
MLA (Modern Language Association of America) estiloa humanitate-arloko
diziplinetan erabiltzen da, batik bat Hizkuntzalaritza eta Literaturaren esparruan.

- Zein dira Chicago izeneko sistemaren ezaugarri nagusiak?
Artea eta humanitateetako diziplinetan (historia, musikologia, literatura...) erabili ohi

da.

- Zein dira APA izeneko sistemaren ezaugarri nagusiak?
APA (American pscychlogical Association) estiloa gehienbat Psikologia eta

Pedagogia diziplinetan erabiltzen da, baina baita Gizarte Zientzietan eta Teknologien
Zientzietan ere.

* % %

Hauek izan ohi dira estiloen arteko oinarrizko desberdintasunak:

* % %

Autorearen abizena idazteko hizki larriak erabili ala ez.

Argitaratze-data adierazteko lekua: autorearen izenaren atzetik ala argitaratze-datuen
atzetik.

Argitalpenaren izenburua hizki etzanez joan ala azpimarratuta joan.

Argitaratze-data erantsi ala ez.

Hezkuntza-arloan zein sistema edo estilo erabiltzen da?
Hezkuntza-arloan APA estiloa erabiltzen da.

5.8.2. Erreferentzietako informazioa deszifratzen

Jardueraren deskribapen laburra

Testuetako aipuen erreferentzietan agertzen den informazioa deszifratzeko egiten
zaizkien galderei erantzun behar diete.

Ariketa egin aurretik, ikasleei pista bat eman diezaiekegu: hiru erreferentzia horietako
bat aldizkari zientifiko bateko artikulua da, beste bat liburu bat da, eta bestea liburu
bateko kapitulua. Zein da zein, eta zergatik?

Jarduera egiteko behar den denbora: 15

Helburuak

Erreferentzia bibliografikoetako informazioa deszifratzen ikastea, modu induktiboan.

Aparteko baliabideak

%)

Erantzun zuzenak

a) Zer informazio ematen digu erreferentzia horrek? Nola dago antolatuta informazio

hori?
Dokumentua aldizkari zientifiko batean argitaratutako artikulua da.
- Aranguren, M.: autorearen abizena eta izenaren aurreneko hizkia.
- (2002): dokumentua argitaratu zen urtea.
- «Social context and communication channels choice among
adolescents»: idatzitako artikulu zientifikoaren izenburua.
- Computers in Human Behavior: artikulua argitaratu den aldizkari
zientifikoa.

25: aldizkariaren ale zenbakia.
244-251: aldizkariaren zein orrialdetan agertu den artikulua.

b) Zer informazio ematen digu erreferentzia horrek? Nola dago antolatuta informazio

hori?

Dokumentua liburu bat da.

Baker, C.: autorearen abizena eta izenaren lehen hizkia.

(1988): dokumentua argitaratu zen urtea.

Key issues in bilingualism and bilingual education: liburuaren izenburua.
Clevedon: liburua argitaratu zen herria.

Multilingual Matters: liburuaren argitaletxea.

c) Zer informazio ematen digu erreferentzia horrek? Nola dago antolatuta informazio

hori?

Dokumentua liburu bateko kapitulua da.

Street, B.V.: autorearen abizena eta izenaren lehen hizkiak.

(2003): dokumentua argitaratu zen urtea.

«New literacies, new times: Developments in literacy studies»: liburuko
kapituluaren izenburua.

In: liburu baten barruan dagoela adierazten du.

B.V. Street eta N.H.Hornberger (arg.): liburuaren argitaratzaileak zein
diren.

Encyclopedia of language and education: liburuaren izenburua.

(315-326 or.): liburuko zein orrialdetan agertzen den.

Oxford: liburua argitaratu den herria.

Blackwell: liburuaren argitaletxea.

- Zer da aipu bat? Zein da aipuen eta erreferentzien arteko erlazioa? Non agertzen dira
aipuak? Eta erreferentziak?
Aipuak egiten dira testu baten barruan beste iturri bat aipatzeko.
Gure idatziaren amaieran, erabili edo aipatu ditugun iturrien erreferentzia osoa

jartzen da.
5.8.3. Testu motak eta erreferentzia bibliografikoak
uztartzen

Jardueraren deskribapen laburra
- Emandako erreferentzia bibliografikoen adibideak zein testu motarenak diren esan
behar dute.

Jarduera egiteko behar den denbora: 10’

Helburuak
- Hainbat testu motaren erreferentzia bibliografikoak idazteko moduak identifikatzea.

Aparteko baliabideak
- Interneten sartzeko gailu bat edukiz gero, erabil dezakete APA arauak zein diren
ikusteko, baina ez da beharrezkoa.

Erantzun zuzenak
1. Liburuko atala edo kapitulua
Testu legala
Webgunea
Aldizkariko artikulua
Liburua
Kongresu txostena
Blog-a

NogabkowN

5.8.4. Zeharkako aipuetan akatsak identifikatzen eta
zuzentzen

Jardueraren deskribapen laburra
- Zeharkako aipuen adibide desegokiak zuzendu behar dituzte.

Jarduera egiteko behar den denbora: 10’

Helburuak
- Zeharkako aipuak zuzentasunez egiten trebatzea.

Aparteko baliabideak

%)

lturria
- SQ, Linglistas Forenses eta https://libguides.tru.ca/?b=s

Erantzun zuzenak

1. Wong-ek dio (2001) Internet oso tresna aproposa dela ikerketarako.
2. Wong-ek (2001 ) baieztatzen du Internet oso tresna aproposa dela
ikerketarako.

3. Wong-ek aditzera ematen du Internet oso tresna aproposa dela ikerketarako (2001

)

4. Wong k (2001) adierazten du Internet oso tresna aproposa dela ikerketarako.

5. «Internet oso tresna aproposa da ikerketarako» (Wong, 2001, 16 or.).

6. Wong-ek ( 2001) azpimarratzen du Internet oso tresna
aproposa dela ikerketarako.

7. Wong (2001) ikerketarako Internet oso tresna aproposa dela defendatzen duenetako
bat da.

8. Wong-ek (2001) proposatzen du Internet oso tresna aproposa dela ikerketarako.

5.8.5. APA arauen arabera zuzentzen

Jardueraren deskribapen laburra
- Testuetatik ateratako aipu nahiz erreferentzien adibideak eman, eta, beharrezko
denean, zuzendu egin behar dituzte.
- Banaka, binaka edo taldean egin daiteke.
- Lehenengo berek dakitenetik abiatuta egiteko eskatuko zaie; ondoren, APA arauak
begira ditzakete.

Jarduera egiteko behar den denbora: 10’

Helburuak
- APA arauen arabera aipuak eta erreferentziak nola idatzi behar diren ikastea.

Aparteko baliabideak
- APA arauen zerrenda edo Interneten sartzeko gailu bat.

Erabilitako materialak
- Gofi, E., Donaire, I. eta Alvarez-Uria, A. (2018). Gorputza eta identitatearen
eraikuntza Haur Hezkuntzako hezitzaileen ikuspegitik. Tantak, 30 (1), 57-85.
http://www.ehu.eus/ojs/index.php/Tantak/article/view/19826/17898

Erantzun zuzenak
1. Bi dira gorputz-irudiaren funtzio nagusiak: alde batetik, gorputz atalen eta gorputz
osotasunaren arteko erlazio dinamikoa ezagutzea, eta, beste aldetik, gorputz atal
bakoitza jarduera zehatz batekin lotzen baimentzea (Pankow, 1981).

2. Gorputza ez da munduan dagoen beste objektu bat, eta subjektua bakarrik ere ez;
norbanakoak duen komunikabidea da (munduarekin harremanetan jartzen duena)
eta gertu dagoen zerbait, eskueran, baina inoiz ez benetan haren aurrean dagoena
(Merleau-Ponty, 1999).

3. Tomporowski, P., Moore, R.D. eta Davis, C.L. (2011). Neurocognitive development
in children and the role of sport participation. In F.M. Webbe. (arg..), The handbook
of sport neuropsychology (357-382 or.). New York, US: Springer Publishing.

4. Brown, H. D. (2000). Principles of language learning and teaching. New York:
Addison Wesley-Longman.

5. Ribeiroren hitzetan (2003, ? or.), «gorputzak munduan egoteko modu bakarra eta
propioa errazten badigu ere, besteekin kontaktuan egoteko bidea da aldi berean;
munduarekin dagoen kontaktu jarraituan oroitzapenak pilatzen doaz, gorputza
fenomeno historiko bihurtuz eta identitate pertsonalaren sentimendua eraikiz».

6. Coll, C., Colomina, R., Onrubia, J. eta Rochera, M. J. (1992). Actividad conjunta y
habla: una aproximacién al estudio de los mecanismos de influencia educativa.
Infancia y Aprendizaje, 59, 189-232.

7. ONDO DAGO.

8. Lan hau egiteko metodologia kualitatiboa erabili da, elkarrizketatuak izan diren
pertsonen diskurtsoetatik eta haien jarreretan behatutakoetatik datu deskriptiboak
sortzeko. lkerketa kualitatiboak testuinguru natural batetik errealitatea aztertzen du,
behaketa, elkarrizketa eta beste metodoen bitartez (Taylor eta Bodgan, 1986;
Lecompte, 1993).

9. Blaise, M. (2013). Genero erregulazioak. In I. Castillo eta |. Retolaza (arg.),
Genero-ariketak. Feminismoaren subjektuak (249-276 or.). Donostia: EDO!

argitaletxea.

10.

6 taula
lkasleen motibazioak generoaren arabera

Taldeak Helburuen batezbestekoa Tekniken batezbestekoa
1 taldea (< 20 saio) 6.67 9.71
2 taldea (21-34 saio) 9.30 12.68
3 taldea (> 35 saio) 8.52 14.65

Taulari buruzko azalpena hemen idatzi.

5.8.6. Dokumentuen informaziotik APA arauetara

Jardueraren deskribapen laburra
- Zenbait dokumentu zientifikoren informazioa eman behar dute, eta dokumentu horien
erreferentzia bibliografikoak idatzi, APA arauak jarraituta.

Jarduera egiteko behar den denbora: 15

Helburuak

APA arauak praktikan jartzea.

Aparteko baliabideak

lturria

APA arauen zerrenda.

SQ, Linguistas Forenses eta https://libguides.tru.ca/?b=s

Erantzun zuzenak

a)

b)

Sinclair, J. (1991). Corpus, concordance, collocation. Oxford: Oxford University
Press.

Mill, J. (2016ko azaroak 6). Divorced couple fights for frozen embryons. The
Guardian, 23-24 or.

Bialystok, E. eta Sharwood Smith, M. (1985). Interlanguage is not a state of mind: An
evaluation of the construct for second language acquisition. Applied Linguistics, 6(2),
101-117.

Bachman, L.F. eta Palmer, A.S. (1996). Language testing in practice. Oxford: Oxford
University Press.

Smith, S. (2009,06). WWW user survey. Psychology Today. Hemendik hartua:
http://www.usersurvey.com/webpages.

5.8.7. Esteketako dokumentuen erreferentziak idazten

Jardueraren deskribapen laburra

Zenbait dokumentutara iristeko estekak eman behar dituzte, eta dokumentu horien
erreferentzia bibliografikoak idatzi.
Horretarako, dokumentua zer den identifikatu beharko dute lehendabizi.

Jarduera egiteko behar den denbora: 30’

Helburuak

Testuak zein motatakoak diren identifikatzea eta horren arabera erreferentzia
bibliografikoa idaztea, APA arauak jarraituta.

Aparteko baliabideak

Interneten sartzeko gailu bat.

Erantzun zuzenak

1. Gradu Amaierako Lana (GRAL).
Gonzalez de lbarra, I. (2014). Animalien bitarteko esku hartzea eskolan (Gradu
Amaierako Lana). Bilboko Irakasleen Unibertsitate Eskola. UPV/EHU.

2. Artikulu zientifikoa.
Alvarez, A. eta Zelaieta, E. (2012). Irakaslegaien ahozko gaitasunen diagnostikorako
egitasmoa. Tantak, 24 (2), 77-100.

3. Egunkariko artikulua.
Iraola, A. (2018ko ekainak 7). Hezkuntza politikako izen ezinbestekoa. Berria.
Hemendik hartua https://www.berria.eus/paperekoa/1894/017/001/2018-06-
07/hezkuntza_politikako izen ezinbestekoa.htm

4. Sareko entziklopedia.
Centro Virtual Cervantes (2018). Competencia comunicativa. Diccionario de términos
ELE.
https://cvc.cervantes.es/ensenanza/biblioteca ele/diccio ele/diccionario/competencia
comunicativa.htm

5. Erakunde baten txostena.
Eusko Jaurlaritza. (2015). Zer egin emakumeen kontrako indarkeriaren aurrean?
Hemendik hartua:
http://www.qgizartelan.ejgv.euskadi.eus/contenidos/informacion/folletos violencia_muj
eres/es teleasis/adjuntos/2014 EMAKIindark EUtx.pdf

6. Webgunea.
Adell, A. (2018). Edu & Tec. Hemendik hartua: http://elbonia.cent.uji.es/jordi/inicio/

7. Aldizkari dibulgatiboko artikulua.
Garcia, M. (2019, uztailak 9). Natura eta eskola, gogoetarako hainbat apunte. Argia.
Hemendik hartua http://www.argia.eus/blogak/mikel-garcia/2018/07/09/natura-eta-
eskola-gogoetarako-hainbat-apunte/

5.8.8. APA arauen arabera idazteko tresna birtualak

Jardueraren deskribapen laburra
- lkasleen 10.6 ariketan eskuz idatzitako erreferentziak WORD programaren bidez
modu automatikoan jartzen ikasi behar dute.
- Horretarako, Youtubeko tutorial bat ikusiko dute.

Jarduera egiteko behar den denbora: 25

Helburuak
- Word programaren bidez erreferentzia bibliografikoak APA arauen arabera modu
automatikoan jartzen ikastea.

Aparteko baliabideak
- Interneten sartzeko eta Word programa erabiltzeko gailu bat.

Erabilitako materialak
- Acosta, W. (ekoizlea). (2011). Insertar citas en un documento de Word. [Youtube].
Hemendik: https://www.youtube.com/watch?v=cvi9okDO450

5.8.9. Siglak

Jardueraren deskribapen laburra
- Bibliografiarekin erlazionatuta dauden zenbait sigla erakutsiko zaizkie ikasleei.
- Horiei buruz eskatzen zaien informazioarekin ematen zaien taula bete behar dute.

Jarduera egiteko behar den denbora: 15

Helburuak
- Bibliografiarekin erlazionatuta dauden beste termino batzuk ezagutzea.

Aparteko baliabideak
- Interneten sartzeko gailu bat.

Erantzun zuzenak

DOl
Digital Object Identifier
Aldizkari elektroniko baten kapituluan, liburu elektroniko baten
kapituluan...
Bezuidenhout, A. (2006). Consciousness and Language (review).
Language, 82(4), 930-934. doi: 10.1353/1an.2006.0184

URL

Uniform Resource Locator

Interneteko helbideetan

www.ehu.eus

CDhuU

Clasificacion Decimal Universal

Liburutegian

721.798-974

ISBN
International Standard Book Number
Erabilera komertzialerako liburuetan.
978-1-84769-192-7

ISSN

International Standard Serial Number

Aldizkari, egunkari eta mota horretako argitalpenetan. Periodikotasun
zehatza duten argitalpenak, betiere.

1130-8435

6. EGIAZTATZE-ZERRENDA edo CHECKLISTa

Idazte-prozesuan zehar, ekoizten ari garen testuak ikuskatzea da jarduera
garrantzitsuenetako bat.Testu bat idatzi aurretik buruan izaten dugu bukaeran ekoitzi nahi
izango dugun produktua. Beraz, berrikuspenari esker, gure helburua lortzen ari garen
egiaztatuko dugu. Hortaz, ezin dugu berrikuspena bukaerarako utzi; aitzitik, idazte-egintza

guztian zehar agertzen den prozesu bat izan behar da.

Hala ere, behin testua bukatzen dugunean, azkenengo berrikuspen sakon bat ere
egingo dugu. Horretan, idazlearen ataza irakurlearen rola hartzea da. Nola sentitzen naiz
nire testua irakurtzen dudanean? Arlo akademikoan ekoizten den testu bat irakurtzen ari
naizela sumatzen dut? Atal honetan, bukaerako berrikuspen hori aurrera eramateko tresna
bat proposatzen dizugu: egiaztatze-zerrenda edo checklist izeneko tresna. Horretan,

eskuliburuan zehar landu diren kontzeptu guztien zerrenda bat aurkituko duzu.

Atalak Egiaztatu beharreko puntuak 4
MURGILTZEN Argi daukat nire testuaren generoa zein den: bere
JOATEKO ezaugarriak, non argitaratzen den, nori zuzenduta

dagoen, etab.

Hasi baino lehen, kontuan hartu dut genero horren atalak
zein diren.

Kontuan hartu dut aldizkariaren formatua.

Hitz eta orrialde kopurua aldez aurretik begiratu dut.

IZENBURUA Nire izenburuak lan akademikoen izenburuen baldintzak
betetzen ditu.

Nire izenburuaren bidez artikuluaren gaia eta helburua
argi uzten ditut.

ABSTRACTA Kontuan hartu ditut abstract zientifikoen ezaugarri
nagusiak.

Ohiko akatsik ez dut egin.

Abstract zientifikoen atal guztiak daudela egiaztatu dut.

GAKO-HITZAK Aldizkariak ezarritako gako-hitz kopurua jarri dut.
Erabilitako gako-hitzek testu osoaren edukia adierazten
dute.

Nire gako-hitzak thesaurus datu-basean bilatu ditut.

SARRERA Sarreraren atalak idatzi ditut (zer, zergatik, zertarako eta

MARKO TEORIKOA

antolakuntza).

Sarreraren atal bakoitzaren hasieran, paragrafo horren
edukia identifikatzeko formula erabili dut.

Erreferentziak kalitatezko datu-baseetan bilatu ditut.

Aurkitutako testuei CRAAP aplikatu diet.

Marko teorikoaren eta state of artaren artean bereizketa
egin dut.

Aipuak erabili ditut besteen ideiak erabili ditudanean.

APA arauak jarraitu ditut.

Plagioa detektatzeko tresnaren bat erabili dut nire
lanaren originaltasuna neurtzeko.

ONDORIOAK Ondorioen atalak idatzi ditut.
Ondorioen atal bakoitzaren hasieran, paragrafo horren
edukia identifikatzeko formula erabili dut.
ERREFERENTZIAK | Testuan zehar aipatu ditudan lan guztiak jarri ditut.

Aukeratutako iturriak zientifikoak izan dira.

Jarraitu beharreko arauen arabera idatzi ditut.

7. ONDORIOAK

Liburuxka honetan, ikasleak mundu akademikoan eta, konkretuki, idazketa
akademikoan emango dituen pausoak gidatzeko tresnak eman dira. Generoetan
oinarritutako metodologia aintzat hartuta, eskuliburu honen orrialdeetan artikulu zientifikoen
atalen ezaugarriak landu dira, eta ikasleek era autonomoan ezaugarri horiek barneratzeko
ariketak ere proposatu dira. Aldi berean, irakasleei zuzendutako atalean, ikasleak bizi izango

duen barneratze-prozesuan irakaslea lagun izateko aholkuak edo laguntzak eskaini dira.

Ariketa guztiak diseinatzerako orduan, kontuan hartu dira «Gaitasun
komunikatiboaren garapena - I» irakasgaiaren helburuak. Irakasgai horren xedea da ikasleek
arlo akademikoaren barruan komunikatzeko behar duten gaitasuna garatzea, eta,
horretarako, arlo horretan ekoizten diren genero motak ezagutu behar dira. Gaitasun hori
garatzea ez da irakasgai honetan soilik islatuko, baizik eta formazio akademikoan zehar

gauzatuko diren ekintza komunikatibo guztietan.

Aitzitik, idazketa akademikoa ez da behin eta betirako lor daitekeen trebetasun bat.
Alfabetatze akademikoa bizitzan zehar garatuko den konpetentzia bat izango da, eta

eskuliburu hau prozesu horren barruan pausoak emateko gida gisa sortu da.

8. INFORMAZIO OSAGARRIA

Atal honetan, atal bakoitzean eskaini ditugun erreferentziez gain, lagungarriak
iruditzen zaizkigun osagarrizko erreferentziak sartuko ditugu: eskuliburuak, artikuluak eta

webguneak.

1. Eskuliburuak

- Cassany, D. (2004). Construir la escritura. Bartzelona: Paidés.

- Fernandez, L. J. (2013). Como buscar y usar informacién cientifica: guia para
estudiantes universitarios. Cantabria; Universidad de Cantabria.
http://eprints.rclis.org/20141/1/Como buscar usar informacion.pdf

- Instituto Cervantes (2006). Saber escribir. Madril: Santillana Ediciones Generales.

- Montolio, E. (2014). Manual de escritura: académica y profesional. Bartzelona: Ariel.

- Navarro, F. (koord.) (2014). Manual de escritura para carreras de humanidades.
Buenos Aires: Universidad Autbnoma de Buenos Aires.

- Prat, J.J. eta Pefia, A. (2015). Manual de escritura académica. Madril: Ediciones
Paraninfo.

- Regueiro, M. L. eta Saez, D. M. (2013). El espafiol académico. Guia practica para la
elaboracion de textos académicos. Madril: Arco libro.

- Vazquez, G. (2001). Guia didactica del discurso académico escrito. ¢Cémo se
escribe una monografia? (ADIEU). Madril: Edinumen.

- Vazquez, G. (2001). Actividades para la escritura académica (ADIEU). Madril:
Edinumen.

. Artikuluak

Journal of Academic Writing

Vazquez, G. (2010). Andlisis didactico del discurso académico espafiol. Materiales
para el aprendizaje autbnomo y semi-dirigido. marcoELE, 10, 213-221.

Vazquez, G. (2001). El discurso académico espafol. Cuestiones preliminares de
didactizacion a través de materiales multimedia y unidades didacticas para el
autoaprendizaje. ELUA. Estudios de Linguistica, 337-347.

. Webguneak:

Academic writing games and worksheets:
https://tefltastic.wordpress.com/worksheets/eap/academic-writing/

Ashford University writing center:
https://awc.ashford.edu/index.html

BBC Academic Writing:
http://www.bbc.co.uk/learningenglish/gothedistance/academicwriting

Centro de escritura javeriano - Pontificia Universidad Javeriana (Cali) -
http://centrodeescritura.javerianacali.edu.co/index.php?option=com content&view=se
ction&id=8&Itemid=66

Centro de escritura para el aprendizaje de la escritura académica y el pensamiento
critico - Universidad de las Américas Puebla:
http://www.udlap.mx/centrodeescritura/

Centro de recursos para la escritura académica — TEC Monterrey
http://sitios.ruv.itesm.mx/portales/crea/

Centro de redaccion - Universitat Pompeu Fabra -
http://parles.upf.edul/llocs/cr/casacd/

Gizarte- eta komunikazio-zientzietan bibliografia eta aipuak txertatzeko moduari
buruzko gidaliburua — Guia para la insercién de citas y el manejo de bibliografia en
Ciencias Sociales y de la Comunicacion:
https://www.ehu.eus/documents/1760370/2932796/quia_referencias_eusk cast+05

09 2017.pdf

University of Edinburgh, academic writing: https://www.ed.ac.uk/institute-academic-
development/postgraduate/doctoral/courses/online-courses/writing

Using English for Acamemic Purposes for students of higher Education. Academic
writing. Andy Gillet:
http://www.uefap.com/writing/writfram.htm

